
МУЌАДДИМА 
 

Мубрамии мавзуи таҳқиқ. Валентин Алексеевич Жуковский (1858-

1918) дар соҳаҳои гуногуни эроншиносӣ, мисли забоншиносӣ, 

адабиётшиносӣ, шевашиносӣ, таърих, фолклор ва ирфону тасаввуф 

таҳқиқоти пурарзиш анҷом дода, шуҳрати ҷаҳонии эроншиносии русро 

афзудааст. Дар бораи арзиши илмии осори ӯ муҳаққиқон В.В. Бартолд, 

С.Ф. Олденбург, А.А. Ромаскевич, М.Н. Боголюбов, В. Истрин, Ю.Э. 

Боршевский, О.И. Смирнова, А.Т. Тоҳирҷонов, П.П. Бушев, С.М. 

Шапшал, М.М. Умняков,  А.М. Мугинов ва дигарон изҳори назар намуда, 

хидматҳои ӯро дар соҳаҳои гуногуни эроншиносӣ нишон додаанд. Ба 

хидматҳои эроншиноси рус муҳаққиқони хориҷӣ низ ишораҳо намуда, ба 

осори ӯ баҳои баланд додаанд. Шарқшиноси машҳур Э. Браун ба таҳқиқи 

В.А. Жуковский баҳои баланд дода, бахусус, иқдоми ӯро дар таъйини 

рубоиёти асили Умари Хайём бузург донистааст. 

Хидмати бузурги В.А. Жуковскийро дар хайёмшиносӣ 

донишмандони дигар  мисли В. Ф. Минорский, Р. Алиев, М.Н. Усмонов, 

З.Н. Ворожейкина ва дигарон низ тасдиқ кардаанд. Вале то ҳол дар бораи 

ин донишманди маъруф таҳқиқоти ҷудогона анҷом наёфтааст ва куллиёти 

осори илмии ӯҷамъоварӣ ва нашр нашудааст. Имрӯз анҷоми ин кор хеле 

зарур аст, зеро асарҳои илмии В.А. Жуковский асосан дар асри ХІХ ва 

ибтидои асри ХХ ба теъдоди кам нашр шудаанд ва ҳоло ноёб мебошанд. 

Мо аксари асарҳои В.А. Жуковскийро аз бойгониву музейҳо ва фондҳои 

донишмандони маъруф  С.Ф. Олденбург ва М. Андреев пайдо намуда, 

мавриди баррасӣқарор додем. Бори аввал ба шарҳи муфассали аҳвол ва 

таҳлили асарҳои илмии эроншиноси маъруф пардохта, саъй намудем, ки 

бозёфтҳои илмӣ ва кашфиёту дастовардҳои ӯро ба қалам диҳем ва 

хидматҳои шоистаи ӯро дар пешрафти эроншиносии рус муайян созем. 

Ҳамчунин ба саҳми В.А. Жуковский дар тарбияи эроншиносони ҷавон, 

ташкили мактаби илмии шарқшиносии рус дар Санкт - Петербург таваҷҷуҳ 

намуда, фаъолияти омӯзгорӣ ва созмондиҳии ӯ низ мавриди баррасӣқарор 

дода шуд, ки барои муайян кардани ҷойгоҳиӯ дар эроншиносии рус бисёр 

муҳим аст. 

Дараҷаи таҳқиқи мавзуъ. Адабиёт, таърих, забон ва фарҳанги 

мардумони эронӣ аз замонҳои қадим таваҷҷуҳи сайёҳону донишмандони 

оламро ҷалб намудааст. Дар омӯзиши ин фарҳанги ғаниву бостонӣ, 

махсусан, саҳми шарқшиносони рус хеле назаррас аст. Асри ХІХ-ро 

метавон аз давраҳои дурахшони шарқшиносии рус, бахусус, бахши 

эроншиносии он донист. Рушду тавсеаи робитаҳои сиёсиву иқтисодии 

Русия бо кишварҳои Осиёи Марказӣ дар ин давра ба ташаккулу такомули 

эроншиносӣ замина муҳайё намуд. Эроншиносӣ, ки то ин давра бештар 

ҷанбаи сайёҳӣ дошт, хусусиятҳои илмиву таҳқиқотӣ касб намуда, ба шохаи 

муҳимми шарқшиносии рус табдил ёфт. Шарқшиносони маъруф В.В. 

Бартолд, С.Ф. Олденбург, А. Кримский, В.Р. Розен, К.Г. Залеман, В.Ф. 

Минорский, И.Н. Березин, Б. Дорн, А.А. Ромаскевич, Н. Хаников, В.А. 

Иванов, В.В. Григорев, Е.Э. Бертелс, Ю.Н. Марр, К. Чайкин, А.Семенов ва 

дигарон ба таҳқиқи масъалаҳои муҳимми эроншиносӣ машғул шуда, 

Русияро ба яке аз марказҳои асосии эроншиносии олам табдил доданд. Яке 

аз пешсафону саромадони эроншиносии рус дар асри ХІХ Валентин 

Алексеевич Жуковский буд. 

Ҳаёту эҷодиёт, хусусан, осори ба фарҳангу адабиёти Эрон бахшидаи ӯ 

аз ҷониби адабиётшиносону муҳаққиқони муосири Эрон, Тоҷикистон, 

Русия ва ховаршиносони дигари Аврупо ба таври густарда баррасӣ 

нагардидааст. Танҳо ҷо-ҷо дар мақола ва осори таҳқиқотии асрҳои нимаи 

дуюми садаи XX ва китобҳои таърихи адабиёти муҳаққиқони муосир баъзе 

маълумот роҷеъ ба рӯзгор ва осори ин ховаршинос ба назар мерасад.  

Дар ин мақолаҳо на дар бораи ҷараёни зиндагӣ ва на оид ба эҷодиёти 

ӯ маълумоти аниқ ва фикри дурусту якранг ба назар мерасад. Дар бораи 

рӯзгор ва осори В.А. Жуковский ҳарчанд мақолаҳои ҷудогона чоп 

шудаанд, вале дар ин бора ҳанӯз таҳқиқоти густардаву комил ба вуҷуд 

наёмадааст ва  лаҳзаҳои зиёди ҳаёти ӯ равшан нашудааст. Дар мақолаҳои 

шарқшиносони маъруф В.В. Бартолд, С.Ф. Олденбург, В. Истрин, Н.И. 

Умняков, М.Н. Боголюбов, П.П. Бушев, Ю.Е. Борщевский, О.Н. 

Смирнова, А.М. Мугинов ва дигарон ҷанбаҳои гуногуни рӯзгор ва осори 

В.А. Жуковский мавриди баррасӣқарор гирифтаанд. Махсусан, П.П. 

Бушев дар асоси маводи бойгонӣ ва номаҳои В.А. Жуковский шарҳи ҳоли 

муфассали ӯро ба қалам додааст, ки мо бештар ба он такя менамоем. 

Робитаи таҳқиқ бо барномаҳо ва мавзуъҳои илмӣ. Диссертатсия дар 

доираи корҳои илмӣ-таҳқиқотии шуъбаи таърихи адабиёти Институти 

забон ва адабиёти ба номи Рӯдакии Академияи миллии илмҳои 

Тоҷикистон таълиф шудааст.  

ТАВСИФИ УМУМИИ ТАҲҚИҚ 

Мақсади таҳқиқ. Мақсади асосии диссертатсия омӯзиши зиндагӣ, 

ҳаёти илмӣ, осори илмӣ, муайян намудани мавқеъ ва ҷойгоҳи яке аз 

эроншиносони тавонои охирҳои асри ХІХ ва авалҳои асри ХХ-и рус В.А. 

Жуковский мебошад. 

Вазифаҳои таҳқиқ. Дар рисола ҳаллу фасли ҳадаф ва вазифаҳои 

зерин ба миён гузошта шудааст: 

– мурур ба зиндагӣ ва ҷараёни рушди шахсияти илмии В.А. Жуковский; 

– таҳқиқи масъалаҳо ва мушкилаҳои таълифоти илмии В.А. Жуковский 

дар заминаҳои адабиётшиносӣ, забоншиносӣ, фолклор ва адабиёти 

ирфонӣ; 

– таҳқиқи аҳволу ашъори Анварӣ ва Умари Хайём дар осори илмии В.А. 

Жуковский, ки дар ховаршиносии аз ҷумлаи таҳқиқоти нахустин ба 

шумор мераванд; 

– баррасии адабиёти аҳди Сомониён аз дидгоҳи В.А. Жуковский; 

– баррасӣ, тарҷума ва таҳқиқи осори тасаввуфии адибони форсӣ; 

– таҳқиқи осори Абдуллоҳи Ансорӣаз зовияи диди В.А. Жуковский; 

– баррасии осори шифоҳии мардуми эронӣ ва гӯишҳои форсӣ аз ҷониби 

ховаршиноси рус; 

– таҳқиқи масъалаҳои адабӣ дар осори таърихшиносӣ ва забоншиносии 

В.А. Жуковский; 

– муайян намудани мақом ва ҷойгоҳи В.А. Жуковский дар илми 

ховаршиносони рус.  

Объекти таҳқиқро густариш ва пажуҳиши робитаҳои илмию адабии 

русию форсӣ ташкил медиҳанд. 

Предмети таҳқиқ. Предмети пажуҳишро масоили марбут ба осори 

таҳқиқотии В.А. Жуковский ва мактубу мақолаҳои интишорнамудаи ӯ дар 

маҷаллаҳои илмии Русия ташкил медиҳанд. 

Асосҳои назарии таҳқиқ. Асосҳои назариявии таҳқиқ ба равишу 

усулҳои пажуҳишии олимони ватанӣ, чун А.Т. Тоҳирҷонов, М.Н. Усмонов, 

М. Муллоаҳмад, С. Забеҳуллоҳ, А. Мирзоев, А. Афсаҳзод, А. Сатторзода, 

Ш. Мухтор ва афкори назарии олимони хориҷӣ, аз ҷумла В.В. Бартолд, 

С.Ф. Олденбург, А. Кримский, В.Р. Розен, К.Г. Залеман, В.Ф. Минорский, 

И.Н. Березин, Б. Дорн, Н. Хаников, В.А. Иванов, В.В. Григорев, Е.Э. 

Бертелс, Ю.Н. Марр, К. Чайкин, А. Семенов, А.А. Ромаскевич, М.Н. 

Боголюбов, В. Истрин, Ю.Э. Боршевский, О.И. Смирнова, П.П. Бушев, 

С.М. Шапшал, М.М. Умняков, А.М. Мугинов ва дигарон такя мекунад. 

Асосҳои методологии таҳқиқ. Дар ҷараёни таҳқиқ ва таълифи рисола 

мо аз усули методологии таърихию адабиётшиносӣ, муқоисавӣ-таърихӣ, 

таҳлили дохили матнӣ ва дастовардҳои муосири ховаршиносии рус 

истифода шудааст. 

Сарчашмаҳои таҳқиқ. Сарчашмаи таҳқиқи мо, пеш аз ҳама, осори 

илмии В.А. Жуковский мебошад, ки дар охири асри ХІХ ва ибтидои асри 

ХХ чоп шудаанд. Бо асарҳои чопшудаи ӯ, ки дар бойгониҳои Институти  

шарқшиносии АИ Русия дар Петербург ва китобхонаи оммавии Петербург 

маҳфузанд, тавассути мақолаҳои П.П. Бушев ва Ю.Е. Боршевский ошноӣ 

пайдо кардем. Ҳамчунин, барои барқарор намудани зиндагинома ва 

таҳқиқи осори илмии В.А. Жуковский аз мақолаҳои шарқшиносони 

шинохта В.В. Бартолд, С.Ф. Олденбург, М.Н. Боголюбов ва дигарон 

истифода шуд. 

Навгонии илмии таҳқиқ. Навоварӣ ва аҳаммияти илмии рисолаи 

мавриди таҳқиқ қарор гирифта аз он иборат аст, ки дар он бори нахуст дар 

адабиётшиносӣ ҷузъиёти зиндагонӣ, таҳқиқот ва осори илмии яке аз 

эроншиносони тавонои охирҳоиасри XIX ва аввалҳои асри XX-и рус В.А. 

Жуковский ва хусусияту методҳои омӯзиши он ба таври монографӣ ва 

ҳамаҷониба таҳлилу баррасӣ гардидааст. Дар рисола ба ҷуз аз осори 

адабиётшиносӣ, ҳамчунин, дар бораи рисолаву мақолаҳои фанҳои 

таърихшиносиву забоншиносӣ ва мардумшиносӣ (этнографӣ)-и муҳаққиқ 

ба таври муфассал таваққуф карда шудааст. 

 

Нуктаҳои асосии ба ҳимоя пешниҳодшаванда: 

1. Пайвандҳои адабӣ ва илмии ховаршиносии русу форсӣ асосан аз 

асри XIX оғоз ёфта, ба рушди илми ховаршиносӣ, аз ҷумла форсишиносӣ 

асос гузоштанд, ки дар ин самт, бешак саҳми В.А. Жуковский назаррас 

мебошад ва барои барқарор шудани ин пайвандҳои илмӣ ва густариши 

робитаҳои адабии ин давра ба ҷуз аз мақолаҳои алоҳида, таҳқиқоти 

ҷудогона ба назар намерасанд. Азбаски саҳми В.А. Жуковский дар 

шаклгирӣ ва рушди самти форсишиносии рус бузург аст, таҳқиқи ин 

мавзуъ то андозае халои мавҷударо пур мекунад. 

2. Омӯзиши фаъолияти илмии ховаршиноси маъруфи рус В.А. 

Жуковский, ки асосгузорони ховаршиносии рус дар бахши форсишиносӣ 

мебошад, нишон дод, ки то кунун рӯзгору осори ӯ ба таври илмӣ мавриди 

таҳқиқи ҷудогона ва монографӣ қарор нагирифтааст. Баин далел, бо такя 

ба навиштаҳои худи олим, хусусан, номаҳои ӯ ба устодону дӯстонаш саъй 

карда шуд, ки зиндагинома ва осори таҳқиқии ин донишманди мумтоз ба 

таври зарурӣ барқарор карда шавад; 

3. Чунонки аз пажуҳишҳои ховаршиносони рус бармеояд, то ҳанӯз 

ҷойгоҳи В.А. Жуковский дар ховаршиносии рус ба таври зарурӣ муайян 

нашудааст. Баъзе аз ҳамкорон ва донишмандони ховаршиноси рус дар 

бораи ин донишманд фақат ёддоштҳое навиштаанд, ки дар маҷмуаечоп 

шудааст. Вале, чунонки ҷустуҷӯҳои пайгиронаи илмӣ нишон доданд, аз ин 

донишманд осори илмии зиёде боқӣ мондаанд, ки қисман дар замони 

зиндагияш чоп шудаанд ва қисми боқимонда дар архиви Донишгоҳи 

давлатии Санкт-Петербург маҳфузанд, ки таҳқиқ, нашр, тарҷума ва чопи 

дубора ва нави онҳо зарур мебошад. Бинобар ин, дар ин ҷо саъй шудааст, 

ки муайян карданиҷойгоҳи илмии В.А. Жуковский дар ховаршиносии рус 

ва Аврупо аз авлавиятҳои ин таҳқиқ ба шумор меравад. 

4. Гузоштани заминаи мусоид барои таҳқиқоти минбаъдаи 

адабиётшиносон ва ховаршиносони хориҷӣ ва ватанӣ. 

Аҳаммияти назарӣ ва амалии таҳқиқ. Пеш аз ҳама, ин диссертатсия 

метавонад барои омӯзиш ва таҳқиқи ховаршиносии рус, ки бо адаби 

форсии асри XIX ва ибтидоиасри XX пайванд мегирад, ба кор бурда 

шавад. Ҳарчанд дар ин замина корҳои зиёде сурат гирифтаанд, вале дар 

мавриди таҳқиқи осори В.А. Жуковский халои маънавӣ вуҷуд дорад. Бар 

ин асос, ин диссертатсия метавонад дар таҳқиқи робитаҳои адабию илмии 

русиву форсӣ дар асрҳои фавқуззикр маводи заруриро пешниҳод намояд. 

Афзун ба ин, барои таҳқиқи осори ин донишманд дар заминаҳои 

адабиётшиносӣ, аз ҷумлаи адабиёти тасаввуфӣ, адабиёти шифоҳӣ, 

забоншиносӣ ва ҳатто таъриху фарҳангшиносӣ шароити мусоид фароҳам 

орад. Диссертатсия нахустин пажуҳиш доир ба рӯзгор ва фаъолияти илмии 

В.А. Жуковский буда, дар асоси осори мавҷуд, хусусан, номаҳои ӯ, ки 

далели раднопазир барои барқарор кардани портрети адабӣ ва илмияш 

хидмат карданд, таълиф шудааст. Аз маводи рисола дар ҷараёни таълифи 

китобҳои дарсӣ, хондани лексияҳо, гузаронидани семинарҳо дар 

факултетҳои филологии мактабҳои олӣ доир ба масъалаи ховаршиносии 

рус ва Аврупо метавон истифода бурд. 

Мутобиқати мавзуи диссертатсия бо шиносномаи ихтисоси илмӣ. 

Мавзуи таҳқиқ бо шиносномаи ихтисоси 10.01.03 – Адабиёти кишварҳои 

хориҷии Аврупо, Осиё, Африқо, сокинони бумии Амрико ва Австралия 

(адабиёти форсӣ) мувофиқат мекунад. 

Саҳми шахсии довталаби дараҷаи илмӣ дар таҳқиқ дар он зоҳир 

мегардад, ки бори аввал дар адабиётшиносии тоҷик рӯзгор ва осори 

ховаршиноси барҷастаи рус В.А. Жуковский мавриди таҳқиқи ҷудогона 

қарор гирифта, нақду баррасии маводи фаровони илмию адабӣ вобаста ба 

фаъолияти илмии ин донишманди забардасти рус фароҳам оварда шудааст. 

Тасвиби амалии натиҷаҳои таҳқиқ. Нуктаҳои ҷудогонаи 

диссертатсия дар гузоришҳои аспирант дар семинару конфронсҳои 

Институти забон ва адабиёти ба номи Рӯдакии Академияи миллии илмҳои 

Тоҷикистон инъикос ёфтаанд. Натиҷа ва нуктаҳои асосии таҳқиқ дар 

конфронсҳои сатҳи ҷумҳуриявию байналмилалӣ, аз ҷумла дар 

конфронсҳои ҷумҳуриявии «Ҷанбаҳои забоншиносӣ ва иҷтимоии тарҷума 

дар шароити бисёр фарҳангии таҳсилот» (Душанбе: ДДЗТ ба номи С. 

Улуғзода, 2022), «Рушду таҳаввули жанри қасида дар адабиёти форсу 

тоҷик» (Бохтар: ДДБ ба номи Н. Хусрав, 2023), «Масъалаҳои мубрами 

луғатшиносии тоҷик: мушкилот ва дурнамо» (Душанбе: ДМТ, 2023) ва 

конференсияи байналмилалии «Стратегияи муосири рушди ҷомеа, илм ва 

маориф» («Современные стратегии развития общества, науки и 

образования») (Москва, 2023) ироа гардидаанд. 

Диссертатсия дар ҷаласаи шуъбаи таърихи адабиёти Институти забон 

ва адабиёти ба номи Рӯдакии АМИТ  (суратҷаласаи № 4, аз 12-уми 

феврали соли 2024) муҳокима гардида, ба ҳимоя тавсия дода шудааст. 

Нашри таълифоти илмӣ дар мавзуи диссертатсия. Доир ба мавзуи 

мавриди таҳқиқ 10 мақолаи муаллиф, аз ҷумла 5 мақолаи илмӣ дар 

маҷаллаҳои тақризшавандаи Комиссияи олии аттестатсионии назди 

Президенти Ҷумҳурии Тоҷикистон чоп шудаанд. 

Сохтори диссертатсия. Диссертатсия аз муқаддима, се боб, 9 фасл, 

хулоса, ва рӯйхати адабиёт иборат мебошад. Ҳаҷми умумии диссертатсия 

164 саҳифаи чопии компютериро ташкил медиҳад. 

 

  



 11 

БОБИ I 

 

ЗИНДАГИНОМА ВА ОСОРИ В.А. ЖУКОВСКИЙ 

 

1.1. Шарњи њоли илмии В.А. Жуковский 

  

Дар бораи рўзгор ва осори Валентин Алексеевич Жуковский њарчанд 

баъзе матолиб чоп шудаанд, вале дар ин боратањќиќоти густардаву комил 

сурат нагирифтааст ва лањзањои зиёди њаёти ў равшан карда нашудааст. 

Дар маќолањои шарќшиносони маъруф В.В. Бартолд, С.Ф. Олденбург, В. 

Истрин, Н.И. Умняков, М.Н. Боголюбов, П.П. Бушев, Ю.Е. Боршевский, 

О.Н. Смирнова, А.М. Мугинов ва дигарон љанбањои гуногуни рўзгор ва 

осори В.А. Жуковский мавриди баррасї ќарор гирифтаанд. Махсусан, 

донишманди рус П.П. Бушев дар асоси маводи бойгонї ва номањои В.А. 

Жуковский шарњи њоли муфассали ўро ба ќалам додааст, ки мо бештар ба 

он такя менамоем. 

 В.А. Жуковский 24 апрели (6 майи) соли 1858 дар шањри Воронежи 

Русия ба дунё омадааст. Падараш Алексей Иванович ва модараш Наталя 

Ивановна шахсони миёнањол буда, ба писарони худ Валентин ва Иван 

маълумоти олї ва ба фарзандони дигарашон Василий, Мария ва 

Александра маълумоти миёна додаанд. 

 Тањсили ибтидоиро В.А. Жуковский дар шањри Маскав дар 

гимназияи хусусии Ф. Крейман шуруъ намуда, сипас дар гимназияи 

Воронеж идома додааст. Соли 1876 гимназияро бомуваффаќият хатм 

намуда, ба шуъбаи арабї, форсї ва туркиву тотории факултаи забонњои 

Шарќи Донишгоњи Петербург дохил мешавад. Интихоби ў тасодуфї 

набуд. В.А. Жуковский ба Шарќ дилбастагии зиёд дошт ва чи тавре ки 

академик С.Ф. Олденбург таъкид кардааст, онро сарчашмаи пешрафтњои 

Ѓарб медонист: «њис мекард, ки решаи аксари зебоињои тамаддуни Ғарб 

дар Шарќ нињон аст ва ба шарќшиноси љавон пайдо кардани ин решањо 

мароќовар буд» [82, с.118]. Дар ин бора П.П. Бушев низ андешањои љолиб 

дошта, аз љумла менависад: «Жуковский дарвоќеъ аз бисёр шарќшиносон, 

бахусус, ховаршиносони Аврупои Ѓарбї фарќ мекард. Комёбињои 

барљастаи фарњангии халќњои Шарќродар он даврони дерин, ки 

кишварњои имрўзаи Аврупои Ѓарбї дар давраи барбарият ё дар зинањои 

аввали тамаддун ќарор доштанд, эътироф менамуд. Ин эњтиром ба халќњои 

Шарќ ва дарки арзишњои мероси фарњангии онњо њамеша хоси Жуковский 

буд ва ўро аз шарќшиносони зиёди буржуазї боло мегузошт» [25, с.118]. 

 Дар Донишгоњ ба В.А. Жуковский донишмандони маъруф В.В. Розен, 

К.Г. Залеман, И.Н. Березин ва дигарон дарс мегуфтанд. Ў аввал бештар ба 

забонњои туркї майл дошт.Аввалин кори мустаќилонаи илмии давраи 

донишљўии ў дар мавзуи «Дар бораи таърихномаи нависандаи турки 

Усмонї Алї-афандї «Куюнглу-л-ахбор» буд, ки бо муќаддимаи муфассал 

шуруъ шуда, сипас тарљумаи асарро дар асоси нусхањои дар Лейден, Вена 

ва Константинопол мањфузбуда, бо муќоиса бо сарчашмањои дигар дарбар 

мегирифт. Ин кори ў бо медали тиллои Донишгоњ таќдир карда шуд. 

 Пас аз хатми Донишгоњ Валентин Алексеевич Жуковский дар соли 

1880 бо ќарори Шурои факултаи забонњои Шарќ дар кафедраи забони 

форсї ба кор ќабул гардид. Ў акнун забон ва адабиёти форсиро ба таври 

ќатъї ихтисоси асосии худ ќарор дод. 

 Соли 1881 В.А. Жуковский бо Варвара Ивановна Карлошева, ки аз 

хонаводаи камбизоат буд, хонадор мешавад.Ў барои В.А. Жуковский на 

танњо њамсари хуб,балки ёвари корњои тањќиќотї низ ба шумор мерафт. 

Тавре ки баъдтар хоњем дид, њамсари В.А. Жуковский махсусан, њангоми 

зиндагиву кор дар Эрон дар љамъоварии маводи тањќиќотї ба ў мадади 

зиёд расондааст. 

 Тањсилро дар магистратура низ бомуваффаќият анљом дода, В.А. 

Жуковский соли 1883 барои дарёфти дараљаи магистрї рисоларо дар 

мавзуи «Алї Авњадиддин Анварї. Мавод барои шарњи њол ва тавсифи ў» 

пешнињод намуд. Ба рисола муќарризони расмї ва аъзои Шурои илмии 

факулта бањои баланд дода,муаллифи онро якдилона ба дараљаи номзади 

илм сазовор донистанд. Худи њамон сол рисола дар шакли китоби 

људогона ба табъ расид. Аввалин асари чопии ў таваљљуњи шарќшиносони 

маъруфи русу хориљиро љалб намуд. Ба рисола, аз љумла К. Залеман, С.Ф. 

Олденбург, В.В. Бартолд ва ховаршиносони Ѓарб Перч ва Э. Браун бањои 

баланд доданд. 

 Дар бораи пешрафтњои илмии В.А. Жуковский декани факулта В. 

Василев ва устодон В.В. Розен, И.Н. Березин, В.Ф. Гиргас ба ректори 

Донишгоњ маълумотдода, хоњиш намуданд, ки барои такмили забондонї ў 

ба сафари илмї ба Эрон фиристода шавад. Дар номаи худ онњо ба натиљаи 

хуби сафарумедворї изњор намуда, дар оянда ўро пас аз сафар ба мудирии 

кафедраи забон ва адабиёти форсї тавсия кардаанд. 

 4-уми майи соли 1883 В.А. Жуковскийњамроњи њамсараш аз Воронеж 

ба Боку ва аз он љо ба Эрон сафар намуд. 19 июни њамон сол дар моњи 

рамазон ў ба шањри Тењрон ворид шуд. Њадафи асосии сафари ў аз такмил 

додани дониши забон ва адабиёти форсї, љамъоварии мавод дар бораи 

гўишњои забони форсї ва харидории китобу дастнависњо аз мардум барои 

донишгоњ иборат буд.  

Забони форсї, ба хусус забони гуфтугўиро хуб донистани В.А. 

Жуковский таваљљуњи кормандони сафорати Русия дар Эрон ва 

мансабдорони эрониро љалб намуд. Аз љумла, корманди консулгарии 

Русия дар Астаробод И.С. Игнатев ба факултаи забонњои Шарќи 

Донишгоњ хабар додааст, ки «В.А. Жуковский забони гуфтугўии форсиро 

ба дараљаи хуб медонад» [25, с.121]. Аз забондонии ў онњам гувоњї 

медињад, ки бо Носириддиншоњ озодона ба забони гуфтугўии форсї суњбат 

намудааст. Шоњ њатто ният доштааст, ки ўро сарвари Дорулфунун таъйин 

намояд. Губернатори Исфањон ва Шероз шоњзода Зиллисултон низ ўро ба 

хидмат даъват карданї будааст. Вале аз чї сабаб бошад, ки ин ниятњо 

амалї нашудаанд. Дар ин бора В.А. Жуковский дар номањои худ ба 

устодаш В.Р. Розен хабар додааст.  

 В.А. Жуковский аз рўзњои аввали ба Эрон омадан ба омўзиши забон 

пайваста машѓул мешуд. Тавре ки ў дар номааш навиштааст, яке аз 

олимони мањаллиро муаллим интихоб намуда, њар рўз аз се то панљ соат ба 

забономўзї машѓул мешудааст. Сипас ў ба омўзиши мантиќ ва сарфу нањв 

пардохтааст. Пас аз он баадабиёт рўй оварда, мутолиаи девони Носири 

Хусравро пеш гирифтааст.  

 Дар муддати 15 моње, ки ў дар Тењрон зиндагї кардааст, ў вазифањои 

худро софдилона иљро намуда, дастнависњову китобњои зиёди чопи 

сангиро барои Донишгоњ харидорї кардааст. Азбаски барои харидани 

баъзе дастнависњо имкон надоштааст, онњоро ба орият гирифта 

нусхабардорї намудааст. Аз љумла, дар бойгонии Бахши ленинградии 

Институти шарќшиносии АИИЉШС нусхаи рўйнавискардаи ашъори 

Муњаммади Парешон ба забони курдї ва рубоиёти Бобо Тоњири Урёни 

Њамадонї ба лањљаи лурї мањфузанд, ки В.А. Жуковский анљом додааст. 

Дар яке аз номањояш ў ба Розен хабар медињад, ки барои аз нобудшавї 

рањо кардани дастнависи «Ёддоштњои Бартелеми Семино», муњандиси 

фаронсавї дар бораи љанги охирин бо Русия(1826-1828) ба забони 

фаронсавї онро аз хонаи Аббос Мирзо бидуни иљозат гирифтааст.[40, 

с.335] 

 Сентябри соли 1884 В.А. Жуковский бо њамсараш ба шањраки Љулфа, 

ки дар наздикии Исфањон воќеъ буда, дар он аксаран арманињои муњољир 

зиндагї мекарданд, меравад. Ў дар ин љо ба омўзиши фолклор машѓул 

мешавад. Дар ин кор ба ў њамсараш, ки забони форсиро омўхта буд, 

мадади зиёд мерасонад. Азбаски ба корњои оилавї ворид шудани мардони 

бегона ѓайриимкон буд, дар ин маврид њамсари олим тавонист ба оилаи 

эронї ворид шуда, бо муносибатњои оилавї ва тарзи маишату рўзгори он 

ошно шавад. Ў њатто ба мањрамгоњи оилаи эронї андарун роњ ёфта,маводи 

зиёдеро пайдо кард. Дар асоси маводи љамъовардааш њамсари В.А. 

Жуковский маќолае тањти унвони «Андаруни форсї» навишт, ки дар 

маљаллаи «Вестник Европы» ба табъ расидааст. 

 В.А. Жуковский дар номааш ба В. Розен дар бораи мададу њамкории 

њамсараш дар омўхтану љамъоварии маводи фолклорї ва лањљањо сухан 

ронда, љањду кўшиши ўро дар ин росто тавсиф менамояд. Маводи оид ба 

гўишњо љамъовардаи ўро В.А. Жуковский дар асари худ «Мавод барои 

омўзиши лањљањои форсї» истифода кардааст, ки ба ин С.Ф. Олденбург 

низ ишора намудааст [82,с.118]. 

 Дар муддати якуним соли зиндагї дар Исфањон В.А. Жуковский 

маводи фаровоне дар бораи эљодиёти шифоњии мардум ва лањљањои 

гуногуни форсї, амсоли кеша, коњрўдї, рўдаштї, зефра ва ѓайра љамъ 

меоварад ва мавриди омўзиш ќарор медињад. Ў равиши тозаеро дар 

тањќиќи маводи лањљањо пеш гирифта, дар таснифи лањљањо низ таѓйироти 

љиддї ворид менамояд ва беасос будани таснифоти шарќшиносони Ѓарбро 

ба исбот мерасонад. Дар љамъоварии мавод низ ў равиши тозаро пеш 

гирифта, бештар бо намояндагони босаводу боэътимоди њар мањал робита 

пайдо мекард ва  бо пурсишу суолњои худ масъаларо њал менамуд.  

 Аз номањои В.А. Жуковский бармеояд, ки ў дарвоќеъ дар ин давра 

хеле пурсамар кор кардааст. Ў дар номааш навиштааст, ки танњо аз лањљаи 

бахтиёрї беш аз њазор ва аз рўдаштї таќрибан 900 шеърро љамъоварї ва 

тарљума кардааст. Вале наќшањои илмии В.А. Жуковский доманадор 

буданд, аз ин рў, ў хоњиш намуд, кимуддати сафари илмиашро тамдид 

намоянд. Вазорати маорифи Русия муддати сафари илмии ўро дар Эрон 

боз як солу се моњ дароз намуд. 

 Марти соли 1886 В.А. Жуковский бо њамсараш ба Шероз рафт. 

Њарчанд вазъи зиндагии онњо дар он љо хуб набуд ва душворињои зиёд пеш 

меомаданд, В.А. Жуковский ба омўзиши лањчањои бахтиёрї, чањорлангу 

њафтланг машѓул гардид ва ба натиљањои назаррас ноил шуд. Ёди ватан 

ўро мутаассир мекунад ва ў майли баргаштан ба Русия менамояд. 

 Дар муддати зиндагї дар Эрон В.А. Жуковский воќеан корњои зиёди 

илмиро анљом дода, дар бораи эљодиёти дањонии мардум ва лањљањои он љо 

маводи фаровон љамъ овард. Ў аз корњои анљомдодааш ба ваљд омада, дар 

номањояш ба арзиши баланди осори љамъовардааш ишора намудааст. Ў 

дар натиљаи омўзиши осори халќї ба хулосае меояд, ки мањз дар фолклори 

мардум андешањои баланди иљтимоиву сиёсии мардум хеле равшану воќеї 

ифода шудаанд. Ў омўзиши эљодиёти дањонии халќро дар илми 

шарќшиносї ба дараљаи баланд бардошт. 

 Дар зимни ин сафари худ В.А. Жуковский бо тарзи зисту зиндагии 

мардуми эронї, расму оин, љашну идњо, одату одоб ва дигар љанбањои 

рўзгору маишати онњо бештар таваљљуњ зоњир мекард ва дар ин мавзуъњо 

як силсила асарњои мардумшиносї эљод намудааст. Аз љумла, дар бораи 

љашнњои арўсї, сурудњои аллаи мардуми Эрон суханронї карда, 

маќолањои муфассали илмї навиштааст. Маводи фаровон оид ба 

маросимњои гуногуни мардуми Эрон, сурудњои маросимии он дар китоби 

«Намунањои эљодиёти халќии форсї» љамъоварї ва нашр шудаанд[56, 

с.112].Ин китоб бо арзиши баланди илмиаш мавриди писанди муњаќќиќон 

ќарор гирифт ва ба дарёфти љоизаи нишони тиллоии Љамъияти љуѓрофии 

Рус сазовор гардид. 

 В.А. Жуковский ба адабиёти омиёнаи мардуми Эрон таваљљуњи хеле 

зиёд дошт. Ў рољеъ ба вазъи ин адабиёт ва робитаи он бо њаёти иљтимоиву 

сиёсии даврчандин суханронї карда, маќолањочоп намудааст. Аз љумла 

«Ашъори бозории форсї дар мавзўъњои муосир», «Рўзњои вопасини шоњ 

Носириддиншоњ», «Хусусиятњои вазъи њозираи Форс дар осори адабии он» 

ба масъалањои доѓи рўз бахшида шудаанд. 

 В.А. Жуковский дар бораи шањрњои Машњаду Тўс ва маќбараи 

Фирдавсї маќолањо навиштааст. Ў аз вазъи ногувори маќбара хеле 

мутаассир шуда, дар маќола ба беэътибории эрониён ба маќбараи шоири 

бузург изњори таассуф кардааст[32,с. 308-314]. 

 Дар зимни сафари худ дар Эрон В.А. Жуковский на танњо 

забондониашро такмил дод, балки бо тарзи зисту зиндагии мардум, 

фолклори ғании кишвар ва љабњањои дигари њаёти мардуми Эрон хеле хуб 

шинос шуд. Њамчунин ў бо маслињати устоду њамкораш В. Розен ба 

масоили дину мазњаби мардум низ таваљљуњ зоњир намуда, дар бораи 

љараёну фирќањои динї, дарвешигарї ва амсоли инњо маводи зиёде љамъ 

овард. 

 Њангоми зиндагї дар Эрон В.А. Жуковский бо намояндагони 

табаќањои гуногун ошної пайдо кард. Ў хоњиши зиёд доштааст, ки бо 

шоирону нависандагони муосири Эрон шинос шавад, вале ба ин муяссар 

нагаштааст.  

 Сафари илмии беш аз сесолаи В.А. Жуковский дар Эрон 3-юми майи 

соли 1886 ба анљом расид ва ў бо њамсараш ба Петербург баргашт. Аз 11- 

уми июни 1886 ўро ба вазифаи дотсент ва иљрокунандаи мудири кафедраи 

забону адабиёти форсии факултаи шарќшиносии Донишгоњ таъйин 

намуданд. Аз моњи октябри њамон сол ў ба хондани лексия шуруъ намуд ва 

то охири умр ба тадриси донишљўён машѓул шуд. Дар ин маврид академик 

С. О. Олденбург чунин аќидаро пеш меронад, ки њатто дар рўзи маргаш ў 

ба декани факулта телеграмма мефиристад, ки: «танњо набудани трамвай 

халал мерасонад, ки ба лексия њозир шуда наметавонам» [82, с. 2039]. 

 В.А. Жуковский бо шавќу дилбастагии зиёд ба таълиму тарбияи 

донишљўён машѓул мешуд. Ў ба донишљўён муносибати хуб доштааст, ки 

дар ин бора шогирдонаш самимона сухан рондаанд. Шогирдони ў пас аз 

хатми Донишгоњ низ бо устоди худ робитаи ќавї дошта, пайваста 

мукотиба мекардаанд ва онњое, ки дар Эрон кор мекарданд, ба устоди худ 

маводу китобњои заруриро мефиристоданд. 

 Дар баробари тадрис В.А. Жуковский пажӯњиши илмиро давом 

медињад. Азбаски дастуру китобњои дарсиву таълимї дар он солњо хеле кам 

буданд, ў пеш аз њама матни «Афсонаи тўтї»-ро бо луѓату тавзењот чоп 

намуд, ки аз рўи он донишљўён забон меомўхтанд. 

 Соли 1889 њамроњи К.Г. Залеманкитоби сарфу нањви забони форсиро 

бо тавзењоту иловањо ба забони олмонї дар Берлин ба нашр мерасонад. 

Пас аз як сол китоби мазкур ба забони русї ба табъ мерасад[71. с.11].Ин 

китоб яке аз аввалин дастурњои илмиву таълимї рољеъ ба сарфу нањви 

забони форсї буда, арзиши баланди илмїдошт. Аз ин љост, ки солњои 

баъдина китоби мазкур чандин бор интишор ёфт. 

Академик С. Олденбург ин китобро чунин арзёбї кардааст: “Китоби сарфу 

нањви Зелеман-Жуковский”–ро метавон мунсифона яке аз бењтарин 

дастурњои забони форсї донист, њатто он аз бењтарин дастурњои забони 

нави форсии мављуда аст. Дар он ќабл аз њама ба забони зиндаи форсї 

ањаммият дода шудааст. Матни русї онро, бегумон, бењтарин грамматикаи 

забони форсї ба забони русї баршумурд, сарфи назар он аз рўи шумора 

сездањум дастури забон аст, сар карда, аз китоби сарфу нањви А. Болдирев, 

ки дар соли 1826 чоп шуда буд. Яке аз мазоёи китоби К.Г. Зелеман ва В.А. 

Жуковский дар он аст, ки фавќулода ихчам, бидуни њуруфи зиёдатї, 

нињоят равшан ва даќиќ. Ба сарфу нањви форсї ин як ёддошти на он ќадар 

калон тааллуќ дорад”[82, с. 2041-2042]. 

Гузашта аз ин, ин донишманди рус, ки ба забони форсї ишќу алоќаи 

хос дошт, боз китоби дигаре дар хусуси зарфњои забони форсиро њамчун 

дастури забономўзї барои донишљўён бо номи “Материалњо барои 

омўхтани зарфњои забони форсї” нашр кард. Ў дар ин китоб тибќи 

суннатњои эроншиносии русї масъалањои омўзиши забони форсиро 

баррасї карда, аз љумла бо дастабандии мавод, ки марбут ба зарф аст, 

низоми чигунагї ва ба таври нисбатан осонтар омўзиши забони форсиро 

матрањ мекунад, ки он ба яке аз муњимтарин пажўњишњои илмии ин самт 

дар Русия мубаддал мегардад. Ќисмњои боќимондаи он, - менависад С. 

Олдинбург, - ќисми дувум соли 1888  ва ќисми ду соли 1919 дар фосилаи сї 

сол пас аз даргузашти муаллиф чоп шудаанд (С. Олдинбург, 2043). Бояд 

гуфт, ин китобњо дар факултаи Забонњои Шарќи Донишгоњи Петербург аз 

љумлаи китобњои дарсии забони форсї истифода мешуд.  

 В.А. Жуковский маводи дар Эрон рољеъ ба гўйишњои форсї 

љамъовардаашро соли 1888 ба табъ расонида, дар асоси он рисолаи 

докториро дифоъ намуд. Пас аз ин ў соњиби унвони профессорї гардид.  

Чунонки В.В. Бартолд навиштааст, В.А. Жуковский ният доштааст, ки 

маводи љамъовардаашро дар 5 љилд нашр намояд.Љилди аввали «Мавод 

барои омўзиши лањљањои форсї» соли 1888 ба табъ мерасад. Љилдњои 2 ва 3 

он пас аз вафоти ў чоп мешаванд. Вале љилдњои дигар то њол нашр 

нашудаанд. 

Дар ин солњо ў хеле пурсамар кор карда, дар солњои 1889-1891 беш аз 

20 асар ба табъ расондааст ва њамчун эроншиноси барљаста шуњрат 

ёфтааст. 

 Соли 1890 Комиссияи археологии Анљумани археологии Русия В.А. 

Жуковскийро њамчун эроншиноси варзида барои омўзиши осори фарњанги 

форсї дар вилояти Соњили Каспий ба сафари илмї мефиристад. 

Љустуљўњои илмии худро дар ин вилоят ў дар асари бунёдиаш «Осори 

ќадими кишвари соњили Каспий. Харобањои Марви куњан» љамъбаст 

намудааст[27, с.20]. Ў бо ин асари худ на танњо адабиётшиносу 

забоншиноси барљаста, балки бостоншиносу таърихшиноси варзида 

буданашро нишон додааст. Ба ин асар донишмандон, аз љумла 

таърихшиноси маъруф В.В. Бартолд бањои хеле баланд  дода, онро 

бењтарин асари илмї дар бораи шањрњои Эрон донистааст [7, с. 29]. 

 В.А. Жуковский барои таълифи асари мазкур ба љоизаи нишони 

тиллоии Анљумани археологии Русия сазовор мегардад ва узви вобастаи 

Комиссияи археологї интихоб мешавад. Акнун дар фаъолияти илмии худ ў 

бештар ба масъалањои таърих, љараёнњои иљтимоиву мазњабї таваљљуњ 

менамояд. Таваљљуњи ўро масъалањои иљтимоиву сиёсї, вазъи бобњо, 

габрњова ањли дигар мазњабњо љалб менамоянд. Аз љумла дар маќолаи 

«Дар бораи вазъи габрњо дар Форс» В.А. Жуковский вазъи ногувори ин 

тоифаро ба ќалам дода, ба љабру зулм ва беадолатињое, ки нисбат ба онњо 

карда мешаванд, ишора намудааст[42, с.18]. 

 Дар ин солњо В.А. Жуковский бештар ба корњои ташкиливу маъмурї 

љалб мегардад. Аз соли 1892 то 1902 дар вазифаи котиби илмии факулта 

кор мекунад. Сипас ў ба љои устодаш Розен, ки ба нафаќа рафта буд, 

декани факулта интихоб мешавад. Ў соњиби унвони профессорї мегардад 

ва бо љоизаву нишонњои гуногуни Русия, Эрон ва Бухоро мушарраф 

мешавад. 

 Соли 1896 Комиссияи археологї бори дувум В.А. Жуковскийро ба 

кишвари Соњили Каспий ба сафари илмї мефиристад. Њадафи асосии ин 

сафар љустуљўйњои таърихиву филологї барои нашри сарчашмањои форсї 

дар бораи таърихи ин кишвар буд. Дар ин сафари худ В.А. Жуковский бо 

харобањои Нисо, Абевард ва Майхона шинос шуда, нияти навиштани 

асарро дар ин бобат ба устодаш Розен изњор менамояд. 

 В.А. Жуковский дар соли 1899 матни ду асарро ба забони форсї, ки 

ба тасаввуф марбут буданд, ба нашр мерасонад. Ин осор аз суханони 

Абӯсаиди Майхонї ва шарњи рубоиёти Абӯсаид иборат буданд.  

 Соли 1899 В.А. Жуковский барои хидматњои бузурги илмї узви 

вобастаи Академияи илмњои Русия интихоб мешавад. 

 Худи њамон сол В.А. Жуковский њамроњи њамсараш ба муддати се 

моњ ба сафари илмї ба Тењрон меравад. Њадафи ин сафар пурра намудани 

маводи дар сафари аввал дар бораи осори шифоњии мардуми Эрон 

љамъоварда ва шиносої бо адабиёти навини форсї, бо вазъи маориф дар 

мамлакат ва китобхонањои Тењрон, њамчунин тањкими робитањо бо ањли 

илми кишвар буд. Дар љамъоварии мавод ба В.А. Жуковский мисли сафари 

аввал њамсараш мадади зиёд мерасонад.  Дар натиљаи ин сафар В.А. 

Жуковский асари маъруфи худ «Намунањои эљодиёти халќии форсї»-ро ба 

нашр мерасонад. Асари мазкур зуд шуњрат пайдо карда, дар шарќшиносии 

рус ва Ѓарббањои баланд мегирад. Аз љумла С.Ф. Олденбург, В. 

Минорский, А. Кримский ва дигарон ба он бањои баланд медињанд. 

Анљумани љуѓрофии Русия барои таълифи ин асар ба В.А. Жуковский 

медали тиллої туњфа менамояд. 

 Дар зимни ин сафар шоњи Эрон В.А. Жуковскийро бо нишони Шеру 

Хуршед ќадрдонї мекунад. Њангоми сафар В.А. Жуковский бо 

китобхонањои зиёди давлативу шахсї ошно шуда, бо шахсони маъруфу 

мансабдор ва ноширону фарњангиён ва садри аъзам шиносої пайдо 

мекунад. Њамчунин зимни ин сафар ў бо намояндагони фирќаи 

Неъматуллоњї шинос шуда, аз моњияту њадафњои он огоњ мегардад. Ў пас 

аз суњбатњои зиёд бо дарвешон ба натиљае мерасад, ки ин фирќа арзиши 

пешинаи худро аз даст додааст ва дар бисёр мавридњо љанбаи иртиљої 

гирифтааст. Бинобар ин,ў таваљљуњашро бештар ба таърихи тасаввуф дар 

Эрон равона месозад. 

 Њар дафъае, ки В.А. Жуковский ба Эрон сафар мекард, саъй менамуд, 

ки њар чи бештар бо мардум ва намояндагони табаќањои гуногун робита ва 

ошної пайдо кунад. Ў на танњо бо кишоварзону њунармандон, тољирону 

китобфурўшон, шоирону нависандагон, балки бо дарбориёну мансабдорон 

ва њатто шоњзодагон низ робита пайдо карда, ба ин васила ба 

китобхонањои хусусиву давлатї роњ ёбад. 

 В.А. Жуковский маводи дар зимни ин сафар љамъовардаашро илова 

бар «Намунањо»дар чанд маќолаи дигар истифода менамояд. Аз љумла дар 

маќолаи «Намуначае аз њаљви форсї» њаљвияеро, ки ба Аббос Мирзо 

нисбат дода мешавад, мавриди баррасї ќарор додааст. Њамчунин маќолаи 

муфассале дар бораи сурудњои лолоии форсї ва марсияхонї ба табъ 

мерасонад. 

 Фаъолияти минбаъдаи В.А. Жуковский дар Донишгоњ дар вазифањои 

гуногуни идорї ба кори илмии ў асар мегузорад. Бештари ваќти ў ба 

корњои ташкиливу созмондињї, љаласаву семинарњо мегузашт ва барои 

пажӯњиш имконият камтар буд. Аз ин љост, ки дар корњои илмии ў ва 

нашри осори илмї коњиш ба назар мерасад. В.В. Бартолд ба ин масъала 

ишора намуда, таъйид кардааст, ки аз соли 1902 то соли 1916 дар 

фаъолияти илмии В.А. Жуковский танаффуси тўлонї ба вуљуд омад. 

«Дартаърихи шарќшиносии рус ин сукути дуру дарози бењтарин донандаи 

яке аз кишварњои олами мусулмонї шояд яке аз далелњои хеле њузнангез 

дониста шавад» [9, с. 411]. 

 Дар бораи сабабњои рух додани ваќфа дар фаъолияти илмиву эљодии 

В.А. Жуковский донишмандони маъруфу њамкоронаш В.В. Бартолд, С.Ф. 

Олденбург писари ў Сергей Валентинович ва П.П. Бушев изњори назар 

намудаанд. Аксари онњо ба хулоса омадаанд, ки сабаби асосии ин вазъ ба 

иљрои корњои идорї сарф шудани ваќту неруи ў будааст. 

 В.А. Жуковский мехост, ки ба нафаќа баромада, ба корњои пажӯњишї 

машѓул шавад. Соли 1906 барои истеъфо додан аз вазифањои декани 

факулта ва сардори Шуъбаи таълими Вазорати корњои хориљї мурољиат 

менамояд. Вале ин дархости ў пазируфта намешавад. Соли 1911 ба ў 

унвони профессори шоиста дода мешавад. Ў бори дувум барои баромадан 

ба нафаќа дархост пешнињод менамояд. Нињоят 30 сентябри соли 1911 

вазифањои масъулро месупорад ва ба нафаќа баромада, танњо ба хондани 

лексия дар бораи забони форсї машѓул мешавад. 

 Солњои охири умр В.А. Жуковский ба баррасии тасаввуф машѓул 

будааст. Дар лањзањои вопасини умр ў ашъорро аз девони Бобо Кўњии 

Шерозї тарљума мекардааст. 

 В.А. Жуковский бо шарќшиносони маъруфи замони худ робитаи 

ќавї дошт. Дар Донишгоњ ў аз В. Розен, К. Залеман, И.Н. Березин, 

В.Смирнов ва дигар устодон сабаќ гирифтааст. Солњои донишљўї ў беш аз 

њама таваљљуњи ховаршиносӣ маъруф академик В.Р. Розенро (1849-1908) 

љалб намуд. В. Розен арабшиносӣ маъруф буда, дар пешрафти 

шарќшиносии рус сањми калон гузоштааст. Ў соли 1866 пас аз хатми 

гимназия ба факултаи забонњои Шарќи Донишгоњи Петербург дохил шуда, 

баъди ба поён расондани тањсил ба Лейпсиг меравад ва дониши худро 

такмил дода, соњиби дараљаи магистрї соњаи арабшиносї мешавад. Соли 

1879 дар Академияи илмњои Русия ба кор шуруъ менамояд. Вале дар он љо 

муддати зиёд кор накарда, ба Донишгоњ мегузарад ва њамчун профессор 

фаъолият менамояд. Аз соли 1893 то 1902 дар вазифаи декани факултаи 

забонњои Шарќ кор мекунад. Ў маљаллаи “Ёддоштњои Шуъбаи Шарќи 

анљумани бостоншиносии Русия”-ро таъсис дода, сармуњарририи онро ба 

уњда мегирад. 

 В. Розен дар тањќиќи масъалањои гуногуни адабиёти араб сањми 

калон гузошта, аз љумла ёдгорињои адабии “Калила ва Димна”, “Ќиссаи 

Варлаам ва Юсуф”-ро тањќиќ намудааст. Ў дар тањќиќи адабиёти халќњои 

дигар ва исломшиносї низ корњои зиёдеро анљом додааст. В. Розен ба 

таълиму тарбияи шарќшиносони љавон таваљљуњи зиёд зоњир менамуд, ки 

яке аз онњо В.А. Жуковский буд. На танњо дар солњои донишљуї, балки пас 

аз он низ В.А. Жуковский бо устодаш В.Розен иртиботи ќавї дошт ва 

њамвора аз маслињату машваратњои ў бархўрдор мешуд. Номањои зиёде, ки 

В.А. Жуковский ба устоди худ аз Эрон фиристодааст, гувоњи садоќати 

шогирд ба устод аст. Дар номањои худ В.А. Жуковский ба устодаш аз 

корњои анљомдодааш гузориш дода, наќшаи корњои ояндаашро матрањ 

менамояд. Вафоти В. Розен дар соли  1908 ба В.А. Жуковский таъсири хеле 

калон расонд ва бесабаб нест, ки писари В.А. Жуковский дар ёддоштњояш 

сабаби таваќќуфи падарашро дар корњои илмї дар охири умр аз мањрум 

гаштан аз устодаш донистааст. 

 Устоди дигари В.А. Жуковский дар донишгоњ шарќшинос И.Н. 

Березин(1818-1896) буд, ки аз мутахассисони маъруфи туркшинос ба шумор 

мерафт. Ў хатмкардаи Донишгоњи Ќазон буда, забонњои шарќиро хуб 

медонист ва дар соњањои гуногуни таъриху филология асарњои зиёд 

офаридааст. И.Н. Березин ба кишварњои гуногуни Шарќ сафар намуда, дар 

бораи онњо асарњо таълиф кардааст. Ў аз шањру ноњияњои Басра, Баѓдод, 

Карбало, Киркук, Эрбол, Бейрут, Димишќ, Миср, Туркия, Фаластин, 

Сурия дидан  намуда, аз устоди худ дар бораи кишварњои Шарќ маълумоти 

заруриро ба даст овардааст. 

 Робитаву њамкории В.А. Жуковский бо устодаш К.Г. Залеман низ 

хеле ќавї буд.Карл Германович Залеман (1849-1916) эроншиноси маъруф, 

академик, директори Музейи Осиёи Академияи илмњои Русия буд. Ў аслан 

олмонинажод буда, дар Таллинба дунё омадааст. Солњои 1867-1871 дар 

факултаи шарќшиносии Донишгоњи Петербург тањсил намуда, сипас дар 

китобхонаи Донишгоњи мазкур кор мекунад. Соли 1878 дар мавзуи  

«Рубоиёти Хоќонї» рисолаи магистрї дифоъ менамояд. Аз соли 1876 дар 

факултаи шарќшиносї аз забонњои ќадими эронї дарс мегўяд. Дар соли 

1895 академик интихоб мешавад. Аз соли 1890 то охири умр њамчун  

директори  Музейи Осиё дар љамъоварї ва тањќиќи нусхањои хаттї сањми 

калон мегузорад. Њамроњи В.А. Жуковский асари «Сарфу нањви забони 

форсии навро бо замимаи авзон ва китобиёт» соли 1889 дар Берлин ва соли 

1890 дар Петербург ба табъ мерасонад. К. Залеман ба Осиёи Миёна ва 

Муѓулистон сафар намуда, нусхањои зиёди хаттиро љамъ овардааст ва доир 

ба адабиёти форсї ва забонњои помириву суѓдї асарњои илмї таълиф 

кардааст. 

 Яке аз њамкорони наздики В.А. Жуковский њиндшинос ва 

эроршиноси маъруф С.Ф. Олденбург буд. Ў њам дар Донишгоњи Петербург 

дар шуъбаи санскритиву форсї тањсил карда, аз донишмандони маъруф 

К.Г. Залеман, И.П. Минаев ва В.Р. Розен сабаќ гирифтааст. Солњои зиёд 

дар кишварњои гуногун ба омўхтани нусхањои хаттї машѓул шудааст. 

Хидмати ў дар созмондењии муассисањои илмии Академияи илмњо хеле 

калон аст. Беш аз 500 рисолаву маќола ба табъ расондааст. Ў аз дўстони 

наздики В.А. Жуковский ва маслињатгару њамназар буданд. С.Ф. 

Олденбургба њар як асари устодаш таќриз навишта, бањои баланд медод. 

Пас аз вафоти ў маќолаи муфассали «Валентин Алексеевич Жуковский, 

1858-1918»-ро менависад, ки дар он бо муњаббату садоќат хидматњои 

барљастаи устодашро баён кардааст. Аз љумла ў таъкид мекунад, ки «дар 

таърихи тањќиќи Форс, ки вай(В.А.Жуковский) тамоми њаёти худро 

бахшид, номи ў њамеша љойгоњи бошараф ва намоёнро нигоњ медорад; аз 

осори ў мутахассисон истифода хоњанд кард, аз китобњои ў ворисонаш 

сабаќ меомўзанд» [82, с. 2068]. С.Ф. Олденбург пас аз вафоти дўсташ ба 

њамсари ў мадад расонида, барои гирифтани нафаќа мусоидат менамояд. 

 Арабшиноси маъруф, академик Игнатий Юлианович Крачковский 

(1883-1951) низ аз дўстони наздики В.А. Жуковский буд. Ў солњои 1901-

1905 дар Донишгоњи Петербург тањсил карда, аз соли 1910 аз адабиёти 

араб дарс мегўяд. Ў бо роњбариву роњнамоии В. Бартолд, В. Розен ба 

корњои илмї машѓул мешавад. Солњои зиёд дар китобхонањои  Лубнон, 

Сурия, Фаластин, Миср ба омўзиши  нусхањои хаттї мепардозад. Асари ў 

«Дар бораи нусхањои хаттии арабї» ба забонњои зиёд тарљума шуда, 

сазовори Љоизаи давлатии Шўравї гардидааст. 

 В.А. Жуковский њангоми кор дар Донишгоњ шогирдони зиёдеро 

тарбия намудааст. Яке аз машњуртарини онњо донишманди маъруф, 

академик В.В. Бартолд(1869-1930) буд. Василий Владимирович Бартолд низ 

пас аз хатми гимназия ба факултаи шарќшиносии Донишгоњи Петербург 

дохил шудааст. Солњои 1891-1892 ба марказњои илмии Аврупо мисли 

Олмон, Финландия, Австрия, Италия сафар мекунад. Аз соли 1892 устоди 

Донишгоњ таъйин мешавад. Барои рисолаи «Туркистон дар давраи 

истилои муѓулњо», ки барои дараљаи магистрї навишта буд, ба дарёфти 

дараљаи докторї шарафёб мешавад. Аз соли 1910 узви Академияи илмњои 

Русия мешавад. Аз соли 1903 котиби Кумитаи омўзиши Осиёи Миёна ва 

Шарќї интихоб мешавад. Ў аз бузургтарин муњаќќиќони таърихи халќњои 

Осиёи Марказї ва аз љумла тољикон ва таърихи ислом мебошад. 

 В. Бартолд дар суханронии муфассале, ки пас аз вафоти В.А. 

Жуковский дар њамоиши Шуъбаи Шарќ 25 апрели 1918 эрод намудааст, 

хидматњои барљастаи В.А. Жуковскийро ёдовар шуда, таъкид мекунад, ки 

«номи марњум Валентин Алексеевич (Жуковский) њамеша дар илми рус 

њамчун мутахассиси рус дар омўзиши форсї-исломї боќї мемонад» [9, с. 

400]. 

 Яке аз шогирдони содиќи В.А. Жуковский, ки роњи эљодии ўро пеш 

гирифтааст, Александр Александрович Ромаскевич (1885-1942) мебошад. Ў 

низ пас аз хатми гимназия ба факултаи шарќшиносии Донишгоњи 

Петербург дохил мешавад. Дар солњои донишљўї ў таваљљуњи В.А. 

Жуковскийро љалб менамояд ва тањти роњбарии ў ба корњои илмї машѓул 

мешавад. Соли 1909 пас аз хатми Донишгоњ дар њамон љо ба кор мемонад. 

Бо роњбарии В.А. Жуковский ба омўхтани фолклор ва гўйишњои форсї 

мепардозад. Соли 1912 барои корњои илмї ба Эрон фиристода мешавад. Ў 

низ мисли устодаш дар муддати се соли сукунат дар Эрон забони форсї ва 

гўйишњои гуногуни онро хеле хуб азхуд менамояд. Ў њамчунин бо 

пешнињоди В.В. Бартолд ба тањќиќи љуѓрофиву таърихии шањри Исфањон, 

ки аз бузургтарин шањрњои мамлакат буд, машѓул мешавад. Ў дар бораи 

њунари мардуми Эрон низ пажўњишњо намуда, миниатюрањои форсиро 

мавриди баррасї ќарор додааст.  

А. Ромаскевич њам дар тарбияи шарќшиносони љавон сањм гузошта, 

кори устодашро идома медињад. Пас аз вафоти устодаш дар соли 1918 ба 

љои ў мудири кафедраи филологияи Эрон таъйин мегардад. А. Ромаскевич 

низ ба омўзиши нусхањои хаттии шарќї таваљљуњи зиёд дошт. Дар соли 

1938 ў мудири Шуъбаи дастхатњои Институти шарќшиносии Академияи 

илмњои Шўравї, ки аз ѓанитарин хазинањои нусхањои хаттии шарќии љањон 

буд, таъйин мешавад. Солњои љанг барои њифзи нусхањои хаттї 

фидокорињо намудааст. 

 А. Ромаскевич дар маќолаи «В.А. Жуковский ва назми халќии форсї» 

бо садоќату муњаббати шогирдї осори устодашро мавриди баррасїќарор 

медињад ва арзиши баланди илмии онњоро бозгў менамояд ва аз љумла 

таъкид мекунад, ки асари «Намунањои назми халќии форсї»-и В.А. 

Жуковский «аввалин кўшиши ба таври муназзам љамъоварї ва тањќики 

осори халќии форсї мебошад, на танњо њамчун маводи кумакрасон барои 

њалли ин ё он масъалаи забоншиносї, балки њамчун осори каломи мардум, 

ки дар он њувияту маишат ва андешањои халќи форс бозтоб ёфтааст, ки 

инро дар асарњои бадеии Форс љустан бењуда аст» [87, с. 415]. 

 Тавре ки зикр шуд, В.А. Жуковский яке аз аъзои фаъоли Анљумани 

бостоншиносии рус буда, дар тадбирњои ин анљуман пайваста ширкат 

меварзид. Аз љумла, бо пешнињоду дархости анљуман ду маротиба ба 

кишвари соњили Каспий сафари илмї намуда, асарњои маъруфи худро дар 

бораи Марви куњан эљод кардааст. Ў дар љаласањои анљуман суханронињои 

илмї карда, дар баррасии масъалањои гуногун ширкат меварзид. 

Суханронињои ў дар мавзуъњои «Ориф Љуллобї ва осори ў», «Нашрњои 

омиёнаи «Ќиссаи Варлаам ва Юсуф», «Њикояти муосирон дар бораи 

Њаллољ», «Хусусиятњои вазъи кунунии Форс дар осори адабии он», «Дар 

браи омўзиши бобњо», «Рўзњои вопасини Носириддиншоњ», «Носири 

Хусрав ва Темур», «Суњбатњо бо дарвешони муосири Форс», «Аз адабиёти 

форсї» ва гузоришу таќризњои ў ќабл аз нашр дар љамъомадњои анљумани 

мазкур шунида шудаанд. В.А. Жуковский муњарририи маљаллаи илмии 

анљуманро низ ба уњда доштааст. Дар бораи фаъолияти пурсамари В.А. 

Жуковский дар анљуман дар китоби С.А. Жебелёв «Анљумани 

бостншиносии рус дар чоряки сеюми асри мављудияти он. 1897-1921» ба 

таври муфассал сухан рафтааст. 

 Дар бораи љањонбинї ва мавќеъу андешањои иљтимоиву сиёсии В.А. 

Жуковский муњаќќиќон аќидањои мухталиф баён кардаанд. Аз шарњи 

њолаш бармеояд, ки ў тамоми нерўи худро ба илму таълим бахшида, ба 

масъалањои сиёсиву иљтимої, љунбишњои инќилобї, ки дар он солњо 

мамлакатро фаро гирифта буд, сарукор надоштааст. Вале муаллифони 

китоби дастаљамъии «Таърихшиносии таърихи ИЉШС аз замонњои 

ќадимтарин то Инќилоби кабирисотсиалистии Октябр» навиштаанд, ки ў 

асарњои худро «аз мавќеи буржуазияи истеъморгар» таълиф кардааст [69. с. 

36].  

Онњо бидуни зикри далеле таъкид кардаанд, ки ў сиёсати русикунонии 

кишварњои дигарро пеш бурдааст. Тавре ки баъдтар хоњем дид, В.А. 

Жуковский аз аввалин шарќшиносонест, ки ба таъриху тамаддуни Шарќ 

холисона ва бо садоќату самимият ва эњтиром муносибат кардааст. Дар 

аввалин асарњои худ, тавре С.Ф. Олденбург навиштааст, В.А. Жуковский 

Шарќро њамчунсарчашмаи тамаддуни Ѓарб арзёбї кардааст [82, с.2041]. 

Чунин муносибати В.А. Жуковскийро П.П. Бушев низ сифати мумтози 

осори илмии ў медонад: «Жуковский дарвоќеъ аз шарќшиносони зиёд, 

бахусус, ховаршиносони Ѓарб бо эътирофи дастовардњои фарњангии 

мардуми Шарќ дар замонњои дур, ки кишварњои кунунии Аврупои Ѓарбї 

дар марњалаи баррасї ё дар зинањои аввали тамаддун ќарор доштанд, фарќ 

мекард» [21, с.118]. 

 4 январи соли 1918 В.А. Жуковский дар шањри Петербург чашм аз 

љањон мепўшад ва дар ќабристони Ново-Девичеи он љо ба хок супорида 

мешавад. Даргузашти ў талафоти бузурге дар шарќшиносии рус буд, зеро 

В.А. Жуковский аз бузургтарин шарќшиносони рус ва љањон ба шумор 

мерафт, ки дар тањќиќи забон, адабиёт, таърих, бостоншиносї ва фарњанги 

Эрон хидмати беназир анљом додааст. 

 Дар љаласае, ки ба ёдбуди В.А. Жуковский 12 апрели 1918 дар 

Шуъбаи Шарќи Академияи илмњо баргузор гардид, њамкорону шогирдон 

хидматњои ўро дар пешрафти эроншиносї арзёбї карда, вафоти ўро 

талафоти бузурге дар шарќшиносии рус донистанд. Дар суханронии 

академик В.В. Бартолд тавре зикр шуд, хидматҳои шоистаи В.А. 

Жуковский, осори гуногуни илмии ў, фаъолияти пурсамари омўзгории вай 

ва хислатњои њамидаи инсониаш хеле муфассал ва самимона баён 

гардидааст. Ў таъкид мекунад, ки номи В.А. Жуковский дар илми 

шарќшиносии рус њамеша боќї хоњад монд. Академик С. Олденбург ва 

донишмандони дигар низ дар суханронињои худ эроншиноси даќиќназар ва 

њаќиќатнигор будани В.А. Жуковскийро таъкид намуда, фазилатњои 

шахсият ва осори илмии ўро ёдовар мешаванд. 

1.2. Осори илмии В.А. Жуковский 

 

 Фаъолияти илмии Валентин Алексеевич Жуковский аз солњои 

донишљўии ў шуруъ шудааст. Дар соли 1879 ў дар мавзуи «Оид ба 

таърихномаи нависандаи усмонї Алї-афандї «Кюнглулахбор» кори курсї 

менависад, ки аз 12 сањифа муќаддима ва матни маълумоти сарчашмањо бо 

тарљума иборат буд. Дар охири кор тавзењот ба тарљума ва муќоисаи 

маълумоти таърихномаи мазкур бо сарчашмањои дигар оварда шудааст. 

Асари мазкур, ки аз ќобилияти илмии донишљў гувоњї медод, таваљљуњи 

устодонро љалб намуд ва бо медали тилло ќадрдонї шуд. 

 Аввалин асари нашршудаи В.А. Жуковский рисола барои дарёфти 

дараљаи магистрї дар мавзуи «Алї Авњадиддин Анварї. Мавод барои 

шарњи њол ва тавсифи ў» буд, ки соли 1883 дар Петербург ба табъ расид. 

Бояд гуфт, ки асари мазкур дар масъалаи анваришиносї дар шарќшиносии 

рус аз аввалин асарњои људогона дар бораи Анварї мебошад. Яке аз 

мазиятњои фаъолияти илмии Жуковский аз њамон айёми љавонї, чунонки 

писари ў С. В. Жуковский таъйид менамояд, дарки масъулият мебошад.  Ў 

дар идома менависад: “Диќќат яке аз боризтарин хислатњои падарам 

мебошад. Ў дар њама чиз даќиќ буд. Ў ба хубї медонист, ки китоби 

мавриди ниёзаш дар кадом раф љойгир аст ва метавонист онро, њатто дар 

торикї бидуни иштибоњ пайдо кунад. Бегоњ, баъд аз анљомт кор, падарам 

чизеро канор намегузошт ва субњи дигар корро бидуни танаффус идома 

медод. 

Валентин Алексеевич њеч гоњ барои худ маќсад нагузошта буд, ки 

бештар ва зудтар нависад. Ў аз як мавзуъро њал нокарда, ба мавзуи дигар 

даст намезад, балки маводи љамъкардаи худро бо диќќат мавриди баррасї 

медод. Ба гуфтаи академик С.Ф. Олденбург: “муњаќќиќ нањваи баёни 

афкори худро ба таври мушаххас ва возењ тарњрезї намуда, бештар ба аслї 

будани мадрак ањаммият медод, аз андешањои шубњанок ва мубњам парњез 

мекард ва фарзияњоро намеписандид ва ба асноду манбаъњо такя мекард” [ 

82, с. 126]. 

Њамин муаллиф, он љо ки баъд аз марги В. Жуковский хотирањояшро 

менависад, дар бораи нахустин асари ў чунин изњори аќида мекунад: “Бо 

далели то њадди аќал ба ман номаълум, адабиёти форсї [муроди муаллиф, 

бегумон, оѓози асри XIX аст]таваљљуњи муњим ва дарози муњаќиќќонро ба 

худ барнамеангезад:асарњои асосии адабї ва ањволу осори шоирон њанўз 

тањќиќ нашудаанд, њатто ќисми зиёди онњо таќрибан интишор наёфтаанд.  

Албатта бояд шунид далели он якнавохтї ва бо њам шабоњат доштани 

шеъри форсї, ки њамеша мавзуоти адабї такрор мешаванд, мазмунњо дар 

як чорчўбу ќолаб рехта мешаванд, сувари хиёл низ аз пешиниён таќлид 

мешавад. Бо ин њол, дур аст касоне, ки ин изњоротро баён мекунанд, 

битавонанд шавоњиди ќонеъкунандае ба онњо ироа дињанд. Форс шоирони 

бузурге дошта ва адабиёти он дорои осори захиме мебошад, ки бегумон ба 

таркиби адабиёти љањонї ворид мешавад... Бо ин њол, онњо то кунун ба 

дурустї тањќиќ нашудаанд. Ин фикрњо беихтиёр ба зењни маро омаданд, 

ваќте ки ба мутолиаи китоби “Анварї”-и Жуковский шуруъ кардам, асаре, 

ки муаллиф онро аз чанд маќолаи на он ќадар аз лињози њаљм калон тањия 

сохта, ба ин далел, ки асарњои баъдии ў ѓолибан ба ирфон ва тасаввуф 

бахшида шудаанд, ки ўро маљзуби худ сохта буд. Муњаќќиќи љавони 

аабиёти форсї  дар ибтидо ба рўзгору осори шоирон бештар таваљљуњ 

дошт, бегумон баъзе аз онњо ба Валентин Алексеевич таъсири амиќ 

гузошта, равиши мухтассоти навиштањои пасини ўро муайян кард. Воќеан 

ин суолро аз худ бипурсед, ки муњаќќиќи љавон ба масъалањои назди худ 

гузошташуда чи гуна муносибат кардааст? Мо пеш аз њама мебинем, ки 

Валентин Алексеевич њамчун шогирди босадоќати мактабе, ки аз берун 

омад, ў дидгоњи ба таърихи адабиёт ва наќди адабиро напазируфт, балки 

дидгоњи ўро бењтар аст ба маънои мањдудтари сухан  метавон  онро 

“филологї” биномем ва барои ин пеш аз њама, дар пеши чашм њатто 

набудани маълумотномае дар бораи Анварї њамчун шоир рўбарў мешавад, 

мо бењуда дар китб ба дунболи нишонањое аз шеваи нигориши ў мегардем, 

Ў дар ин китоб тавониста ба хонандаи рус аз лињози монографї дар бораи 

Анварї њамчун шоир маълумоти дуруст ва кофї пешнињод намояд”[82, с. 

2046-2047]. 

Бегумон, падид омадани ин асар дар њавзаи ховаршиносии рус як 

падидаи тоза буд, ки  мавриди писанди шарќшиносони русу хориљї ќарор 

гирифт ва дар бораи он таќризњои зиёде чоп шуданд. 

 Асари дувуми чопии В.А. Жуковский, ки шуњрати ўро њамчун 

шарќшиноси варзида боз њам бештар намуд, рисолаи докторї дар мавзуи 

«Мавод барои омўзиши гўйишњои форсї» буд, ки соли 1888 ба нашр расид. 

 Ба ин тартиб доираи фаъолияти илмии В.А. Жуковский торафт 

вусъат пайдо мекунад ва соњањои гуногуни илмро фаро мегирад. Академик 

В.В. Бартолд дар фаъолияти илмии В.А. Жуковский се соњаи илмро асосї 

ва муњим мешуморад: «Ба худи В.А. (Валентин Алексеевич Жуковский) дар 

се соњаи илм(забоншиносї, филология ва таърих) кор кардан рост 

омадааст ва њар кадом асарњои ў ќадами бузурге дар илм буданд» [10, 399]. 

В.В. Бартолд суханашро идома дода, таъкид мекунад, ки осори В.А. 

Жуковский комилан ба Эрон бахшида шудаанд ва дар онњо «ягон маќола 

дар бораи масъалањои сиёсї ва иќтисодї нест» [9, с.399]. Суханони 

мазкурро В.В. Бартолд пас аз чанд моњи даргузашти В.А. Жуковский 

гуфтааст, ки он ваќт њанўз маводи бойгонии ў омўхта нашуда буд. Дар 

њаќиќат, дар осори њангоми дар њаёт буданаш ба табъ расондаи В.А. 

Жуковский асарњо дар бораи масъалањои сиёсиву иќтисодї ба назар 

намерасанд. Вале дар бойгонии ў дар мавзуъњои сиёсї ва њатто иќтисодиву 

низомї мавод мављуданд. Тавре ки Ю.Е. Боршевский дар маќолааш 

овардааст, дар бойгонии Институти шарќшиносии Академияи илмњои 

Русия дар мавзуъњои мазкур маводи зерин мањфузанд: 

 1.Нома ба Муњаммадхон–пешвои яке аз ќабилањои шоњсевинд, ки 1-

уми декабри соли 1828 дар бораи муќаррар кардани марзи Русияву Эрон 

бањс мекунад; 

 2.Нома ба вазири Аббос Мирзо љаноби Муставфї љаноби Мирзо 

Масъуд, ки њамон рўз дар њамон мавзуъ навишта шудааст. 

 3.Тавсифи марзи байни Русияву Форс, ки соли 1828 њар ду давлат 

муќаррар кардаанд; 

 4.Хатсайр аз Табрез ба Петербург. Масири сафари намояндагони 

сафорати Эрон, ки соли 1829 сурат гирифтааст; 

 5.Рўйхати аъзои хонаводаи Ќољор; 

 6.Рўйхати домодњои Фатњалишоњ; 

 7.Мансабњои дарбор; 

 8.Хонаводаи шоњзода Аббос Мирзо; 

 9.Рўйхати бољњое, ки аз ноњияву шањрњо ва ќабилањои гуногун ба 

тариќи хирвори гандум ва пул ситонда мешуданд[20, с. 17]. 

 Њарчанд маводи мазкур дар шакли маќола нестанд, вале дорои 

арзиши баланд дар шинохти вазъи сиёсиву иќтисодии кишвари 

Эронмебошанд. Ин дастхатњо аз он гувоњї медињад, ки таваљљуњи олими 

русро на танњо забону адабиёт, фолклору гўишњо ва таъриху тасаввуф ба 

худ љалб мекард, балки ў ба љараёни дигаргунињои сиёсиву иќтисодии 

кишвари маќарраи кораш  мароќ зоњир намудааст. 

 Осори илмии В.А. Жуковскийро аз рўйи мавзӯъу муњтаво метавон ба 

чанд гурўњ дастабандї кард. 

1. Осори адабиётшиносї. Ба ин гурўњ асарњое дохил мешаванд, ки ба 

тањќиќи масъалањои мухталифи адабиёти форсу тољик бахшида шудаанд. 

Чунонки зикр шуд, аввалин асари адабиётшиносии В.А. Жуковский 

рисолаи «Алї Авњадиддин Анварї» буд. Асари дигари В.А. Жуковский, ки 

шуњрати љањонии ўро афзуд, рисолаи «Умари Хайём ва рубоиёти «сайёр» 

буд, ки соли 1897 дар маљмуаи маќолањо бахшида ба фаъолияти илмии В.Р. 

Розен ба табъ расид. Њамчунин маќолаву таќризњои ў «Рољеъ ба таърихи 

адабиёти форсї дар ањди Сомониён» (с. 1899), «Дар бораи адабиёти форсї» 

(с.1903) дар маљмуаву маљаллањо ба табъ мерасанд. 

Тавре ки донишманди рус Ю.Е. Боршевский навиштааст, дар 

бойгонї тарљумаи гунаи форсии «Ќиссаи Варлаам ва Юсуф» мављуд аст, ки 

соли 1897 анљом дода шудааст, вале ба табъ нарасидааст. Њамчунин В.А. 

Жуковский рубоиёти Бобо Тоњири Урёнро љамъоварї намуда, 262 рубоии 

ўро тарљума кардааст[18, с.32]. Дар рўзњои охири умр ў ба баррасии 

рубоиёти Бобо Кўњии Шерозї машѓул будааст. 

2. Осори забоншиносї. Хидмати В.А. Жуковский дар омўзиши 

забони форсї, бахусус, гўишу лањљањои он хеле калон аст. «В.А. Жуковский 

аз байни муњаќќиќон аввалин касест, ки равиши омўзиши мунтазаму аз 

лињози љуѓрофї пурраи лањљањо ва гўйишњоро истифода бурдааст» 

[16,с.45]. Дар асарњои ў «Мавод барои омўзиши гўйишњои форсї» (с.1888), 

«Намунањои эљодиёти халќии форсї» (с.1902) маводи фаровони забони 

зиндаи халќ ва гўйишњои гуногуни мардуми Эрон бори аввал ба доираи 

тањќиќ кашида шудаанд. «Сарфу нањви мухтасари забони нави форсї», ки 

бо њамкории К.Г. Залеман навишта шудааст, ба забонњои олмонї ва русї 

нашр шуда, дастури муњимме барои муњаќќиќон ва донишљўён гардид. 

В.А. Жуковский дар маљаллаи илмии Анљумани археологии Русия 

маќолањои «Ёддоштњои пешакї дар бораи баъзе гўйишњои форсї» (с.1886), 

«Хусусиятњои маъноии феъли «доштан» дар забони гуфтугўии форсї» 

(с.1889)-ро ба нашр расондааст. Дарвоќеъ тавре ки мунаќќиди барљастаи 

рус М.Н. Боголюбов таъкид кардааст: «Асарњои В.А. Жуковский дар 

бораи шевашиносии Эрон дар замони худ ба эроншиносии ватанї шуњрат 

оварданд» [16, с.49]. 

3.Осори таърихшиносї. Чи тавре кидар боло ишора шуд, фаъолияти 

илмии В.А. Жуковский бо кори илмии шогирдонаи ў дар бораи як 

сарчашмаи туркї оѓоз ёфтааст. Муњимтарин асари таърихии ў «Осори 

ќадими кишвари соњили Каспий. Харобањои Марви куњан»мебошад, ки 

В.А. Жуковскийро њамчун муаррихи барљаста муаррифї намуд. Асарњои 

таърихшиносии ў масъалањои мухталифи бостоншиносї, њаёти иљтимої, 

сиёсї, иќтисодї ва фарњангии мардуми Эронро дар даврањои гуногун, 

бахусус, замони нав дар бар мегиранд. Дар маќолањои «Дар бораи вазъи 

габрњо дар Форс» (с.1885), «Шоњи Форс Носириддин-нависанда» (с.1889), 

«Таърихномањои форсї дар бораи марги А.С. Грибоедов» (с. 1890), 

«Куштори бобњо дар шањри Язд» (с.1892), «Муњаммад Њасанхон 

(Эътимодуссалтана)» (с.1897), «Ба мусулмонї гузаштани 120 арманї дар 

Форс» (с.1898), «Консули императории Русия Ф.А. Бакулин дар таърихи 

омўзиши бобњо» (с.1917), дар суханронињои илмї дар бораи дастнависи 

НиколайСемено рољеъ ба воќеањои љангии соли 1827 дар Форс, «Дар бораи 

таърихи омўзиши бобњо» ва ѓайра муњимтарин масъалањои таърихи 

даврони нави Эрон мавриди баррасї ќарор гирифтаанд. 

 Њамчунин дар бойгонї маводи зиёде мањфузанд, ки арзиши таърихї 

дошта, баъзе аз онњо асарњои нотамомро мемонанд. Ба чанде аз он мавод 

Ю.Е. Боршевский дар маќолааш ишора намудааст. Аз љумла, тарљумаи 

ривояти Темур ва Носири Хусрав, њикояти даъвои пайѓамбарї кардани 

Муќаннаъ, яъне Носири Хусрав, порањо аз китоби «Ќандия», ќайдњои 

гуногун дар бораи тавсифи марз байни Русияву Форс, ки соли 1828 

муќаррар шуда буд, хатсайри сафари намояндагони сафорати Эрон аз 

Табрез ба Петербург дар соли 1829, рўйхати аъзои хонаводаи Ќољорњо, 

рўйхати домодњои Фатњалишоњ, номгўи мансабњои дарборї, аз Урумия ба 

Хўй рафтани Фатњалишоњ, нома ба хонум Луиза де ла Маринер ва амсоли 

инњо арзиши таърихї доранд. 

4. Осори фолклоршиносї. В.А. Жуковский аввалин муњаќќиќест, ки 

ба гирдовариву тавсиф ва тањќиќи муназзами фолклори мардуми Эрон 

машѓул шудааст. Ба љамъоварии маводи осори шифоњии мардум В.А. 

Жуковский дар зимни сафари сесолааш ба Тењрон, Исфањон, Шероз ва 

дигар шањрњои Эрон шуруъ намудааст. Дар ин кор ба ў њамсараш мадади 

зиёд мерасонд, ки дар ин бора ў борњо дар номањояш ишорањо кардааст. 

В.А. Жуковский дар Эрон дар баробари љамъоварии мавод дар бораи 

лањљањо афсонаву сурудњо, чистону маќолњо ва дигар намунањои осори 

шифоњии мардумро гирд меовард. Ќисмате аз он осор дар «Мавод барои 

омўзиши гўишњои форсї» [љ. І,с.1888; љ. ІІ, с. 1922, љ. ІІІ, с. 1922] ва 

«Намунањои эљодиёти халќии форсї» (с.1902) дарљ ёфтаанд. Њамчунин дар 

маќолањои «Намунае аз њаљви форсї (с.1887), «Сурудњои лолої ва 

навњасароии мардуми бумї ва кўчии Форс» (с. 1889), «Оид ба сурудњои 

базмии форсї (с.1889) ва ѓ. осори шифоњии мардуми Эрон мавриди баррасї 

ќарор гирифтаанд.  

Тавре ки Ю.Е. Боршевский навиштааст, дар бойгонї осори 

нашрнашудаи фолклории љамъовардаи В.А. Жуковский мављуд аст. Яке аз 

онњо маљмуаи суруду таснифњост, ки Н.В. Хаников љамъ овардааст ва В.А. 

Жуковский мехост онро бо шарњу тавзењот нашр намояд. Маљмуа аз 104 

тасниф иборат будааст, ки аз шањру ноњияњои гуногуни Эрон љамъоварї 

шудаанд. В.А. Жуковский сурудњоро рўйнавис карда, 31 таснифро ба 

забони русї тарљума кардааст. 

 Таваљљуњи В.А. Жуковскийро моњияти иљтимоии сурудњои халќї 

бештар љалб менамуд. Аз ин рў, ў ба љамъоварии сурудњо ва ривоятњои 

мардум дар бораи гуруснагї машѓул шуда, дар ин мавзуъ маводи зиёде 

пайдо мекунад,ки дар бойгонї мањфузанд. Аз љумла, њикояти гуруснагї 

дар Кошон иборат аз 68 байт, ду маснавї оид ба гуруснагї дар Исфањон, 

Язд, Кирмон, Тењрон, Ќум ва Кошон дар солњои 1871-1873, суруд дар 

бораи гуруснагї дар Шероз дар солњои 1867-1868, сурудњо рољеъ ба 

гуруснагии солњои 1898-1900, маснавї дар бораи гуруснагї бо яке аз 

лањљањои Исфањон ва чанд суруди дигар, ки аксари онњоро В.А. Жуковский 

ба русї тарљума кардааст, дар бойгонї мављуданд [18, с. 26-27]. 

 5. Осори диншиносї. Тавре ки В.В. Бартолд навиштааст: «Мавзуи 

асосии машѓулиятњои В.А. Жуковский аз замони сафари аввали ў ба Форс 

то охири умр њаёти динии мардуми форс дар гузашта ва њозира буд, вале 

дар ин маврид он чї чоп кардааст, танњо бахше аз он чизњоест, ки андеша 

дошт ё ваъда дода буд» [10, с. 407]. 

 Таваљљуњи В.А. Жуковскийро бештар тасаввуф ва намояндагони 

маъруфи он љалб намудааст. Соли 1895 рисолањои ў «Сурудњои пири 

Њирот» ва «Инсон ва маърифат аз назари сўфиёни форсї» ва соли 1899 

китоби «Асрор-ут-тавњид фї маќомоти шайх Абу Саид» ва асарњои 

«Шарњи рубоиёти Абу Саид», «Рисолаи њурония»-и Убайдуллоњ ибни 

Мањмуд аш-Шошї» ба табъ мерасанд, ки аксари онњо ба рўзгору осор ва 

афкори сўфии маъруф Абу Саиди Абулхайр бахшида шудаанд. Нињоят 

китоби љамъбастииў «Њолот ва суханони пири Мињнаї Абу Саид» (с.1899) 

нашр мешавад. Ў њамчунин пажуњиши осори муњимми тасаввуфии «Кашф-

ул-мањљуб», ашъори Абдуллоњи Ансорї, Бобо Тоњири Урён, Бобо Кўњї ва 

дигаронро идома медињад. Дар бойгонї мавод дар бораи њаёти шайх 

Абулњасни Хараќонї мављуд аст, ки Е.Э.Бертелс аз он истифода кардааст.  

 Чунонки ишора шуд, В.А. Жуковский дар бораи љараёнњои динии 

Эрон, вазъи габрњо, фаъолияти дарвешон,љунбиши бобњо ва амсоли инњо 

асарњо таълиф кардааст. 

 Хидмати В.А. Жуковский дар љамъоварї ва шинохти нусхањои хаттї 

низ хеле калон аст. Ў њангоми сафар дар Эрон нусхањои зиёдеро харидорї 

ва муаррифї кардааст. Дар асари маъруфи худ «Осори ќадима дар 

кишвари соњили Каспий. Харобањои Марви куњан» нусхањои зиёди 

сарчашмањоро мавриди истифода ќарор додааст. Дар ин бора Б.В. Лунин 

навиштааст: «Дар таърихи омўзиши дастнависњои шарќї дар бораи Осиёи 

Миёна асари маъруфи В.А. Жуковский–яке аз бењтарин донандагони 

адабиёти форсї дар Русия, дарбораи Марви ќадим наќши калон 

гузоштааст» [81, с.185]. Ба хидмати бузурги В.А. Жуковский дар шинохти 

нусхањои хаттї ва ба доираи тањќиќ ворид кардани онњо В.В. Бартолд, 

С.Ф. Олденбург, А.Г. Туманский, В.Г. Тизенгаузен ва дигарон бањои 

баланд додаанд. 

 В.А. Жуковский илова бар фаъолияти пурсамари илмї ва омўзгорї 

дар конференсияву семинарњои илмии гуногун ширкат варзида, пайваста 

суханронии илмї менамуд, бозёфтњои илмии худ ва њамкоронро муаррифї 

мекард.  

БОБИ II 

 

МАСЪАЛАЊОИ ТАЪРИХИ АДАБИЁТИ ФОРСУ ТОЉИК  

ДАР БАРРАСИИ В.А. ЖУКОВСКИЙ 

 

2.1.Тањќиќи ањволу ашъори Анварї 

  

Аввалин асари калонњаљми илмии В.А. Жуковский рисолаи давраи 

магистрии ў «Алї Авњадуддин Анварї. Мавод барои шарњи њол ва тавсифи 

ў» [34, с.35]мебошад, ки соли 1883 дар Санкт-Петербург ба табъ расидааст. 

Рисола бо ќарори Шурои илмии факултаи забонњои шарќии Донишгоњи 

Санкт-Петербург чоп шуда, аз ду бахш иборат аст. Бахши аввал 

пешгуфтор, муќаддима, чањор боб ва иловањоро дар бар мегирад. Дар 

бахши дувум матни форсии «Мунтахабот аз девони Анварї» љой дода 

шудааст. 

 Дар Пешгуфтор муаллиф ба хеле кам тадќиќ шудани намояндаи 

барљастаи адабиёти асри XII Анвариро дар Аврупо таъкид намуда, ба 

якљониба будани назари муњаќќиќони аврупої дар бораи ин шоири 

мадењасаро ишора кардааст. Сипас сарчашмањое, ки дар таълифи рисола 

мавриди истифодаи олими љавон ќарор гирифтаанд ва бештар аз нусхањои 

хаттї иборатанд, зикр мешаванд. Сарчашмањои таълифи В.А. Жуковский 

илова бар нусхањои гуногуни куллиёту девони Анварї, ки дар 

китобхонањои оммавии Санкт-Петербург, Донишгоњи Петербург, Музейи 

Осиё мањфузанд, тазкирањо ва таърихномањои Давлатшоњ, Лутфалибеки 

Озар, Шерхони Лудї, Амин Ањмади Розї, Њамдуллоњи Ќазвинї ва 

Фасењии Хавофї будаанд. Аз Пешгуфтор бармеояд, ки устоди рањнамои 

В.А. Жуковский дар таълифи рисола донишманди маъруф барон В.Р. Розен 

будааст. 

 Дар муќаддима В.А. Жуковский, пеш аз њама, ба масъалаи робитаи 

адабиёт бо дарборњои давлатњои феодалии Шарќ таваљљуњ намуда, ёдовар 

мешавад, ки дар он љо адабиёт бештар  дар дарборњои њокимони хос арзи 

вуљуд мекунад. Ба назари муњаќќиќ се омили ба дарборњо љалб шудани 

шоирон мављуд буд: «Хоњиши ба дараљаи маълум пањн кардан, ба мардум 

расондани осори худ, мулоњизоти сиёсї ва асосан вазъи ноустувори моддї, 

масъалаи молиёт» [34, с.8]. 

 Ба аќидаи В.А. Жуковский танњо он адибоне осудањолона ба эљод 

машѓул мешаванд, ки аз љињати моддї таъмин бошанд. Онњое, ки 

истеъдоди баланд доранд, ба дарборњо љалб мешаванд. Муњаќќиќ ба 

хулосае меояд, ки дар Эрон сиёсат ба адабиёт њукмрон аст. Аз ин рў, 

адибон мебоист мувофиќи майли њокимон амал намуда, онњоро ситоиш 

кунанд. Далели барљастаи ин таъсиси вазифаи маликушшуаро ва 

љамъоварии шоирон дар дарбори Султон Мањмуди Ѓазнавї ва Султон 

Санљари Салљуќї мебошад. В.А. Жуковский амали маликушшуароро дар 

дарбори Ѓазнавиён ва Салљуќиён нишон дода, таъкид мекунад, ки ин боиси 

ривољи мадњу ситоиши беасосу аз воќеият дур гардид. Дар баробари 

љињатњои манфї муњаќќиќ ба як фазилати мадњияњо ишора мекунад, ки ин 

«мусоидат ба ѓановати забон ва рушди суханварї» мебошад[34, с.19]. 

 Дар муќаддима њамчунин дар бораи тамоюлњои дигари адабиёти 

форсї пас аз истилои арабњо, бахусус, дар замони зиндагии Анварї сухан 

меравад. 

 Мулоњизањои В.А. Жуковский дар бораи як љанбаи муњимми дигари 

осори Анварї ќобили таваљљуњ мебошад. Ў ќайд менамояд, ки дар осори 

шоир бар тазодди мадњ њаљв ќарор дошт. Яъне, шоир танњо бо мадњи 

мамдуњон саргарм нашуда, дар мавридњои људогона ба њаљв низ, ки хилофи 

он мебошад, рўй овардааст. Ин мушоњидаи В.А. Жуковский дар воќеъ чи 

тавре ки З.Н. Ворожейкина таъкид кардааст, арзиши баланди назариявї 

дошта, барои на танњо осори Анварї, балки ба осори адибони дигар низ 

хос мебошад: «Хусусиятњои дурангї, ки ба осори ќариб њамаи шоирони 

барљастаи форс хос мебошад, дар асарњои махсус ќайд шудаанд, ки яке аз 

аввалини онњо китоби В.А. Жуковский дар бораи Анварї мебошад. Осори 

Анварї маддоњу њаљвнигори маъруф ба донишманд имкон додаанд, то 

хулосаи муњимми назариявї барорад, ки назми дарборї тарафи акси худро 

њам дошт-назми бадзањрї ва хашмгинона, ки «бо неруи тавонои њаётї 

офарида шуда, дар тамоми раванди таърихи адабиёти мусулмонии форсї 

чун хати сурх мегузарад» [28,с.144]. 

 Љои дигар З.Н. Ворожейкина хидмати В.А. Жуковскийро дар ин самт 

таъкид намуда, ўро «яке аз аввалин касоне медонад, ки ба ин навъи эљоди 

адабї (њаљв-С. А.) рўй овардааст» [28, с.138]. 

 Боби аввали асари мазкури В.А. Жуковский ба шарњи њоли Анварї 

тахсис дода шудааст. Муаллиф, пеш аз њама, таъкид мекунад, ки 

«сарчашмаи аз њама муњим ва бешак дурусти зиндагиномаи шоирони форс 

ашъори онњо мебошад, зеро онњо имкон медињанд, ки на танњо вазъи 

зиндагии зоњирии онон баррасї шавад, балки ба олами ботиниашон, тарзу 

шакли андеша дар асоси шинохту мулоњизоти худи онњо ошно гардад» [26, 

с.1]. 

Аз ин рў, В.А. Жуковский њангоми баёни шарњи њоли Анварї бештар 

ба девони шоир такя намуда, барои такмилу тасњењи он аз сарчашмањои 

дигаре, чун «Бањористон»-и Мавлоно Абдуорањмони Љомї, “Тазкират-уш-

шуаро”-и Давлатшоњи Самарќандї, «Оташкада»-и Лутфалибеки Озар, 

«Миръот-ул-хаёл»-и Шерхони Лудї, «Маљолис-ул-муъминин»-и Нуруллои 

Шуштарї, «Таърихи гузида»-и Њамдуллоњи Муставфї, «Њафт иќлим»-и 

Амин Ањмади Розї, «Муљмил»-и Хавофї, «Њабиб-ус-сияр»-и Хондамир, 

«Риёз-уш-шуаро»-и Алиќулихони Вола, «Хулосат-ул-афкор»-и Абутолиб 

ибни Маъруфи Исфањонї, «Хулосат-ул- ашъор ва зубдат-ул-афкор»-и 

Таќиюддини Кошонї истифода кардааст. Њамчунин, ў аз тањќиќоти 

муњаќќиќони аврупої Д. Њербелот, Йозеффон Њаммер, А. Шпренгер, Рё, 

Ланглес, Љонг истифода кардааст. 

 Дар асоси сарчашмањои мазкур В.А. Жуковский дар бораи зодгоњи 

шоир, даврони кўдакї, илмњои омўхтааш, ба дарбори Султон Санљари 

Салљуќї роњ ёфтани ў, муносибаташ бо маликушшуарои дарбор Амир 

Муиззї ва шоирони дигар мисли Ќатрон, Рашиди Ватвот ва дигарон, 

воќеањои солњои охири умр ва нињоят санаи вафоти шоир маълумот 

медињад. В.А. Жуковский маълумоти худро пас аз санљишу муќоиса бо 

иттилооти манбаъњои зикршуда баён кардааст. Масалан, барои муайян 

кардани соли вафоти шоир ў маълумоти 10 манбаъро зикр намуда, ба 

њодисањои замони шоир мавриди муќоиса ќарор медињад ва дар байни 

солњои 585-587 вафот кардани ўро тахмин менамояд. 

 Боби дувуми рисолаи В.А. Жуковский «Фаъолияти адабии Анварї ва 

тавсифи он» бо зикри шоирони маъруфи Арабу Аљам, ки дар ашъори 

Анварї аз онњо ёд шудааст, оѓоз меёбад. Ин далели он аст, ки Анварї аз 

адабиёти гузаштаи Арабу Аљам ва осори адибони муосири худ огоњии 

комил доштааст. В.А. Жуковский ќасидаи ба муносибати таълифи 

маќомотро ба анљом расонидани Њамидуддин ва љавобияи ўро ба Анварї 

намуна оварда, таъкид менамояд, ки дар байни онњо мукотибаи доимї 

вуљуд дошт.  

 Анварї бо шоири њамасри худ Абулфараљи Рунї низ иртиботи ќавї 

дошта, девони ўро пайваста мутолиа мекардааст. Аз ќасидањое, ки онњо ба 

њамдигар бахшидаанд, муносибати самимиву эњтироми мутаќобилаи онњо 

ба хубї эњсос мешавад. Ин масъаларо Т. Самадов амиќтар баррасї намуда, 

ба чунин натиља расидааст, ки андешаи В.А. Жуковскийро таќвият 

медињад: «Дар њаќиќат, аз мутолиаи баъзе шеърњои Анварї чунин 

бармеояд, ки ў дилбохтаи назми Абулфараљи Рунї будааст. Ва њамин 

майли Анварї ба назми Абулфараљи Рунї буд, ки ў аз хондани девони 

шоир илњом гирифта, гоње ба як вазну ќофия ва гоње ба мисраву байтњои ин 

шоир тазмин мекард. Баъзан чунин њам мешуд, ки Анварї ин ё он мазмуни 

шеъри Руниро гирифта, бо рангу шакли дигаре меоварад, ки инро баъзењо, 

њатто шеърдуздї ба ќалам додаанд, ки ин аќида асосе надорад. Пайравии 

Анварї ба шеъри Рунї на аз рўи беиќтидорї, балки аз рўи ихлосу эњтиром 

ба назми он шоир буд» [130, с.103-104]. 

 В.А. Жуковский дар асоси ишорањои Анварї солњои 1136 ё 1146 

мелодӣ ба шеъргўї шуруъ намудани шоирро муайян карда, аз љумла 

таъкид менамояд, ки ў аз худ девони ашъор боќї гузоштааст. Девони 

Анварї аз ќасоид, муќаттаот, ѓазалиёт, маснавиёт ва рубоиёт иборат буда, 

ќасида дар он мавќеи асосиро ишѓол менамояд. Муњаќќиќ ба ќасидањои 

шоир бахусус, аз лињози балоѓату зебоишиносї бањои баланд дода, аз 

лињози таърихї муњим набудани онњоро таъкид менамояд. Зеро 

шахсиятњои таърихие, ки дар ќасидањои шоир мадњ шудаанд, «на љисми 

инсонї доранду на љон» ва афкору эњсосашон низ равшан нест[26, с.48]. 

Вале ќитъањои шоир дигаранд ва «чун ойина љањонфањмии шоирро 

инъикос намуда, ќобили таваљљуњ мебошанд, бахусус, барои мо он сатрњое, 

ки дар онњо ў самимона андешањои худро дар бораи шеър баён мекунад ва 

худмазамматкунандаи шадид мебошанд, арзишманданд» [34, с. 49]. 

Аз ин љост, ки В.А. Жуковский ба баррасии ќитъањое мепардозад, ки 

дар онњо шоир аз беќадриву бесудии мадњ сухан ронда, аз мењнати сисолаи 

мадњсароии худ изњори пушаймонї мекунад. Шоир на танњо аз навиштани 

мадњия, балки аз сурудани ѓазал низ даст мекашад: 

  Дї маро ошиќаке гуфт: «Ѓазал мегўї?» 

  Гуфтам: «Аз мадњу њиљо даст барафшондам њам. 

  Ѓазалу мадњу њиљо аз пайи он мегуфтам, 

  Ки маро шањвату њирсу ѓазабе буд ба њам» [34, с.50-51]. 

 Муњаќќиќ пас аз баррасии чунин ќитъањои шоир ба натиљае мерасад, 

ки пас аз сї соли мадњсарої дар эљодиёти Анварї тањаввуле ба миён меояд 

ва ў ба фалсафаву њикмат рўй меорад. 

 В.А. Жуковский ба ѓазалњои Анварї бањои баланд дода, воќеиву 

заминї будани тасвирњои ошиќонаи ўро махсус таъкид менамояд. Вале дар 

рубоиёти ў таъсири ќасидаро мушоњида мекунад. 

 Масъалаи дигаре, ки В.А. Жуковский матрањ кардааст, муносибати 

Анварї ба ирфону тасаввуф аст. Ў андешаи Николасро дар бораи ба 

љараёни дайрии тасаввуф мансуб будани Анварї наќл намуда, сўфї будани 

шоирро эътироф мекунад, вале иттилоъ надоштанашро аз ин љараёни 

тасаввуфї изњор менамояд. Ба аќидаи В.А. Жуковский таъсири тасаввуф 

ба ашъори шоир чандон зиёд ба назар намерасад. 

 В.А. Жуковский аќидаи дигари Николасро, ки ба фатализм гароиш 

доштани Анвариро њадс мезанад, рад намуда, таъкид мекунад, ки андешаи 

ќазову ќадар, ки дар як ќасидаи шоир баён шудааст, маънии фаталист 

будани ўро надорад. Зеро ќазову ќадар дар њамаи динњо, аз љумла дар 

ислом ва масењї вуљуд дорад ва ин як бовари динист. 

 Ба истеъдоди шоирии Анварї тазкиранигорону шоирон бањои баланд 

дода, ўро дар радифи Фирдавсиву Саъдї аз паямбарони назми форсї 

донистаанд. Дар замони зиндагии шоир ва асрњои баъдина дар бораи 

бењтарин ќасидасарои он даврон бањсњо вуљуд доштааст. Бахусус, Хоќонї, 

Зањири Форёбї, Асируддини Ахсикатї ва Анварї дар ин арса маќоми 

баланд доштаанд. Барои муайян кардани он ки кадоме аз онњо бартарї 

доранд ба Маљди Њамгар мурољиат менамоянд: 

  Ќавме зи ноќидони сухан гуфтаи Зањир, 

  Тарљеъ мекунанд бар ашъори Анварї. 

  Ќавме дигар бар ин сухан инкор мекунанд, 

  Филљумла дар мањалли низоъанду доварї. 

  Тарљењи як тараф ту бад-эшон намо, ки њаст, 

  Зери нигини њукми ту мулки суханварї[34, с.70]. 

 

 Маљди Њамгар дар номаи манзуми љавобии худ фазилатњои шеъри 

Анварї ва Зањири Форёбиро баён намуда, бартарии шеъри Анвариро 

таъйид мекунад: 

  Шеъри яке омада чун дурри шоњвор, 

  Назми дигар баромада чун мењри ховарї. 

  Шеъри Зањир агарчи баромад зи љинси шеър, 

  Бартар зи Анварї назанад лофи њамсарї[34, с.71-72]. 

 Бањои мазкурро муаллифони тазкирањо, аз љумла Давлатшоњи 

Самарќандї эътироф намуда, ба ў унвони њаким низ додаанд. В.А. 

Жуковский бањои ба ашъори Анварї додаи шоирон ва донишмандонро 

мавриди тањлил ќарор дода, таъкид мекунад, ки худи шоир њам ба арзиши 

баланди ашъораш ва шуњрати љањониаш ишора кардааст ва дар воќеъ ў 

дорои истеъдоди баланд будааст, ки сазовори унвони «Офтоби Ховарон» 

гаштааст. 

 Дар поёни боб муњаќќиќ ба хулосае меояд, ки агар Анварї аз ибтидо 

на ба мадењасарої, балки ба илм, бахусус, фалсафа шуѓл меварзид, шояд 

мисли Абуалї ибни Сино файласуфи маъруф мешуд. 

 Боби дувуми рисола бабаррасии шарњњои ќасоиди Анварї бахшида 

шудааст. Муњаќќиќ таъкид мекунад, ки баъзе шеърњои шоир, бахусус, 

ќасидањои ў душворфањм буда, дарки маонии онњо на танњо барои 

аврупоиён, балки ба хонандагони форсизабон низ осон нест. Аз ин љост, ки 

ба ашъори шоир шарњњо навишта шудаанд, ки аз онњо ду шарњ то имрўз 

маълум аст. Яке «Шарњи ќасоиди Анварї»-и Муњаммад ибни Довуд 

Алавии Шодободї ва дигар «Шарњи девони Анварї»-и Абулњасани 

Фароњонї мебошанд. 

 В.А. Жуковский шарњи дувумро, ки соли 1083 таълиф ва соли 1092 

такмил ёфтааст, мавриди баррасї ќарор додааст. Шарњи Абулњасани 

Фароњонї дар давраи љавонии ў навишта шуда, аз ду бахш иборат будааст. 

Шарњ бо муќаддимаи фасењу рангини муаллиф шуруъ мешавад, ки дар он 

маќсади шорењ ва тартиби кори ў баён шудааст. В.А. Жуковский он 

муќаддимаро айнан бо тарљумаи русиаш наќл намуда, мисраи аввали 

шеърњоеро, ки Фароњонї шарњ кардааст, ба тартиб овардааст. Маълум 

мешавад, ки 73 ќасидаи Анварї мавриди шарњу тавзењи Фароњонї ќарор 

гирифтаанд. Дар охири шарњ шорењ ёддошти мухтасре намуда, ба 

хонандагони асараш мурољиат карда менависад, ки ин асари ў дар даврони 

љавониаш навишта шудааст ва аз норасоињо холї нест. 

 Дар бахши дувуми асари Фароњонї душворињои муќаттаоти Анварї 

шарњ ёфтаанд. Дар ин бахш низ мисли бахши аввал шорењ душворињои њар 

шеърро шарњ дода, сипас вожањои људогонаро тавзењ додааст. 

 В.А. Жуковский фазилатњои асари Фароњониро зикр намуда, аз 

љумла таъкид мекунад, ки њангоми таълифи шарњ муаллиф сарчашмањои 

зиёдро мавриди истифода ќарор додааст.Ў барои дуруст муайян кардани 

матни ашъори Анварї аз нусхањои ќадимии девони шоир истифода 

кардааст.Дар њар маврид ў барои равшан намудани масъала ба манбаъњои 

гуногун мурољиат кардааст. Манбаъњои истифодакардаи Фароњониро 

муњаќќиќ ба 8 гурўњ људо намудааст. Аз љумла, дар гурўњи асарњои 

таърихиву љуѓрофї «Таърихи Табарї», «Муљмал-ут-таворих»-и муаллифи 

гумном, «Аљоиб-ул-махлуќот ва ѓароиб-уд-мављудот» ва «Осор-ул-билод»-

и Зањирии Ќазвинї, «Нузњат-ул-ќулуб»-и Њамдуллоњ Муставфии Ќазвинї, 

«Таърих-ул-њукамо»-и Алии Ќифтї, «Равзат-ус-сафо»-и Мирхонд, 

«Хулосат-ул-ахбор ваањвол-ул-ахёр»-и Хондамир ва ѓайра, ки 

сарчашмањои муњимманд, зикр шудаанд. Дар гурўњи асарњои сарфу нањв ва 

вожашиносї рисолаву луѓатномањои «Сомїфї –л-асомї»-и Майдонї, 

«Одоб-ул-фузало»-и Мањмуди Дењлавї, «Суроњ-ул-луѓат»-и Љамолї, 

«Кашф-ул-луѓат»-и Шайх Ањмад, «Шарафнома»-и Мунирї, «Истилоњот-

уш-шуаро»-и Шайх Озарї, «Рисолаи Вафої»-и Вафої ва амсоли инњо ёд 

шудаанд, ки сарчашмањои муътамад ба шумор мераванд. 

 Ба ин минвол сарчашмањои зиёде дар гурўњњои асарњои доир ба 

фиќњу шаръ, фалсафаву ирфон, илми бадеъ, тиб ва маљмуањои гуногун зикр 

шудаанд, ки аз фарохии чашмандози илмии муаллифи шарњи мазкур 

шањодат медињанд. 

 Фароњонї бо осори шоирони асрњои гуногун ошноии хуб доштааст, 

ки ба ин ишорањои зиёди ў ба ашъори онњо аз ќабили Фирдавсї, Хоќонї, 

Саної, Масъуди Саъди Салмон, Низомї, Саъдї, Њофиз, Шайх Озарї, 

Амир Хусрав, Рашидї, Шањидї, Камоли Исфањонї, Абулфараљи Рунї, 

Абуалї ибни Сино, Шарафуддин Алии Яздї, Ибни Ямин, Амир Муиззї, 

Зањири Форёбї, Шамс Ќайс ва ѓайра гувоњї медињанд. 

 В.А. Жуковский ба арзиши баланди шарњи Фароњонї ишора намуда, 

таъкид мекунад, ки «мушоњидањои зиёди ў (Фароњонї–С.А.) ва хулосањояш 

хеле ѓанианд, бо навовариву мустаќилият мумтозанд, ки суханшиносони 

баъдина онњоро комилан иќтибос кардаанд ва ба асарњои худ ворид 

намудаанд» [34, с.97]. 

 Муњтаво ваањаммияти шарњи мазкурро ба таври муфассал баррасї 

намуда, В.А. Жуковский арзиши баланди шарњњоро дар шинохти осори 

шоирон нишон медињад. Дар њаќиќат, шарњњо ба ашъори шоирон мисли 

Анварї ва Њофиз, ки зиёданд, ба муњаќќиќон барои амиќу њарљониба 

тањќиќ кардани осору афкори он шоирон хеле судманд буда, ба дарки 

масъалањои зиёди њаёти адабї низ мусоидат менамояд.  

 Дар боби чањоруми асари В.А. Жуковский масъалањои забон ва 

нашри осори шоир баррасї гардида, тарљумаи русии чанд ќасида ва ѓазали 

ў оварда шудааст. Муњаќќиќ,пеш аз њама,вуљуд доштани се навъи услубро 

дар осори Анварї ќайд намуда, истифода шудани услуби олиро дар ќасоид, 

услуби миёнаро дар ќитъањо ва услуби пастро дар ѓазал ва ашъори дигари 

шоир таъкид кардааст. Вале барои тасдиќи ин андешаи худ далеле 

наовардааст. Ба назари мо, таснифоти мазкур тасњењталаб мебошад ва мањз 

ќитъањои шоирро ба услуби паст мансуб донистан дуруст менамояд. Зеро 

дар ќитъа масъалањои рўзмарраи ба истилоњ заминиву њаётї бо забони хеле 

содаву беороиш баён мешавад. Вале дар ѓазал бештар сабки баёни латиф, 

боназокату ширин ба кор бурда мешавад. Истифодаи унсурњои услуби 

паст, калимаву таъбирњои дурушт, алфози ќабењ њусни ѓазал набуда, 

латофати онро халадор менамоянд. Вале дар ќитъањо, бахусус, ќитъањои 

њаљвї истифодаи чунин унсурњои баён на осеб, балки таъсирнокиву 

нишонрасии онњоро афзунтар мекунад. 

 В.А. Жуковский ба хусусиятњои забони ашъори Анварї таваљљуњ 

намуда, муњимтарини онњоро ба ќалам додааст. Яке аз хусусиятњои 

назарраси забони ашъори шоир дар охири феълњо истифода бурдани ам ба 

љои њастам мебошад. Њамчунин истифодаи феълњои шакли будастам, 

дидастам, нигаронидастам, ёфтастам, доштастам, кардастам дар ашъори 

шоир зиёд ба кор рафтааст. Феъли нестї ба маънии набудан истифода 

мешавад. Њазфи овози а дар љонишинњо аз ќабили модењон-т, инон-т. 

Калимањои мураккаби шакли бандкушод дар ашъори шоир ба назар 

мерасад. 

 Мушоњидањои В.А. Жуковский оид ба забони ашъори Анварї барои 

муњаќќиќони таърихи забони форсї хеле судманд аст ва барои муќоясаи 

забони шоирон дар асрњои гуногун маводи зарурї медињанд.  

 Муњаќќиќ бо зикри њамин чанд мулоњиза ќаноат намуда, нашру 

тарљумаи ашъори шоирро ба забонњои гуногун зикр мекунад. Маълум 

мешавад, ки ашъори Анварї бори аввал соли 1849 дар Табрез нашр 

шудааст. Ашъори шоир ба забонњои лотинї, англисї, олмонї, фаронсавї, 

шведї тарљума ва чоп шудаанд. 

 Дар бахши тарљумањо 6 ќасидаи машњури Анварї, аз љумла 

ќасидањои дар мадњи Пирўзшоњ, Абулфатњи Тоњир, Султон Санљар ва 

ќасидањои «Савганднома», «Ашкњои Хуросон» ва 4 ѓазали шоирро дар 

тарљумаи русї овардааст. Маълум мегардад, ки дар тарљумаи ашъори 

мазкур В.А. Жуковский аз шарњи Фароњонї ва тарљумањои гуногуни 

ашъори шоир ба забонњои аврупої истифода кардааст. 

 Дар охири китоби В.А. Жуковский «Мунтахабот аз девони 

рафеъбунёни њакими нуктатирозу бадеъ маънипардози фариди иќлими 

суханварї њаким Авњадуддини Анварї» љой дода шудааст. Ин бахш бо 

ќасоиди Анварї шуруъ мешавад. Ќасидаи аввал, ки дар бањориёт ва мадњи 

хоќон Пирўзшоњ аст, бо пораи зер оѓоз меёбад: 

 

  Боз ин чи љавониву љамол аст љањонро? 

  В-ин њол, ки нав гашт заминрову замонро. 

  Миќдори шаб аз рўз фузун буд, бадал шуд 

  Ноќис њама инро шуду зоид њама онро. 

  Њам љамра баровард фурўбурда нафасро, 

Њам фохта бикшод фурўбаста дањонро[34, с.2]. 

 

 Сипас шарњи муфассали вожаи душвори пораи мазкур љамра оварда 

мешавад. Аввал маънии луѓавии калимаи мазкур баён мешавад: «Љамра 

бинобар машњур бухорест, ки дар охири зимистон аз замин барояд ва дар 

истилоњи тозиён њудуси он бухорро дар замин суќути љамра гўянд, яъне 

афтодани бухор дар замин ва он се рўз бошад» [34, с.2]. Сониян, маънии 

истилоњии он зикр мешавад: «Бинобар ќавли машњур исботи нафсро аз 

барои љамра истиора аст ва тавонад буд, ки мурод аз љамра булбул бошад 

ва муќобала бо фохта муаййиди ин аст» [34, с.3]. 



 47 

 Ба ин минвол, байтњои дигари ќасида тавзењ дода мешаванд. Њарчанд 

ишора нашудааст, вале пайдост, ки тавзењи ќасидаи аввал, ки хеле 

муфассал буда, 28 сањифаро дар бар мегирад, наќл аз «Шарњ»-и 

Фароњонист. Дар тавзењи ќасида гоњ шарњи таъбиру иборањо низ ба назар 

мерасад, ки хеле љолибанд. Масалан, таъбири «мењр фурў шудан» дар 

байти зер чунин шарњ ёфтааст: 

  «Бар олами љоњи ту киро рўйи гузар монд, 

  Чун мењр фурў шуд чи яќинро, чи гумонро. 

 Дар истилоњоти шуаро фурў шудани мењр ва фурў шудани рўз киноя 

аз заволи њаёт ва ба сар омадани умрест. Муњассили маънї он ки чизњоро 

бо яќин ё ба гумон тавон донист. Њар гоњ дар талаби олами љоњи ту умр 

яќину гумон ба сар омад ва бад-он нарасиданд, дигар киро имкони расидан 

бад-он ва донистани он тавонад буд» [34, с.22]. 

 Дар ќасидањои дигар шарњ камтар ба назар мерасад. Чор ѓазали 

шоир бидуни шарњ наќл шудаанд. 

Ба китоб њамчунин маълумоти дар бораи Анварї додаи Давлатшоњи 

Самарќандї дар «Тазкират-уш-шуаро», Амин Ањмади Розї дар «Њафт 

иќлим», Лутфалибеки Озар дар «Оташкада», Шерхони Лудї дар «Миръот-

ул-хаёл» илова гардидааст. 

Асари В.А. Жуковский аввалин тадќиќоти људогона дар бораи 

Анварї дар шарќшиносии рус буда, то имрўз арзиши баланди илмии худро 

гум накардааст. Тавре ки муњаќќиќи ѓазалиёти шоир Т. Самадов 

менависад:«Рољеъ ба ањвол ва осори Анварї то имрўз ба истиснои китоби 

нињоят муфиду пурарзиши Валентин Жуковский «Алї Авњадуддин 

Анварї» тадќиќоти људогонае анљом нагирифтааст» [84,3]. Пас аз баррасии 

асарњои ба тањќиќи ањволу осори шоир бахшида шуда муњаќќиќи мазкур ба 

чунин хулосаи дуруст омадааст: «Аммо дар байни он њама тањќиќот асари 

олими рус Валентин Жуковский бо унвони «Али Авхадэддинь Энвери» њам 

аз љињати вусъати тањќиќ ва њам аз њайси кашфи илмии осори Анварї 

њамчун аввалин кори љиддии илмї маќоми махсус дорад. Валентин 

Жуковский дар асоси наќлу ривоятњоитазкирањо ва сарчашмањои таърихї, 

инчунин аз шеърњои худи шоир тарљумаи њоли ўро мухтасар маълум карда, 

дар ќисми мероси адабии шоир бештар ба ќитъањои ў диќќат додааст» [129, 

с. 3-4]. 

Чунин бањои баланд дар бораи тањќиќоти пурарзиши В.А. 

Жуковский дар асарњои ба рушди ќасида ва ќасидасарої дар адабиёти 

тољику форс бахшидаи муњаќќиќон низ ба назар мерасад. Аз љумла, 

муњаќќиќи адабиёти доираи Исфањон дар давраи истилои муѓулњо З.Н. 

Ворожейкина дар асари худ борњо ба асари мазкури В.А. Жуковский 

ишора намуда, арзиши баланди онро таъкид кардааст. Ин њама аз арзиши 

баланди асари В.А. Жуковский ва маќоми он дар шинохти рўзгору осори 

шоири маъруф Анварии Абевардї, ки аз ќасидасароёни шинохтаи на танњо 

замони худ, балки таърихи адабиёти форсизабон ба шумор меравад, 

шањодат медињад. 

  



 49 

2.2. Умари Хайём дар чашмандози илмии В.А. Жуковский 

 

 Умари Хайём аз бузургтарин донишмандони асрњои миёнаи форсу 

тољик аст, ки дар пешрафти илму тамаддуни љањонї сањми арзанда 

гузоштаанд. Аз ин љост, ки донишмандони аврупої асри ХІ-ро дар таърихи 

илм асри Хайём номидаанд. Кашфиёту дастовардњои ў дар илмњои риёзиёт, 

нуљум, фалсафа назаррас буда, шуњрати љањонї доранд. Вале дар асрњои 

охир шуњрати шоирии Умари Хайём бештар гардида, ў дар радифи 

бузургтарин шоирони љањон љой гирифтааст. Њарчанд дар замони худ 

Хайём чун шоир шинохта намешуд, дар асрњои охир ба ў садњо рубоиро 

нисбат медињанд. 

 В.А. Жуковский ин вазъро махсусан, њангоми сафарњояш ба Эрон 

мушоњида намуд ва андешаи муайян кардани рубоињои асили Хайём дар ў 

пайдо шуд. Тавре ки худи муњаќќиќ навиштааст, њанўз соли 1884  њангоми 

дар Эрон буданаш ў як рубоии мансуб ба Хайёмро дар «Мунољот»-и 

Абдуллоњи Ансорї дучор меояд ва ба љустуљўи рубоињои «сайёр» 

мепардозад. Љустуљўњои худро дар ин росто ў дар маќолаи муфассали 

«Умари Хайём ва рубоињои «сайёр» дар маљмуаи маќолањои « هیالمظفر », ки ба 

муносибати биступанљсолагии аввалин суханронии профессори 

Донишгоњи Санкт-Петербург барон Виктор Романович Розен соли 1897 

омода ва чоп шудааст, баён намудааст. 

 Маќола бо таъкиди ин нукта шуруъ мешавад, ки њеч шоир мисли 

Умари Хайём мавриди таваљљуњ ва андешањои мухталифу зидду наќиз дар 

бораи ў ќарор нагирифтааст. Ў барњаќ менависад: «Вай (Умари Хайём–

С.А.)–озодандеш, харобкори имон; вай–худоношинос, материалист; вай–

писхандзанандаи тасаввуф ва пантеист; вай–мусулмони муъмин, 

файласуфи даќиќсанљ, мушоњидакори љиддї, донишманд; вай–ринд, фосиќ, 

мунофиќ ва риёкор; вай–натанњо тањќиркунандаи Худо, балки 

инкоркунандаи дини мусбат ва њама гуна оин аст; вай–нармтабиат ва ба 

таљаллии илоњї содиќ аст на ба лаззоти зиндагї; вай–шаккок, пайрави 

Эпикур; вай–Абулъало, Волтер, Гейнеи  

эронї» мебошад [41. с. 325].  

Тавсифњои мазкурро В.А. Жуковский дар асоси андешањои 

муњаќќиќону ноширони осори Умари Хайём амсоли Њаммер, Реман, 

Њерман Эте, Николас, Гарсен де Тасси, Винфелд, Мюллер ва дигарон баён 

намудааст, ки дарвоќеъ пурихтилофу зиддият буда, дар як шахс зуњур 

кардани онњо ѓайриимкон аст. В.А. Жуковский пас аз таъкиди ихтилофи 

назарњо бобати бањодињї ба Умари Хайём саволе ба миён мегузорад, ки 

сабаби ин ихтилофи назарњо дар чист ва саъй менамояд, ки ба ин савол 

љавоб ёбад. Ў, пеш аз њама, таъкид мекунад, ки сабаби ин ќазияро бояд на 

дар шахсияти Хайём, балки «дар интихобу таркиби рубоињои ў» љуст[41, 

с.326]. 

В.А. Жуковский таъкид мекунад, ки то њол зиндагинома ва муњити 

Хайём њанўз равшан нест. Дар бораи ў ривоятњои беасос хеле зиёданд. 

Масалан, ўро бо Низомулмулк ва Њасани Саббоњ њамсабаќи мактабї 

донистаанд. Тањќиќи муњаќќиќон нишон медињад, ки онњо дар даврањои 

гуногун зиндагї кардаанд ва њамсабаќ будани онњо ѓайриимкон аст. 

 Ба ин тартиб, лањзањои зиёди зиндагии Хайём дар сарчашмањои 

гуногун ѓайривоќеъї ќаламдод шудаанд. Њамчунин набудани нусхањои 

ќадимии осори ў, нобуд гаштани осори адабиву фалсафї ва илмии ў бар 

асари њуљумњои ѓоратгаронаи ѓузњову муѓулњо ва ѓайра њалли масъаларо 

душвор месозанд. Бинобар ин, В.А. Жуковский њадафашро дар маќола, 

пеш азњама, «дар тањќиќи даќиќи таркиби рубоињои ў ва овардани 

далелњои тозаи шарњињолї дар бораи вай» [41, с.26] медонад.  

 Аз ин љост, ки В.А. Жуковский дар рисолааш, ќабл аз њама, 

маълумоти сарчашмањои ќадимиро дар бораи Умари Хайём айнан бо 

тарљумаи русї зикр менамояд. Ќадимтарин сарчашмае, ки рољеъ ба Умари 

Хайём иттилоъ медињад, «Нузњат-ул-арвоњ»-и Муњаммад Шањразурї 

мебошад, ки дар нимаи асри XІІ таълиф шудааст. Асар аслан ба забони 

арабї навишта шуда, баъдан ба форсї тарљума шудааст. Муаллифи маќола 

маълумоти мазкурро ба забонњои арабї, форсї ва русї дарљ кардааст. Ин 

маълумот аз он љињат љолиб аст, ки дар баробари иттилоъ дар бораи 

зодгоњу донишмандиаш дар соњањои гуногун ба хислатњои шахсии Хайём 

ишора шудааст. Масалан, Шањразурї таъкид мекунад, ки Умари Хайём 

њофизаи хеле ќавї дошта, њар чизи мутолиа кардаашро дар хотир нигоњ 

медоштааст. Боре китоберо, ки дар Исфањон хондааст, пас аз баргаштан ба 

Нишопур онро аз њифз такрор кардааст. Нуктаи дигаре, ки дар маълумоти 

Шањразурї зикр шудааст, «дар таълиму тасниф заннат» [41. с.327] доштани  

Хайём, яъне камсухану камтаълиф будани ўст. Дарвоќеъ,  камсуханиву 

мухтасарнависии Хайёмро сарчашмањои дигар низ зикр кардаанд. Ба 

назари мо,барои ифодаи андешањои худ мањз рубоиро интихоб кардани ў 

низ мањз ба њамин хислаташ вобаста аст. Зеро одатан донишмандон 

андешањои худро дар навъи маснавї, ки имкони васеъ барои баёни њар 

гуна воќеаву андешањо дорад, ифода менамуданд. Вале Хайём, ки ба 

пургўї майл надошт, ба рубої, ки њарчанд душвор аст, вале хеле ихчаму 

муљаз аст, руй овардааст. 

 Дар маълумоти Шањразурї ба донишманди барљастаи фиќњу таърих, 

забон, нуљум, риёзиёт тиб ва дигар соњањои илм будани Умари Хайём 

таъкид шудааст. 

Дар поёни маълумоти худ Шањразурї таъкид мекунад, ки «ўро ба 

арабї ва форсї шеър бисёр аст» [41,с.326] ва се ќитъаи арабиву ду рубоии 

форсиро намуна меорад. Чунонки муњаќќиќи эронї Рањим Ризозодаи 

Малик муайян кардааст, «китоби «Нузњат-ул-арвоњ ва равзат-ул-афроњ фї 

таворих-ул-њукамо ал-мутаќаддимин ва-л-мутааххирин»-ро Муњаммад 

ибни Мањмуди Шањразурї миёни солњои 586–611 њиљрии ќамарї ба забони 

арабї таълиф кардааст. Шањразурї шарњи њоли Хайёмро ба шакли сахт 

ноќис аз китоби «Татиммаи сивон-ул-њикмат» таълифи Зањируддин 

Абулњасан Алї ибни Абулќосим Зайд ибни Муњаммад ибн Алњасан 

Албайњаќии маъруф ба Ибни Финдиќ иќтибос кардааст, љуз он ки дар поён 

се ќитъа шеъри арабї, ки албатта, дар «Татиммаи сивон-ул-њикмат» нест, 

ба Умари Хайём нисбат додааст. Ба соли 1011 њиљрии ќамарї Маќсуд Алии 

Табрезї «Нузњат-ул-арвоњ ва»-ро аз арабї ба форсї баргардонд. Мутарљим 

ба салиќаи худ он се ќитъаи шеъри арабиро, ки Муњаммад Шањразурї ба 

Хайём нисбат додааст, њазф карда ва ба љои онњо ду рубоии форсї ба 

Хайём нисбат дод. Жуковский дар маќолаи худ њам матни арабии «Нузњат-

ул-арвоњ ва »-ро бо наќли он чор ќитъа шеъри арабї ва њам матни 

тарљумаи форсии онро бо наќли он ду рубоии форсї овардааст [41, с.341-

342]. 

Муњаммад Шањразурї ба он истинод кардааст, ки дар ин ќитаъоти 

арабї се бор номи “ал-Хайём” ба таври сарењ истифода шуда ва бо њамин 

далел онњоро ба ќалами Хайёми Нишопурї мансуб донистааст. Масалан, 

ќитъаи аввал фалсафї буда, дар бораи њафтгона будани ќабатњои осмон 

сухан меравад.     

 العلى السبعة بل الدنيا لي تدر

 خاطري جاش إذا الأعلى الفلك بل

 خفية و جهرا الفحشاء عن أصوم

 فاطري بتقدیس إفطاري و عفافا

 فاهتدت الحق عن ضلت عصبة كم و

 المتقاطر فيضي من الهدى بطرق

 یصائر المستقيم صراطي فإن

 [с.48 ,98]كالقناطر العمى وادي على تصبن

(Тарљума: агарчи андешањо дар дили ман барангехта шавад, ин љањону 

осмони њафтгона, балки уфуќи аъло барои ман гардон аст. 

Ман ошкорову пинњон ва бо порсї аз ношоистагї (расвої) рўза медорам 

ва ифторам ниёиши Офаридгори ман аст. 

Чанд гурўњ дар љустуљўйи зоти Худованд гумроњ гаштанду боз аз файзи 

борони рањмати илоњї роњи њидоятро дарёфтанд. 

Ба дурустї, ки роњи рости ман биноии яќин аст, ки чун пулњо дар водии 

гумбудагон ва кўрдилон гузошта мешавад.) 

Дар ќитъаи дувум низ шоир ба масоли фалсафї гароиш дорад. Ў ба 

Парвардигори оламњо такя дорад ва тамоми чигунагии раванди њаёташро 

ба гардиши фалак вобаста медонад ва дар љањонбинии Хайём “ман”-и 

шоир ба хубї эњсос мегардад. Зеро ў худро дар љойгоњи Моњу Хуршеду 

ситорагон медонад, ки навъе аз ташхис аст. Зеро њосили зиндагии инсонро 

марг медонад ва оѓози њама хушбахтињоро бадбахтї мешуморад ва ин 

љањонро ба дунёи фонї ташбењ месозад:  

 بلغتة بميسور النفسي قنعت اذا

 ساعدي و كفّ   بالقدّ  یحصّلها

 خفيتا و جهرا الفحشاء ان اسم

 مساعدي او معديّ زماني یا فكن

 منازل النرین حام فوق لي و

 مساعدي الفرقدین منات قفو و

 بان حممه في الرحمان قظا اليس

 المصاعد   جميع نحس   الى یعيد

 مصيبتا كانت دنياك دنت ما متا

 المباعد ذالقریب من اجبا فوا

 منية   الحيات محصول كان اذا

 قاعد و صاع   كلّ  حالا فالصيان

 انمّا مقيلك في صبرا نفسي فيا

 [с.49 ,98]القواعد بالنقاض زراه تخر

(Тарљума: агар нафси ман ба осонї аз кифояти маош ором гирифта 

бошад, ки онро дасту бозуи ман ба ранљу сахтїњосил карданд. 

 Пас ман аз њамаи гардишњои рўзгор эмин њастам. Ва эй замони ман, ту 

паймондењ ва ёвари ман бош! 

Љойгоњи худро болотар аз Моњу Хуршеду ситорагон медонам. 

Ва маќоми ман баландтар аз ситорањои ал-Фарќадайн аст. 

 Оё Худованд дар ќазои худ њукм накардааст, ки њамаи хушбахтињоро 

ба бадбахтї бозгардонад. 

 Њар гоњ ки ин љањони ту ба поён расад, мусибате бошад. Пас, аљаб 

бошад, ки шахси пайванди хешї дошта дурїљўяд. 

 Агар њосили зиндагї марг бошад, пас њоли њар каси саъйкунанда ва як љо 

нишаста баробар аст. 

 Эй нафси ман, дар осоишгоњи худ шикобе бош, зеро њар чиро бунёдаш 

футур равад, болояш фурў мерезад.) 

Ќитъаи сеюм низ њолу њавое дорад: 

 أخ التماس في طویلً  دهرا تزجي

  خانا خلة ذو إذا ودادي یرعى

 أخ   غير آخيت كم و ألفت فكم

 إخوانا بالإخوان تبدلت كم و

 مطلبها عز لما للنفس قلت و

 [с.50 ,98] إنسانا عشت ما تألفي لا بالله

(Тарљума:ман басо рўзгоре дар љустуљўйи бародар ба сар бурдам, ки то 

дўсте хиёнат кунад, оини дўстию бародариро нигоњ дорад. 

Басо бо ѓайри бародар хў гирифтаму ањди бародарї бастам ва басо 

бародаронро ба бародарон иваз кардам. 

Пас, ба нафси худ, чун матлаби ў ноёб шуд, гуфтам: 

Ќасам ба Худо, ки то зинда бошї, инсонеро дўст магир!.) 

Дар ќиитъаи чањорум низ аз дунёи гузарон ва бебаќо будани рўзгор 

сухан мегўяд: 

  تصرفه في یعجب العقل

 یتكل الأیام على ممن

  منقلب كالریح فنوالها

 [с.49 ,98]منتقل كالظل نعيمها و

)Тарљума: аќл дар гирудори худ аз касе, ки ба рўзгор эътимод дорад, басо 

дар аљаб аст. 

Зеро атои рўзгор ба мисли бод таѓйирёбанда ва созу баргаш чун соя 

гузаранда аст). 

Ин ќитъањои дастрасшуда собит месозанд, ки Умари Хайём дар 

радифи рубоиёти оламгири худ, ки ба форсии тољикї сурудааст, ба забони 

арабї, ки дар он рўзгор забони расмии хилофат ва муњимтар аз њама 

забони илми љањони ислом буд, чанд ќитъа шеър њам иншо намояд.  

 Сарчашмаи дигаре, ки он њам дар асри VІІ њ. ба забони арабї 

навишта шудааст, «Таърих-ул-њукамо»-и Ибн Ал-Ќифтї мебошад. 

Маълумоти ин сарчашма низ дар бораи Умари Хайём хеле љолиб буда, 

чанд пањлуи симои ўро равшан менамояд. Ќифтї пеш аз њама таъкид 

мекунад, ки Умари Хайём донишмандтарин шахси он замон буда, илмњои 

гуногун ва бахусус, илмњои юнониро хуб медонистааст. Ў тавонистааст, ки 

таълимоти юнонињоро бо тасаввуф омезиш дињад ва сабаби дар байни 

сўфиён шуњрати зиёд доштанаш њам дар њамин аст. Нуктаи муњимме, ки 

дар маълумоти Ќифтї ба назар мерасад, ба морони зањрдор монанд 

кардани маънињои ботинии рубоиёти ў мебошад. Аз назари Ќифтї мањз 

маънињое, ки ба ањкоми шариат мухолифат доштанд, сабаби ба њамлаву 

таъќибњои зимомдорони давр ќарор гирифтани вай шудааст. Сабаби ба 

њаљ рафтани Умари Хайёмро низ ў барои рањої аз он таъќибњо донистааст. 

 Ќифтї њамчунин дар илмњои њайъату фалсафа донишманди беназир 

будани Умари Хайёмро таъкид кардааст. 

 Закариёи Ќазвинї дар «Осор-ул-билод» пеш аз њама зодаи Нишопур 

будани Умари Хайём ва донишманду њаким, донандаи улуми фалсафї, 

риёзидон будан ўро таъкид намуда, бо таассуф ќайд мекунад, ки ў њарчанд 

барои сохтани расадхона Султон Маликшоњи Салљуќї маблаѓ ваъда карда 

буд, пас аз фавти Султон амалї нагардид. Њамчунин дар асар рољеъ ба 

Умари Хайём ривоятњо оварда шудаанд. Аз љумла, дар работе, ки Хайём 

маскан гирифта буд, мардум аз зиёдии парандагон азият мекашиданд. Ў аз 

гил паранда сохта, дар баландии он мањал мегузорад ва ин боиси аз работ 

дур шудани парандагон мегардад. Дар ривояти дигар омадааст, ки фаќење 

њар субњ ба назди Умари Хайём омада, аз ў фалсафа меомўзад, вале дар 

байни мардум нисбат ба вай бадгўї мекунад. Боре Умари Хайём 

наќоразанонро мефармояд, кибо садои наќора мардумро љамъ кунанд. 

Ваќте ки фаќењ аз ў сабаќ мегирифт, мардум љамъ мешаванд ва Хайём бо 

садои баланд мегўяд, ки «эй ањли Нишопур ин донишманди шумо њар субњ 

аз ман сабаќ мегирад, валеба шумо дар бораи ман бадгўї мекунад. Агар 

ман бад бошам, чаро аз ман илм меомўзад?» [41, с.335]. 

 Ба ин тартиб, Закариёи Ќазвинӣ донишманду закӣ будани Умари 

Хайёмро бо далелњои мустанад нишон медињад. 

 Муаллифи гумноми асари «Фирдавс-ут-таворих», ки соли 808 њ./ 1454 

м. таълиф шудааст, ба донишмандиву шоирии Умари Хайём ишора 

намуда, аз љумла навиштааст: «Амар ибни Иброњим Хайём дар аксари 

улум, хосса дар илми нуљум саромади замони худ буд. Расоили љањонгир ва 

ашъори беназир дорад. Мин ашъорињу: 

  Њар зарра, ки дар рўи замине бузаст, 

  Хуршедрухе, зуњраљабине бузаст. 

  Гард аз рухи нозанин ба озарм фишон, 

  К-он њам руху зулфи нозанине бузаст» [41, с.336]. 

 Дар сарчашмаи мазкур инчунин лаҳзаи вопасини зиндагии Умари 

Хайём ва охирин шеъри ў аз забони њамзамони ў Имом Муњаммади 

Баѓдодї баён шудааст: «Мутолиаи «илоњї» аз китоби «Аш-Шифо» мекард 

ва чун ба фасли «Воњид ва кассир» расидї, чизе дар миёни авроќи мутолиа 

нињозу маро гуфт: «Мардумро бихон, то васият кунам». Чун асњоб љамъ 

шуданд, ба шароит ќиём намуз ва гўянд охир суханони назми ў ин буз: 

  Сер омадам, эй Худой аз бастии хеш, 

  Аз тангдиливу аз тињидастии хеш. 

  Аз нест чу њаст мекунї, берун ор 

  З-ин нестиям ба њурмати њастии хеш» [41, с.336]. 

 Маълумоти «Таърихи алфї» низ дар бораи шахсияти Умари Хайём 

љолиб буда, рољеъ ба зодгоњи ў ба маълумоти Шањразурї такя кардааст. 

Дар донишмандї ў Умари Хайёмро ба Ибни Сино баробар медонад, вале 

ба таълифу таълим майл надоштанашро таъкид мекунад: «Њакими мазбур 

ба воситаи бухл ва заннат дар нашри улум дар тасниф чандон асаре зоњир 

накард ва он чи аз вай шуњрат дорад, рисолаест мусаммо ба «Мизон-ул-

њикам» дар баёни ёфтани ќимати чизњои мурассаъ бидуни кандани љавоњир 

аз он ва дигар рисолаи мусаммо ба «Лавозим-ул-амкина» [41, с.336]. 

Њамчунин дар таърихномаи мазкур ривоят дар бораи зиракии Умари 

Хайём мисолњо оварда шудааст. 

 Маълумоти сарчашмањои мазкур, ки аз нусхањои хаттии нодири 

китобхонањои гуногун дастрас шудааст, барои омўхтани ањволу осори 

Умари Хайём мусоидат намуда, љињати муайян кардани симои шахсї ва 

донишмандии ў ба донишманди рус мадад мерасонанд. 

 Тавре ки зикр шуд, барои њалли масъалањои норавшани њаёту афкори 

Умари Хайём рубоињои асили ў, ки мутаассифона, нусхањои ќадимии онњо 

боќї намондаанд ва осори фалсафии вай, ки кампайдоянд, метавонанд 

мадад расонанд. Бинобар ин, В.А. Жуковский «наќди даќиќи таркиби 

рубоињои ў ва маълумоти навдар бораи зиндагиашро» «калиди кушояндаи 

мушкилоти шоиримутафаккир» медонад [41, с.326]. 

 Дар мавриди таркиб ва миќдори рубоињои Умари Хайём низ В.А. 

Жуковский мушоњидаву мулоњизањои љолиберо баён мекунад. Ў барои 

њалли ин масъала тањќиќи маъхазњои мављудаи рубоиёти Хайёмро зарур 

мешуморад ва муњимтарини онњоро мавриди баррасї ќарор медињад. 

 Нусхањои гуногуни маљмуањои рубоиёти Хайёмро баррасї намуда, 

В.А. Жуковский ба чунин натиља мерасад, ки теъдоди рубоиёти ў тадриљан 

дар асрњои баъдї афзудаанд. Ў барои намуна чанде аз он нусхањоро, ки дар 

китобхонањои Музейи Британия, Бодлеан ва Петербург мањфузанд, зикр 

намуда, аз љумла таъкид мекунад, ки ба ќавли Винфелд шахсе теъдоди 

рубоињои дар нусхањои гуногуни дар китобхонањои Аврупо мањфуз бударо 

1200 адад донистааст. Винфелд аз ин миќдор 500 рубоиро интихоб кардааст 

ва ба мансубияти 5 рубої ба шоирони дигар ишора намудааст. Вале 

сарчашмаи он рубоињо нишон дода нашудааст. Бинобар ин, В.А. 

Жуковский ба баррасии даќиќи ин масъала шуруъ кардааст. Ў аз маљмуае, 

ки Николас нашр кардааст, 82 рубоии «сайёр»-ро, ки дар тазкирањову 

маљмуањои гуногун ба 39 шоир нисбат дода шудаанд, муайян намудааст. 

Ќаблаз баррасии он рубоињои «сайёр» В.А. Жуковский сарчашмањои он 

рубоињоро бо тавсифи мухтасар зикр менамояд. Яке аз сарчашмањои 

муътамад, ки дар он ду рубоии Умари Хайём дарљ шудааст, «Мирсод-ул-

ибод»-и Наљмуддин Абубакри Розї мебошад. Розї, ки аз сўфиёни маъруф 

буд, Хайёмро «бечораи фалсафї ва дањриву табоеъї» ва «саргаштаву 

гумгашта» меномад ва барои намуна ду рубоии зерини ўро наќл мекунад: 

 Дар доирае, к-омадану рафтани мост, 

 Онро на бидоят, на нињоят пайдост. 

 Кас меназанад даме дар ин олам рост, 



 58 

 К-ин омадан аз куљову рафтан ба куљост. 

*** 

 Доранда чу таркиби табоеъ орост, 

 Боз аз чї ќибал фиканд андар каму кост? 

 Гар зишт омад пас ин сувар айб кирост? 

 В-ар нек омад, харобї аз бањри чарост?[41, с.341-342] 

 Њарчанд рубоињои мазкур ба шоирони дигар њам мансуб дониста 

мешаванд, вале ба Умари Хайём тааллуќ доштани онњо мусаллам аст. 

 Сарчашмањои дигар, ки дар онњо рубоињои «сайёр» ба назар 

мерасанд, ба ќарори зайланд: нусхањои хаттии Куллиёти Аттори 

Нишопурї, Девони Љалолуддини Румї, Девони Камолуддини Исфањонї, 

Девони Њофизи Шерозї, рисолањои Абдуллоњи Ансорї, маљмуањои 

ашъори Анварї, «Њафт иќлим»-и Амин Ањмади Розї, «Оташкада»-и Озар 

ва маљмуањои дигар. Муаллиф таъкид мекунад, ки рубоињои «сайёр» 

махсусан, дар асарњои Аттор ва Љалолуддини Румї бештар ба назар 

мерасанд. Сипас он 82 рубоии «сайёр» бо зикри манобеъ оварда мешаванд. 

 Рубоии аввал дар девони Салмони Соваљї ва Њофиз низ ба назар 

мерасад: 

  Омад сањаре нидо зи майхонаи мо, 

  К-эй ринди хароботии девонаи мо. 

  Бархез, ки пур кунем паймона зи май 

  З-он пеш, ки пур кунанд паймонаи мо [41, с.326]. 

 Дар воќеъ рубоии мазкур њарчанд андешаи хайёмона дорад, вале аз 

Хайём нест. Зеро мафњуми ринд дар замон ва осори Хайём њанўз маъмул 

набуд. Вале рубоии зер ба Наљмуддини Розї нисбат дода мешавад: 

  Њар сабза, ки дар канори љўе рустаст, 

  Гўї зи лаби фариштахўе рустаст. 

  Њон, бар сари сабза по ба хорї нанињї, 

  К-он сабза ба хоки лоларўе рустаст [81, с.111]. 

Дар ин мавридадабиётшиноси шинохтаи тољик Мирзо Муллоањмад 

навиштааст, ки: «рубоии мазкур аз Наљмуддини Розї, ки аз ањли тасаввуф 

буд, нест, зеро дар он андешаи тасаввуфї мушоњида намешавад ва аз њар 

лињоз хайёмона аст» [41, с.353]. 

 Рубоии зер дар нусхаи хаттии Музейи Осиё ба Фирдавсї нисбат дода 

мешавад:  

  Њон, то нанињї бар тани худ ѓуссаву дард, 

  То љамъ кунї сими сафеду зари зард. 

  З-он пеш, ки гардад нафаси гарми ту сард, 

  Бо дўст бихўр, ки душманат хоњад овард[121, с.112]. 

 Соњиби маќолаи“Эроншиносї дар Русия” ба ин бовар аст, ки: «Дар 

рубоии мазкур сабки Фирдавсї мушоњида намешавад» [121, с.114]. 

 В.А. Жуковский 11 рубоии мансуб ба Умари Хайёмро дар нусхањои 

девони Њофиз пайдо кардааст. Тавре ки Мирзо Муллоањмад тањќиќ 

кардааст, «на њамаи рубоињои мазкур њофизонаанд ва дар аксари онњо 

сабки Умари Хайём эњсос мешавад» [121, с.114]. 

 Масалан, сабки рубоии зер бештар ба сабки Умари Хайём наздиктар 

аст: 

  Абр омаду боз бар сари сабза гирист, 

  Бе бодаи арѓувон даме натвон зист. 

  Ин сабза, ки имрўз тамошогањи мост, 

  То сабзаи хоки мо тамошогањи кист?[41, с.347] 

 Зеро дар ин рубої мафњумњои асосии сабзаву бода тобиши ирфонї 

надоранд. Дар баъзе мавридњо шаклњои гуногуни рубоињо оварда 

шудаанд. Рубоии зерин дар девони Саної ба ин шакл омадааст: 

  Гар ман ба муроду ихтиёри худаме, 

  Фориѓ зи ѓами ќазову неку бадаме. 

  Он бењ будї, ки андар ин кавну фасод 

  На омадаме, на шудаме, на будаме. 

Винфелд дар нашри худ рубоии мазкурро ба ин шакл сабт кардааст: 

  Гар омаданам ба ман будї, н-омадаме 

  В-ар нек шудан ба ман будї, кай шудаме? 

  Бењ з-он набудї, ки андар ин олами хок 

  На омадаме, на шудаме, на будаме[41, с.361]. 

 Ба ин тартиб, яке аз мазиятњои кори В.А. Жуковский дар он аст, ки 

ў82 рубоии «сайёр»-ро бо зикри маъхаз наќл намуда, ба кї мансуб будани 

онњоро нишон додааст. Вале, мутассифона, шояд бинобар набудани 

далоили муътамад аз шарњу тавзењи онњо худдорї кардааст. Танњо дар 

баъзе мавридњо ба ихтилофу тафовути матни рубоињо дар манбаъњои 

гуногун ишора намудааст. Аммо рољеъ ба дурустї ва ё нодурустии онњо 

мулоњизае баён накардааст. 

 В.А. Жуковский рубоињои «сайёр»-ро аз рўи мавзуъ ба гурўњњо 

дастабандї намуда, ба натиљае мерасад, ки аксари онњо дорои андешањои 

эпикурї, шаккокї ва пучгарої мебошанд. Ба ибораи дигар, онњоро 

метавон «шатњиёт» гуфт. 

 Ў он рубоињоро ба ќалами Умари Хайём мансуб дониста, дар асоси 

онњо симои ўро чунин нигориш медињад: «дар Умар хирадманди даќиќ, ки 

дар эътиќоди худ пайгир буда, масоили њастї ўро азоб медињанд, ба 

муаммоњои зиндагї дар ањкоми шариат њалле пайдо накарда, дар заминаи 

тасаввуф љањонбинии бонизоме ба вуљуд овард; ў умуман имонро хароб 

накардааст, балки ба ихтилофоту аљоиботи исломи замони худ, ки 

донишмандони зиёди асрњои Х ва XI-ро ќонеъ намекард, писханд мезад. 

Умар мунодии покизагии ахлоќ, њаёти муроќиб ва ишќи гарм ба Худо буд 

ва ба салтанати љовидониву зебої майл дошт» [41, с.362].  

Ў љустуљўйњои худро љамъбаст намуда, ба натиљаи ќатъї мерасад, ки 

Хайём беимону бехудо ва материалист набуда, бояд дар радифи Абусаиди 

Абулхайр, Абдуллоњи Ансорї ва Аттор сўфии соф дониста шавад. Вале 

барои таќвияти ин андеша дар рисола далелњои муътамад ба назар 

намерасад. Зеро писанди ањли тасаввуф гардидани рубоињои Хайём, дар 

маљлисњои самоъ хондани он рубоињо ва дар маљмуањои осори Абусаиди 

Абулхайру Ансорї љой додани он рубоињо далели сўфї будани шоир 

наметавонад бошад. Албатта, Умари Хайём њамчун њакиму донишманд ба 

љараёни тасаввуф, ки дар он замон дорои љанбањои озодманишї буд, 

таваљљуњ дошт, вале ин њанўз далели ба ин љараён шомил будани ўро 

надорад. На танњо дар рубоињо, балки дар рисолањои фалсафии Хайём ба 

сўфї будани ў далеле мављуд нест. 

Вале аксари хайёмшиносон ин андешаро рад карда, сўфї набудани 

Умари Хайёмро ба субут расондаанд[121, с.24]. 

 Асари В.А. Жуковскийдар воќеъ иќдоми љиддии аввалин дар муайян 

кардани рубоињои ба асл наздики Умари Хайём буд. Вале тавре ки ў таъкид 

мекунад, «дар сурати набудани меъёрњои комилан муътамади илмї фарќ 

кардани асл аз дахила ва таќлидї мушкил аст, ваќте ки на забон, на 

маънињои рубоињо наметавонанд љавобгўи беќайду шарти мансубияти 

онњо ба ќалами Хайём бошанд» [41, с.340]. 

 Маќолаи мазкур зуд таваљљуњи муњаќќиќонро љалб намуд ва 

донишманди англис, раиси Мадрасаи исломии Калкутта Денисон Росс 

онро ба забони англисї тарљума карда, дар «Маљаллаи Анљумани 

салтанатии Осиё» ба табъ расонд. Донишмандони дигар иќдоми В.А. 

Жуковскийро идома дода, барои људо кардани рубоињои аслии Хайём 

равишњои гуногунро корбаст намуданд. А. Кристенсен, Денисон Росс, Ф. 

Розен, К. Ремпис, Елвел Сотен, Э. Фитсљералд, Љалолуддини Њумої, Содиќ 

Њидоят, Свами Говинда Тиртња, Фурўѓї, Рашиди Ёсамї, Мањдии 

Фўлодванд, Њасани Донишфар, Алии Даштї ва дигарон барои људо 

кардани рубоињои асили Хайём кўшиш ба харљ додаанд. Аз љумла, 

донишманди њинд Свами Говинда Тиртња аз 2213 рубоии мансуб ба Хайём 

753 рубоии «сайёр»-ро аз 143 шоир муайян карда, 1109 рубоиро ба Умари 

Хайём нисбат медињад. 

 Њамаи муњаќќиќон аз асари В.А. Жуковский истифода карда, ба 

иќдоми ў бањои баланд додаанд ва арзиши зиёди онро таъкид кардаанд. 

Дар муќаддимаи китоби «Рубоиёти Умари Хайём», ки соли 1902 дар 

Лондон ба табъ расидааст ва дар интишороти «Искандария» таљдиди чоп 

шудааст, омадааст: «То соли 1897 њар чи дар бораи ањволи Умари Хайём 

дар Урупо интишор меёфт, њамагї таќрибан бидуни истисно аз 

навиштањои тазкиранависони мутааххири Эрон, ки камэътибор ва ѓайри 

мувассаќ буданд, ахз мешуд ва маќсуди тазкиранависон низ бештар 

сохтани достонњои хаёлангез буд, то баёни њаќоиќи таърихї. 

 Дар ин сол бо интишори маќолаи бадеъ ва пурарљи профессор 

Валентин Жуковский ба унвони «Умари Хайём ва рубоиёти «сайёр» давраи 

љадиде дар ин боб оѓоз шуд» [134, с.4]. 

 Муњаќќиќи рус Л.М. Кулагина тањќиќоти дар бораи Анварї ва 

Умари Хайём анљомдодаи В.А. Жуковскийромарњилаи тозае дар 

эроншиносї медонад: «тањќиќоти Жуковский рољеъ ба Анварї ва Умари 

Хайём ба мактаби тадќиќоти филологии Русия дар адабиётшиносии форсї 

асос гузоштанд» [72,с.19]. 

Нуктаи бисёр муњим ва љолибро дар мавриди равиши тањќиќи В. 

Жуковский академик С. Олденбург иброз доштааст, ки ањаммияти худро то 

имрўз гум накардааст: «Дар баъзе аз бахшњои шарќшиносї пешравињои 

назаррас ба чашм мерасанд, вале дар робита бо адабиёти форсї, мо 

њамчунон дар њоли њозир дар он нуќтае истодаем, ки 35 сол пас аз нашри 

китоби В.А. Жуковский ќарор дорем, яъне равиши илмие, ки ў истифода 

бурдааст, бо њамон равиш кор мекунем. Ман огоњона эътироф мекунам, ки 

коре, ки ў дар перомуни рўзгору осори Умари Хайём – шоир ва ориф 

анљом дод, хеле даќиќ буда, ў бо ин амали хеш Умари Хайёмро, ки њеч 

олими дигаре тањќиќ накарда буд, ба арсаи илм ворид кард ва аз лињози 

зебоишиносї, наќд ва њунари шоирї мавриди пажўњиш ќарор дод ва њатто 

ўро, чунонки Жуковский тавзењ дода буд, эњсос накарда буд» (82, с.2049).  

 Ин андешаи муњаќќиќи рус С.Ф. Олденбург моро њушдор медињад, ки 

аз лињози равиши илмї, баррасињо ва мулоњизаронињои В. Жуковский низ 

ба ин маќолаи донишманди рус чашмандози дигар намоем ва дар корњои 

тањќиќи осору рўзгори Умари Хайём аз он истифода барем. 

Њамин тариќ, маќолаи мазкури В.А. Жуковский асари муњимме дар 

Хайёмшиносї буда, то имрўз арзиши илмии худро гум накардааст ва њар 

муњаќќиќе, ки ба тањќиќи ањволу осор ва бахусус, рубоиёти ў машѓул 

мешавад, ногузир аз он истифода мекунад. В.А. Жуковский аввалин 

муњаќќиќест, ки пеш аз њама симои Умари Хайёмро чун њакиму донишманд 

ва суханвари бузург муайян кард ва масъалаи шинохти рубоиёти аслии ўро 

ба миён гузошта дар ин масъалаи хеле душвори илмї мушоњидаву 

мулоњизањои муќаддимотиро баён намуд, ки минбаъд дар осори 

муњаќќиќони дигар идома ва такомул пайдо кард. Аз ин рў, рисолаи В.А. 

Жуковский роњнамое барои хайёмшиносон мебошад. 

2.3. Назари В.А. Жуковский  ва тањќиќи адабиёти  

ањди Сомониён 

  

Замони њукмронии Сомониён аз дурахшонтарин ва шукуфотарин 

даврањои таъриху фарњанги мардумони эронї ба шумор меравад. Дар ин 

давра пас аз истилои арабњо ва нобуд гардидани осори адабиву фарњангии 

Эрони бостон, аз байн рафтани забонњои зиёди эронї забони форсии дарї 

эњё гардид ва ташаккул ёфта, дар як муддати кўтоњ рушду тавсеа пайдо 

кард. Ба ин забон ёдгорињои барљастаи адабиву илмї офарида шуданд ва 

пояњои устувори адабиёти нави мардумони эронї гузошта шуд, ки аз 

адабиёту фарњанги ѓании давраи бостон сарчашма мегирад.  

Осори Одамушшуаро Абуабдуллоњ Рўдакї ва муосиронаш, 

«Шоњнома»-и безаволи Фирдавсї, осори илмиву адабии Абуалї ибни 

Синову Абурайњони Берунї, Закариёи Розиву Муњаммади Хоразмї, Њаким 

Майсариву Абдулњасани Табарї ва дањњо адибону донишмандон ганљинаи 

илму адаби тољику форс ва љањонро ѓанї гардонидаанд. 

 Дар бораи заминањову омилњои ташаккулу такомул ва рушди сареи 

адабиёту фарњанг дар ањди Сомониён муњаќќиќон андешањои гуногун баён 

кардаанд, ки дар ин бора дар маќолаи Мирзо Муллоањмад сухан 

рафтааст[121, с.27-42].  

Аксари донишмандон ѓамхориву таваљљуњи зиёди давлати Сомониён 

ва амирону вазирони фарњангдўсти онро аз омилњои муњимми рушди 

сареъи адабиёту фарњанг дар он даврадонистаанд. Яке аз аввалин 

муњаќќиќоне, ки ба ин нукта ишора кардааст, В.А. Жуковский мебошад, ки 

мутаассифона, дар пажўњишњои баъдї ба он таваљљуњ нашудааст. 

 В.А. Жуковский зимни љустуљўйњои илмї дар китобхонаи 

Донишгоњи Санкт-Петербург маљмўаи рисолотеро пайдо мекунад, ки 

унвони «Љунг дар тасаввуф» дошта, аз чанд маќола иборат аст. Аз байни 

он рисолањо таваљљуњи ўро бештар рисолаи «Эътиќодоти њазрати Хоља 

Муњаммади Порсо» љалб менамояд. Ин рисола, пеш аз њама, бо забону 

сабки фасењи форсии худ ба муњаќќиќ хуш меояд ва ў ба баррасии он 

мепардозад. 

 Сабаби таълифи рисоларо худи муаллифи он бар муќаддимаи рисола 

баён кардааст: «Бидон, ки сабаби таснифи ин китоб он буд, ки гумроњон, 

яъне њаводорон ва мубтадеон чун ба Самарќанду Бухоро ва Мовароуннањр 

бисёр шуданд, њамаи фуќањову уламои Самарќанду Бухоро ва 

Мовароуннањр љамъ омаданд ва ин суханро ба волии ањд, ки аз оли Сомон 

буд, расониданд» [92,4].  

Дар воќеъ, дар ањди њукумати Сомониён дар ќаламрави њукмронии 

онњо озодии андешаву афкор љой дошта, тарафдорони дину мазњаб ва 

фирќаву љараёнњои гуногун озодона амал менамуданд. Аз иќтибоси фавќ 

маълум мешавад, ки аз ин муносибати Сомониён баъзе намояндагони 

љараёнњои ифротї сўистифода мекардаанд. Бинобар ин, фаќењону уламои 

мамлакат ба њокимони сомонї мурољиат кардаанд, то пеши роњи ин 

харобкорињо гирифта шавад. Амири сомонї аз ин ќазия ошно шуда, 

донишмандонро дар дарбор љамъ менамояд ва ба имом Абулќосим 

Њакими Самарќандї супориш медињад, ки дар бораи «тариќи суннат ва 

љамоат», яъне ќоидаву муќаррароти мазњаби суннї дастуре омода созад. 

Ин супоришро имом иљро мекунад ва ба забони арабї дастурро омода 

менамояд. Амири сомонї пас аз шиносої бо дастур мефармояд, ки «ин 

китобро ба порсї бояд кард, то хосу омро манфиат бувад ва мазњаби 

суннатро некў донанд ва аз бидъатњо дур бошанд» [92, с.4].  

Ин иќдоми амири сомониро В.А. Жуковский хеле муњим шуморида, 

далели илмдўстиву маърифатпарварии Сомониён медонад: «Њамин тавр, 

мо ишораи нави муайяне дар ихтиёр дорем, ки на танњо бо чї ѓамхорї 

Сомониён ба ниёзњои маънавии мардум муносибат мекарданд ва бо чї 

дарку пофишорї адабиётеро, ки муваќќатан хомўш гашта буд, ба забони 

барои форсии ба мардум фањмо ба њаёт ворид намуданд, балкиишорае ба 

як асари адабист, кибо амри онњо мураттаб шудааст» [92,с.5]. 

 Ин мушоњидаи муњаќќиќ хеле љолиб буда, моњияти сиёсати давлати 

Сомониёнро на танњо нисбат ба дину мазњаб ва расму оини мардум нишон 

медињад, балки таваљљуњи зиёди онњоро ба адабиёту фарњанги он низ бозгў 

менамояд. 

 В.А. Жуковский ба шахсияти муаллифи рисолаи мазкур Абулќосим 

Њакими Самарќандї ишора намуда, аз шайхони маъруфи даврони 

Сомониён будани ўро таъйид мекунад. Абулќосим Њакими Самарќандї аз 

њакимони њанафї буда, пеш аз њама, бо асари худ «Савод-ул-аъзам» 

машњур аст. Ў дар шањри Самарќанд ба дунё омада, ба камол расидааст. 

Тањсилоти худро ў дар Балх дар назди орифи бузург Абубакр Раззоќи 

Тирмизї гузаронидааст. Сипас, дар Самарќанд ба тадрис ва таълиф 

машѓул шуда, шогирдони зиёдеро тарбия намудааст. Ў дар илми калом ва 

фиќњ устоди беназир буда, бо амирони сомонї робитаи хуб доштааст. Дар 

асари маъруфаш «Савод-ул-аъзам» сабаби руъяти Худованд, номахлуќ 

будани Ќуръон, феъли инсон, охират,каромоти авлиё ва дигар масъалањои 

фиќњи исломї баён шудааст. Ин асар ба забони форсї ва забонњои дигар 

тарљума шудааст. Абулќосим Њакими Самарќандї дар байни ањли 

тасаввуф њам шуњрат дошта, дар баъзе сарчашмањо њамчун сўфї ќаламдод 

шудааст. 

 Муњаќќиќ саъй менамояд, ки шахсияти амири сомониро њам муайян 

кунад. Вале дар порањои боќимондаи рисола номи ў зикр нашудааст. 

Бинобар ин, ў фарзияи Насри ІІ ё Нуњи І будани он амири 

маърифатпарварро баён менамояд. Мутаассифона, китоби таълифкардаи 

Абулќосим Њакими Самарќандї ва тарљумаи он дар рўзгори олим ба таври 

комил пайдо нашудааст ва дар маќолаи В.А. Жуковский пораи 

боќимондаи онро, ки аз аввалу охири китоб иборат аст, оварда шудааст. 

Ин китоб дар Тољикистон пас аз Истиќлол бо кўшишу эњтимоми 

донишмандони тољик Н. Салимї ва Н. Зоњидї ду маротиба нашр шудааст. 

 Дар асари маъруфи «Осори ќадими кишвари соњили Каспий. 

Харобањои Марви куњан» низ В.А. Жуковский таърихи Марвро баррасї 

намуда, хостгоњи аввалини шеъри форсї будани онро таъкид менамояд ва 

дар бораи шукуфоиву рушди иқтисоду фарњанг дар ањди Сомониён 

маълумот медињад. 

 Иќдоми В.А. Жуковский дар омўхтани чунин сарчашмањо ибратомўз 

буда, муњаќќиќонро водор менамояд, ки барои пайдо кардани чунин 

сарчашмањо талошу љустуљў намоянд. 

2.4. Тањќиќ ва тарљимаи осори адабиёти тасаввуфї  

 

 Дар осори илмии В.А. Жуковский тањќиќи тасаввуф љойгоњи хос 

дорад. Ў аз зумраи аввалин муњаќќиќони тасаввуф ва адабиёти тасаввуфии 

Эрон дар Русия ба шумор меравад. В.А. Жуковский ба омўзиши тасаввуф 

ба эњтимоли ќавї њангоми сафари аввалаш ба Эрон шуруъ намудааст. Дар 

номае, ки 15-уми феврали соли 1884 ба устодаш В.Розен навиштааст, 

ишора кардааст, ки аввалин омўзгори ў дар Тењрон як марди сўфї буда, «аз 

мулло, пайрави ашаддии Љалолуддин сабаќ мегирифтааст» [25, с.130]. 

 Тавре ки В.В. Бартолд навиштааст, «мавзуи асосии машѓулиятњои 

В.А. Жуковский аз замони сафари аввали ў ба Форс то охири умр њаёти 

динии мардуми форс дар гузашта ва њозира буд» [10, с.407]. 

 Мањз дар њамон солњо ў бо љараёну фирќањои диниву мазњабї ошно 

мешавад ва дар бораи онњо мавод љамъ меоварад. Аз љумла,бо вазъи 

габрњои Эрон шинос шуда, рољеъ ба онњо маърузаи илмї эрод мекунад ва 

маќола чоп менамояд. Њамчунин дар бораи бобњо, дарвешњо ва фирќањои 

дигар асарњо менависад. Сипас таваљљуњи В.А. Жуковскийро сўфиёни 

асрњои гузашта, аз љумла яке аз орифони маъруфи асри ХІ-и Хуросон 

Абусаиди Майхонаї љалб менамояд. 

 Яке аз аввалин асарњои В.А. Жуковский, ки ба тањќиќи тасаввуф 

бахшида шудааст, «Инсон ва маърифат аз назари сўфиёни форсї» ном 

дорад. 8 феврали соли 1895 ў бо њамин унвон дар љаласаи солонаи 

Донишгоњи императории Санкт-Петербург маъруза мекунад ва сипас он 

дар шакли маќола ба табъ мерасад. Маќолаи мазкурро адабиётшиноси 

тољик Абдушукури Абдусаттор ба забони тољикї тарљума карда, бо 

муќаддимаи мухтасар ва тавзењот нашр намудааст [112, с.100]. 

 В.А. Жуковский гузориши илмии худро бо он шуруъ менамояд, ки 

«муаммои аќлии «олам ва офариниши он» аз ќадимулайём хиради одамиро 

пойбанди худ намуда, тамоми халќњоикураи арз, чи гузаштагон ва чи 

зиндањо куллан ва муфрадан саъйи донистани онро доштанд» [112, с.121]. 

 Дар њалли ин муаммо ў наќши тасаввуфро таъкид намуда, пеш аз 

њама, маънии ин мафњумро шарњ медињад. Ў андешањои мухталифро дар 

бораи пайдоиши калимаи «тасаввуф», амсоли аз калимаи юнонии «софио» 

(њикмат)ё арабии «суф» (пашмина) ёдрас намуда, баробари зуњури ислом 

ташаккул ёфтани онро таъйид мекунад. Љавњари таълимоти тасаввуфро 

В.А. Жуковский аз омезиши фалсафа ва вањй иборат медонад, ки «вањдат 

дар касрат ва касрат дар вањдатро ба вуљуд меорад» [112, с.122].Инсон як 

љузъи муњимми касрат аст, ки бо талошу кўшиш ба вањдат мерасад. 

 В.А. Жуковский аз дини расмии ислом пайдо шудани тасаввуфро 

бори дигар таъкид намуда, беш аз њама ба он њассос будани мардумони 

Эронро ёдрас мешавад ва мањз тавассути адибону донишмандони он ба 

кишварњои гуногуни Шарќу Ѓарб пањн гаштани тасаввуфро нишон 

медињад. Ба ќавли муаллиф дар Аврупо бештар бо осори тасаввуфии асри 

ХІІІ ошно буда, аз осори асрњои Х-ХІ огоњї надоранд. Таърихи тасаввуф 

муаммоњои зиёде дорад, ки њал нашудаанд. Аз љумла, сабабњои мањз дар 

сарзамини Эрон рушд ёфтани он муайян нагардидааст, арзиши амалии 

тасаввуф, таъсири он ба мазњабњои дигар, аќоиди сўфиёни маъруф ва ѓайра 

тањќиќ нашудаанд.  

 Дар тўли њазор сол пойдор будани тасаввуфро таъкид намуда, В.А. 

Жуковский ба таъсири зиёди он ба адабиёти форсї ишора мекунад ва 

Умари Хайёмро мисол меорад. Тавре ки ќаблан зикр шуд, В.А. Жуковский 

Умари Хайёмро аз зумраи шоирони ориф мешуморад, ки мавриди таъйиди 

муњаќќиќон ќарор нагирифтааст. Агар Саноиву Аттор ё Љалолуддини 

Балхиро мисол меовард, бењтар ва нишонрастар мебуд. 

 В.А. Жуковский бањсро дар бораи хусусиятњои тасаввуф мавќуф 

гузошта, њадафи худро дар маќола аз баррасии масъалаи Инсон дар 

тасаввуф иборат медонад. 

 Ќиссаи пайдоиши Инсонро, ки дар «Таърихи Табарї» наќл 

шудааст, ба ќавли В.А. Жуковский бори аввал Абдуллоњи Ансорї баён 

намудааст ва баъдан онро Наљмуддини Розї дар «Мирсод-ул-ибод», 

Љалолуддини Балхї дар «Маснавии маънавї» ва дигарон такрор кардаанд. 



 70 

 В.А. Жуковский ќиссаи пайдоиши Инсонро аз љониби Холиќ 

батафсил наќл намуда, дар шаш рўз офарида шудани олам, вале дар чил 

рўз аз обу гил сохтани одам, аз тариќи Азроил овардани хок, мушкилоти 

офаридани дили инсон, ба даруни одам дохил шудани шайтон ва аз асрори 

ботини инсон бохабар гаштани ў, шабоњати узвњои инсон ба осмону замин, 

пўшида будани асрори дил, аз чањор унсур–хок, бод,об ва оташ таркиб 

ёфтани одам, ихтилофоти аносири мазкур, ворид шудани рўњ ба пайкари 

инсон, дар бињишт љой гирифтан ва дар натиљаи фаромўшии Холиќ аз 

бињишт ронда шудани ў ва нињоят халифаи Холиќ гардидани Инсон дар 

замин баён шудааст. 

 В.А. Жуковский пас аз наќли муфассали ќиссаи пайдоиши Инсон ба 

натиљае мерасад, ки «њадаф аз хилќати ў (Инсон) иттисоли Рўњ бо пайкар 

маърифат аст. Умуман дар маърифат асрори хилќат нињон аст» [112, с.127]. 

Зеро пеш аз њама тавассути маърифату аќл Инсон Холиќро мешиносад. 

Вале ин ба осонї муяссар намегардад ва барои расидан ба њадаф солик 

бояд марњалањои душворро гузарад. Миќдори ин марњалањо ё водињо дар 

асарњои сўфиёни маъруф ба таври гуногун (чањор, њафт…) нишон дода 

шудааст. В.А. Жуковский се марњалаи муњимми расидан ба Холиќ–

Шариат, Тариќат ва Њаќиќатро зикр намуда, њар кадомро батафсил шарњ 

медињад. Рўњ барои иттисол ба њаќиќат бояд аввал Шариатро сипарї 

намояд. Дар ин марњала солик бояд вазифаву ќоидањои Шариатро, ки аз 

намозгузориву рўзадорї ва ањкоми дигар иборатанд, риоя намояд, 

«пойбанди лаззоту њавасњои табиати њайвонии хеш нагардад» [112, с.129], 

нафси худро тарбия намояд. Тарбияи нафс, пеш аз њама, тарки њаво ва 

ѓазаб аст. «Зеро агар њаво боло гирад, дар он сурат њирс, шањват, бухл, 

тамаъ, разолат ва ѓайра тавлид меёбад ва агар ѓазаб аз њадди эътидол 

барояд, худсарї, адоват, кибр ва амсоли он зуњур мекунанд, Вале агар њар 

ду сифат аз эътидол мањрум гарданд ва нафсро тасарруф намоянд, дар он 

сурат нафс ба фасод майл намуда, масдари кулли бадињо мегардад. Аз 

љониби дигар, заъфи бењадди ин ду сифати асосї боиси харобї ва тавлиди 

сифоти дигари манфї чун заъф, тарс, адами саъю љањд ва соири он 

мешавад. Сифати мазкураи нафс, эътидолу мувозанати доимии онњо бояд 

куллан тобеи талаботи Шариат ва хавф бошанд ва чун олати 

фармонбардоре дар дасти онњо хидмат кунанд. Фаќат дар чунин њол 

сифоти њамидае чун њаё, њилм, сахо, карам, тоат, сабр, шукр аз нафс ба 

зуњур меояд ва он аз шарри худраъйии комил рањої ёфта, ба Рўњи пок 

итоат менамояд ва ба он мусоидат карда, онро аз мароњили мухталифи 

олами сифлї ба дараљоти улвии олами маънавї боло мебрад» [112, с.129-

130]. 

 Чунонки аз иќтибоси фавќ бармеояд, таваљљуњи В.А. Жуковскийро 

бештар љанбаи ахлоќии ин марњалаи тасаввуф, ки арзиши умумибашарї 

дорад, љалб намудааст. 

 Дар роњи иттисол ба Њаќиќат дар баробари Рўњ наќши дил низ, ки 

махзани маънавиёт аст, калон мебошад. Мањз тавассути рагњои хунгузар 

Рўњ ба аъзои даруни инсон пайванд меёбад. Бинобар ин, тасфияву тарбияи 

дил барои инсон хеле муњим ва зарур аст. 

 Ба марњалаи Њаќиќат В.А. Жуковский таваљљуњи бештар зоњир 

намуда, онро батафсил шарњ медињад ва аз осори Абдуллоњи Ансорї, 

Абусаиди Абулхайр ва Умари Хайём мисолњо меорад. 

 Дар поёни суханронии худ В.А. Жуковский дар бораи соликони 

тариќат ва орифон изњори назар намуда, андешањои донишмандони 

маъруфро дар ин бора наќл менамояд ва ба натиљае мерасад, ки орифро 

«на аќлу бурњонњояш дар тасдиќи њастии воќеї, балки дили бедор, 

мункири њастии худ ва дар њар чиз љуз њастии Њаќ ба сўи Њаќиќат 

меорад.Њаќљисми Одамро хилќат намуда, онро бо дил маъмур гардонд ва 

пас аз офариниши дил онро бо хеш маъмур дошт ва аз ин љост, ки 

маърифат-њаёти дил дар Њаќ ва нафйи њама чиз љуз Њаќ аст» [112, с.135]. 

  Аз ин љост, ки дар тасаввуф ба дил таваљљуњизиёд зоњир мешавад ва 

чунонки зикр шуд, дар хилќати Инсон низ ба офариниши дил диќќати 

бештар дода шудааст. Суханронии худро В.А. Жуковский бо таъкиди 

арзиши амалии ахлоќии афкори сўфиён ба поён мерасонад ва таъкид 

мекунад, ки «Ба ќавли сўфиён вазифаи Инсон, корнамоии бузурги заминии 

вай дар маърифати нафси хеш, сафои дил ва зулумоти заминї ва ифшои он 

барои пазироии Њаќиќати ягонаи азалист, ки дар он њама гуна дурўѓ аз 

байн меравад» [112, с.135]. 

 Суханронии В.А. Жуковский «Инсон ва маърифат аз назари 

сўфиёни форсї» дар шарќшиносии рус ва љањон як падидаи тоза ва хос буд, 

ки ањли илмро бо моњияти таълимоти тасаввуф, бахусус, арзишњои 

маънавию ахлоќии он ошно намуд. Тавре ки В.В. Бартолд ишора 

намудааст, дар ин гузориш В.А. Жуковский ба масъалањои пайдоишу 

љузъњои таркибии тасаввуф, муќоисаву таъсири мутаќобилаи андешањои 

Шарќу Ѓарб ва амсоли инњо дахл накарда, таваљљуњро мањз ба љанбаи 

маънавии он љалб намудааст. 

 Дар зимни тањќиќи тасаввуф В.А. Жуковский ба чандин сарчашмаи 

муътабар ва орифони барљаста шинос мешавад. Махсусан, ањволу осори 

яке аз сўфиёни маъруф Абусаиди Абулхайр ва сарчашмањои ањволу осори ў 

таваљљуњи муњаќќиќро бештар љалб менамоянд. Аз ин рў, ў ба баррасии 

нусхаи нодири асари «Њолот ва суханони шайх Абусаид Фазлуллоњ ибни 

Абулхайр ал-Мейњанаї» мепардозад ва онро соли 1899 дар Санкт–

Петербург ба нашр мерасонад. 

 Китоб бо пешгуфтори мухтасари мусањњењ В.А. Жуковский оѓоз 

меёбад. Дар пешгуфтор, пеш аз њама, дар бораи нусхаи хаттии асар, ки дар 

Музейи Британия мањфуз аст, маълумот дода мешавад. Азбаски нусхаи 

мазкур дар фењристи Рё тавсиф шудааст, В.А. Жуковский аз тавсифи 

нусхашиносии он худдорї намуда, фаќат дар бораи он ќисмати дастнавис, 

ки асари «Њолот ва суханони шайх Абусаид Фазлуллоњ ибни Абулхайр ал-

Мейњанаї» љой дода шудааст, таваќќуф намудааст. Аз љумла ќайд 

мешавад, ки дар ин ќисмати дастнавис чанд вараќ аз асари дигар ба назар 

мерасад, баъзе вараќњо афтидаанд ва ё осеб дидаанд. 

 Сипас В.А. Жуковский кўшиш менамояд, ки муаллифи асарро муайян 

кунад. Зеро дар худи асар номи муаллиф зикр нашудааст. Барои њалли ин 

масъала асари «Асрор-ут-тавњид фї маќомоти шайх Абусаид»- и 

Муњаммад ибни Мунаввар, ки В.А. Жуковский дар њамон сол ба табъ 

расонда буд, њамчун сарчашмаи муътамад мадад мерасонад. Муњаммад 

ибни Мунаввар дар муќаддимаи асар навиштааст: «Ва беш аз ин дар ањди 

истиќомати аљалли имом Љамолуддин Абуруњ Лутфуллоњ ибни Абусаид 

писари амми ин дуогўй љамъе сохта буд ба истидъои муриде» [36,с.2]. 

 Дар асоси ишорањои Муњаммад ибни Мунаввар муњаќќиќ муайян 

мекунад, ки муаллифи «Њолот ва суханони шайх Абусаид Фазлуллоњ ибни 

Абулхайр ал-Мейњанаї» писари амаки Муњаммад ибни Мунаввар абераи 

Абусаиди Абулхайр-Абуруњ Лутфуллоњ ибни Саид ё писари ў Камолиддин 

Абуруњ бояд бошад, ки маълумоти даќиќро дар бораиљадди бузургаш аз 

падар гирифтааст. 

 Ин фарзияро маълумоти дар «асари «Асрор-ут-тавњид фї маќомоти 

шайх Абусаид» сабт шуда низ ба субут мерасонад. Дар он омадааст, ки пас 

аз вафоти султон Санљар, њангоме ки Хоразмшоњ ал-Арслон ба Мейњана 

меояд, ворисони Абусаид, аз љумла Камолуддин Абуруњ ўро истиќбол 

намуда, ба вай ба таври муфассал дар бораи сењру каромоташ њикоят 

мекунад, ки он ба маълумоти «Њолот ва суханони шайх Абусаид 

Фазлуллоњ ибни Абулхайр ал-Мейњанаї» хеле монанд аст. 

 Дар бораи замони мураттаб кардани асари мазкур таваќќуф намуда, 

В.А. Жуковский андешаи донишманди итолёвї Рёро тасдиќ менамояд ва то 

таълифи «Асрор-ут-тавњид фї маќомоти шайх Абусаид», яъне то солњои 

550 њ. эљод шудани онро дуруст мешуморад. 

 Дар асар унвони ин зикр нашудааст ва В.А. Жуковский унвони 

«Њолот ва суханони шайх Абусаид Фазлуллоњ ибни Абулхайр ал-

Мейњанаї»-ро аз рўи ишораи Муњаммад ибни Мунаввар дар «Асрор-ут-

тавњид фї маќомоти шайх Абусаид» интихоб намудааст.  

 В.А. Жуковский дар бораи тарзи осори муаллиф дар таълифи асар 

таваќќуф намуда, онро чунин арзёбї кардааст: «Мавод барои асарро 

муаллиф муддати тўлонї љамъ овардааст ва наметавон гуфт, ки вай ба 

онњо бидуни тааммул муносибат кардааст: ў маълумотро дар бораи 

Абусаид аз ќавли ашхос, ки суњбатњои сершумор ва он чи пайравон ва 

мардуми одї дидаанду наќл кардаанд, мураттаб кардааст; сипас ахбори(ба 

хусус дар бораи каромот) ба фањми хонанда дастрасро ва он ахборро, бо 

далелњо нишон дода шудаанд, овардааст» [36, с.4]. 

 Њамчунин китоби «Асрор-ут-тавњид фї маќомоти шайх Абусаид» 

барои дуруст хондани љойњои осебдидаи матни «Њолот ва суханони шайх 

Абусаид Фазлуллоњ ибни Абулхайр ал-Мейњанаї», навишти сањењи номњо 

ва ислоњи норасоињои дигари дастнавис мадад расонидааст. 

 В.А. Жуковский дар пешгуфтор ба баъзе хусусиятњои забони 

муаллифи асарва имлои котиби нусха низ ишорањо кардааст. Аз љумла, дар 

асар пас аз калимаву иборањои «аз љињати», «барои» пасоянди -ро 

истифода шудааст: Аз љињати маслињати худро, барои дастореро ифодањои 

ѓайриодї мисли «бе он ки», «ки назди вай шудї», «ки бихуфтї», «касе 

бифурўхтї», «бидридї» зиёд ба назар мерасанд. 

Давомнокии амал ба тарзи «биистода будандї», «мекардаї», «медонистаї» 

ифода шудааст. Дар феълњои шумораи љамъи шахси дуюм ба љои «ед» «ет» 

ба кор рафтааст: кунет, биндоштет. 

 Имлои чањорсад, понсад, набиштан, барзидан, бубандад ва ѓайра 

мушоњида мешавад.  

 Китоби «Њолот ва суханони шайх Абусаид Фазлуллоњ ибни 

Абулхайр ал-Мейњанаї» аз бобњои «Дар бидояти њоли шайх», «Дар анвои 

муљоњидоти вай», «Дар изњори каромоти вай», «Дар фавоиди анфоси вай», 

«Дар васияти вафоти вай» иборат буда, ба онњо фењристи номањои ашхосу 

ансоб, фењристи номњои љойњо ва пешгуфтори тањиягар илова гардидааст. 

 Дониши хуби забонњои форсиву арабї ва таълимоти тасаввуф ба В.А. 

Жуковский имкон додаанд, ки матни асарро асосан сањењу дуруст ба нашр 

омода намояд ва ин сарчашмаи муњимро ба ањли илм ва хонандагон 

пешкаш созад. 

 Асари дигаре, ки дар робита ба тасаввуф ва ањволу осори Абусаиди 

Абулхайр В.А. Жуковский омода ва чоп намудааст, «Асрор-ут-тавњид фї 

маќомоти шайх Абусаид»-и Муњаммад ибни Мунаввар мебошад, ки соли 

1899 дар Санкт-Петербург ба табъ расидааст. Бо ин асар низ В.А. 

Жуковский тасодуфан шинос мешавад. Њангоми аз назар гузаронидани 

рўйхати дастнависњои Китобхонаи оммавии Императории Петербург ў ба 

нусхаи хаттие дучор меояд, ки унвони «Тазкират-ул-авлиё»- ро дошт ва 

муалифаш зикр нашуда буд. Пас аз шиносої бо худи нусха маълум 

мешавад, ки унвони мазкур бо муњтавояш мувофиќат намекунад ва он 

«Асрор-ут-тавњид фї маќомоти шайх Абусаид»-и Муњаммад ибни 

Мунаввар мебошад. Нусха фарсуда буда, вараќњо пасу пеш љой дода 

шудаанд. Пас аз љустуљўйњо В.А. Жуковский муайян мекунад, ки асари 

мазкур таърихи муфассали ањволи сўфии маъруф Абусаиди Абулхайр (968-

1049) буда, нусхаи дигари он дар китобхонаи Копенгаген мањфуз аст.  

 В.А. Жуковский дар пешгуфтор арзиши баланди ин асари нодирро 

таъкид намуда, зарурати нашру тањќиќи онро бо далелњо ба субут 

мерасонад. Асари мазкур аз намунањои ќадимтарини насри адабиёти форсї 

ба шумор меравад. Њамчунин он ќадимтарин асар дар бораи њаёти сўфиён 

ба забони форсї мебошад. Асар на танњо дар бораи як сўфии маъруф, 

балки умуман рољеъ ба ањволи дарвешон маълумоти муфид медињад. 

Нињоят асари мазкур сарчашмаи асосии асарњои маъруфи Фаридуддини 

Аттор ва Абдуррањмони Љомї дар бораи ањволи авлиё мебошад.  

 Дар пешгуфтор ба таври мухтасар дар бораи муаллифи асарва 

таърихи навишта шудани он маълумот дода мешавад. Номи пурраи 

муаллифи асарро В.А. Жуковский Муњаммад ибни Мунаввар ибни 

Абусаид ибни Абутоњир ибни Абусаид ибни Абулхайри Мейњанаї абераи 

сўфии маъруф Абусаиди Абулхайр медонад. Муњаммад ибни Мунаввар аз 

љавонї ба љамъоварии мавод дар бораи њаёти љадди бузургаш машњур 

шуда, бо вуљуди он ки замона хеле пурошўбу ноором буд, љустуљўйњои 

худро идома медињад ва аз касоне, ки дар бораи бобояш иттилоъе 

доштанд, маълумот мегирад. Пас аз он ки ѓузњо ба Хуросон њамла намуда, 

аз љумла Мейњанаро хароб мекунанд ва беш аз 150 нафар ворисони сўфии 

маъруфро ба ќатл мерасонанд, барои «барќарор намудани симои 

дурахшони Абусаид ва нишон додани ситораи роњнамо барои 

хоњишмандони вуруд ба роњи «тариќат» муаллиф тасмим мегирад, ки дар 

асоси маводи ќаблан љамъовардааш асаре бахшида ба њаёти Абусаид 

тартиб дињад» [36, с.2-3]. 

 Дар натиљаи муќоясаи асари мазкур бо асари «Њолот ва суханони 

шайх Абўсаид Фазлуллоњ ибни Абулхайр ал-Мейњанаї» В.А. Жуковский 

ба натиљае мерасад, ки Муњаммад ибни Мунаввар асарашро дар асоси 

асари писари аммакаш Љамолуддин Абуруњ Лутфулло ибни Абусаид 

навишта, аз он хеле зиёд истифода кардааст. 

 Муњаммад ибни Мунаввар саъй намудааст, ки бештар дар асоси 

санадњо сухан ронад. Бинобар ин,њангоми овардани маълумот ба гўянда ё 

нависандаи он ишора кардааст. 

 Соли таълифи асарро муаллиф нишон надодааст. Бинобар ин, В.А. 

Жуковский аз рўи санадњои худи асар байни солњои 553-599 њ. \ 1158-1203 

м. навишта шудани онро тахмин менамояд. Дар ин бора эроншиноси 

озарбойљонї М. Кязимов дар пешгуфтори ба тарљумаи русии асар 

навиштааш бањс намуда, андешањои мухталифи дар ин хусус баённамудаи 

Ян Рипка, Саид Нафисї, Шафеии Кадканї ва В.А. Жуковскийро баррасї 

мекунад ва «дар соли 1187 ё охири солњои 80 асри ХІІ навишта шудани» 

онро ба субут мерасонад[74, с.7]. 

В.А. Жуковский нусхањои хаттии Петербург ва Копенгагенро ба 

таври муќояса баррасї намуда, бар асоси онњо матни пурраи асарро 

барќарор месозад. Сипас дар пешгуфтор муњимтарин хусусиятњои забону 

имлои асар нишон дода мешаванд, ки аксари онњо бо њамон хусусиятњои 

асари «Њолот ва суханони шайх Абусаид Фазлуллоњ ибни Абулхайр ал-

Мейњанаї», ки ќаблан зикр шуд, монанданд. Аз љумла, инро дар 

истифодаи пасоянди-«ро» (шайх моро гуфт), барои ифодаи давомнокии 

амал истифода бурдани “ї» (сохта будандї, набудї), «ет» ба љои «ед» 

(бинињет) ва ѓайра мушоњида кардан мумкин аст. Њамчунин, афтидани 

пешвандњо дар нусхаи Копенгаген (хонаќоњ овардам), истифодаи 

њиссачањо дар нусхаи Петербург (бунињодан) ба назар мерасанд. 

Бо дарназардошти хусусиятњои забонї В.А. Жуковский матни нусхаи 

Петербургро асос ќарор дода, дар повараќ тафовутњои нусхаи 

Копенгагенро овардааст.  

«Асрор-ут-тавњид фї маќомоти шайх Абусаид»-и Муњаммад ибни 

Мунаввар бо пешгуфтори В.А. Жуковский шуруъ шуда, бобу фаслњои 

зеринро дар бар мегирад: 

Дебочаи муаллиф. 

Боби аввал. Дар ибтидои њолати Шайх.  

Боби дувум. Дар васати њолати Шайх. 

Фасли аввал. Дар њикоёте, ки аз каромоти Шайх машњур аст. 

Фасли дувум. Дар њикоёте, ки аз он фоидае ба њосил ояд. 

Фасли сеюм. Дар суханони Шайх. 

Фасли чорум. Дар баъзе аз фавоиди анфоси Шайх ва симате аз 

номњо ва абёт. 

Ад-даъавот. 

Номањои Шайх. 

Абёти пароканда, ки бар забони Шайх рафтааст. 

 Боби сеюм. Дар интињои њолати Шайх. 

  Фасли аввал. Дар васиятњои вай. 

  Фасли дувум. Дар њолати вафоти Шайх. 

  Фасли сеюм. Дар баъзе аз каромоти Шайх баъд аз вафоти ў. 

 Дар охири китоб «Рисолаи њуроия» ва фењристи номњои ашхосуансоб 

ва фењристи номњои љойњо илова шудаанд. 

 «Асрор-ут-тавњид фї маќомоти шайх Абусаид»-и Муњаммад ибни 

Мунаввар сарчашмаи хеле муњим дар бораи тасаввуф буда, ањаммияти 

вижаи таърихиву фарњангї низ дорад, ки ба онњо донишмандони маъруф 

Саид Нафисї, Шафеии Кадканї, А. Шемел, мутарљими русии асар М.Д. 

Козимов низ ишора кардаанд. Асар арзиши баланди адабї низ дорад. Дар 

он 277 њикоят оварда шудааст, ки дорои сабки содаву фасењ мебошанд. Дар 

асар намунањои ашъори Абусаиди Абулхайр ва шоирони дигар сабт 

шудаанд, ки барои омўхтани назми он давра хеле муфиданд. 

 В.А. Жуковскийасари нодир будани онро таъкид намуда, арзишњои 

онро ёдовар мешавад. Асари мазкур, пеш аз њама, яке аз ќадимтарин 

ёдгорињои мансури адабиёти форсї ба шумор меравад. «Он на танњо дар 

бораи «пир» маводи фаровон медињад, балки манзараи њаёту будубоши 

дарвешонро ба таври равшан ошкор месозад». Њамчунин асари мазкур 

барои асарњои шарњињолии Аттор ва Љомї њамчун сарчашмаи аввал 

хидмат кардааст» [36, с.4]. 

Тавре зикр шуд, дар китоб илова бар «Асрор-ут-тавњид фї маќомоти 

шайх Абусаид»-и Муњаммад ибни Мунаввар шарњи рубоиёти Абўсаиди 

Абулхайр, ки Убайдуллоњ ибни Мањмуди Шошї мураттаб намудааст, низ 

љой дода шудааст. Шарњи мазкур дар асоси ду нусхаи хаттї, ки дар  

китобхонаи Донишгоњи Санкт-Петербург мањфузанд, омода гардида, 

унвони он «Рисолаи њуроия» аз матни рисола гирифта шудааст. 

Адабиёти тасаввуф дар як зумра маќолањои В.А. Жуковский, ки дар 

маљаллањо ба табъ расидаанд, низ мавриди баррасї ќарор гирифтаанд. Аз 

љумла, дар маќолаи «Љумљуманома. Ривоят дар бораи Исо ва љумљума дар 

афсонаи манзуми форсии Аттор» рољеъ ба як асари шоири маъруфи ориф 

Фаридуддини Аттор сухан меравад. В.А. Жуковский, пеш аз њама, дар 

бораи Аттор маълумот дода, таъкид мекунад, ки ў аз пурмањсултарин 

шоирони Эрон ба шумор меравад. Ба ў 114 асар нисбат дода мешавад, ки 

миќдори каме аз онњо боќї мондааст. 

В.А. Жуковский зимни љустуљўйњои илмї дар китобхонаи оммавии 

салтанатии Петербург ба нусхаи Куллиёти Аттор шинос мешавад ва дар он 

дар радифи осори маъруфи шоир ба асари номашњури ў «Љумљуманома» 

дучор меояд. Пас аз шиносої бо нусха ва маълумоти фењристњои дигар 

В.А. Жуковский ба натиљае мерасад, ки ин манзума дар воќеъ асари 

Фаридуддини Аттор мебошад. Зеро дар охири он номи Аттор зикр 

шудааст: 

 Пас биёмурзї дигар Атторро, 

 К-ў ба назм овард ин ашъорро[62, с.69]. 

Нусха соли 1021 њ.\ 1612 м. китобат шудааст. Дар манзума суњбати 

Исо бо як косахонаи сари мурдае батафсил тасвир шудааст. Љумљума 

саргузашти соњибашро њангоми зиндагї ва пас аз марг њикоят менамояд. 

Манзума бо ин байтњо шуруъ мешавад: 

 Ногањон рўзе ба таќдири Худо, 

 Корсозу сонеи арзу само  

 Мегузашт Исо канори Даљлае, 

 Дид дар сањро фитода каллае…[62,с.65]. 

 Манзума барои шиносої бо таълимоти тасаввуф дар бораи њаёт ва 

марги инсон хеле судманд буда, дорои арзишњои ахлоќиву маънавї ва 

бадеї мебошад. В.А. Жуковский њамчунин ба ањаммияти манзума дар 

тањќиќи муќоисавии адабиёти халќњои гуногун ишора менамояд: «Ба ѓайр 

аз арзиши махсус барои ховаршиносон ривояти Аттор дар бораи Исо ва 

љумљума метавонад барои шахсоне, ки бо адабиёти умумибашарї 

машѓуланд, њамчун маводи тоза барои омўзиши татбиќии ривояти барои 

Шарќу Ѓарб муштарак судманд бошад» [62, с.65]. 

2.5. Тањќиќи њаёт ва осори Абдуллоњи Ансорї 

 

 Маќолаи дигари В.А. Жуковский, ки ба тасаввуф ва як намояндаи 

маъруфи адабиёти тасаввуф Абдуллоњи Ансорї бахшида шудааст, 

«Таронањои Пири Њирот» мебошад, кисоли 1895 ба табъ расидааст. Дар 

маќола, пеш аз  њама, ин нукта таъкид мешавад, ки даврони зиндагии Пири 

Њирот-Абдуллоњи Ансорї «замони тиллоии адабиёти форсї» будааст, ки 

Носири Хусрав, Низомулмулк, Љуллобї, Абусаиди Абулайр барин 

адибони бузург зиндагї ва эљод кардаанд. 

В.А. Жуковский ба таври мухтасар дар асоси маълумоти сарчашмањо 

амсоли «Табаќот-ул-њифоз», «Њафт иќлим», «Муљмал»-и Фасењї, 

«Маљолис-ул-ушшоќ», «Маљлис», «Сафинат-ул-авлиё», «Риёз-ул-орифин», 

«Маљмаъ-ул-фусањо», «Нафањот-ул-унс» шарњи њоли Пири Њиротро баён 

намуда, аз љумла ќайд мекунад, ки Абу Исмоил Абдуллоњ ибни Абу 

Мансур Муњаммадал-Ансорї ал-Њиравї соли 396 њ./ 1005 м. Дар Њирот ба 

дунё омадааст. Аљдоди ў ба сарлашкари маъруф Ањнаф ибни Ќайс, ки дар 

замони халифа Усмон мезистааст, мерасад. 

Абдуллоњ аз љавонї ба шеъру шоирї майли зиёд дошта, дорои зењну 

хотираи ќавї будааст. Сипас ба илоњиёт таваљљуњ намуда, тањти роњнамоии 

шайхони маъруф Абулњасани Баширї, Абулфазлибни Муњаммад ал-Таќї, 

Яњё ибни Амморулумидинї, ба хусус фиќњро хуб аз худ менамояд ва дар 

14-солагї ба лаќаби «Шайхул ислом» соњиб мешавад. Ў ба љамъоварии 

њадис машѓул шуда аз 300 нафар пайрави номдори суннат њадисњо сабт 

менамояд. 

 Абдуллоњ устодони зиёд дошт, вале танњо Абулњасани Хараќониро 

пири худ мешуморад. Дар ин бора ў навиштааст: «Абуллоњ марде буд 

биёбонї, мезист ба талаби оби зиндагонї. Ногоњ бирасид ба Њасани 

Хароќонї. Он љо ёфт чашмаи оби њайвонї. Чандон об бихўрд на Абдуллоњ 

монд, на Хараќонї. Пири Ансорї ганље буд пинњонї. Калиди ў ба дасти 

Хараќонї» [44, 30]. 

 Ансорї асарњои зиёде таълиф кардааст, ки Њољї Халифа, Суютї, 

Абдуррањмони Љомї чанде аз онњоро номбар кардаанд: «Арбаъини 

Шайхулислом», «Унс-ул-муридин ва шамс-ул-маљолис», «Ат-таъарруф ли 

мазњаб ат-тасаввуф», «Хулосат фї њадис кулли бидъат залолат», «Зам-ул-

калом», «Мусаљљаъот», «Манозил-ус-соирин», «Китоб-ул-форуќ». 

 Аз осори Ансорї «Манозил-ус-соирин», «Мунољот» ва «Маќолот» 

боќї мондаанд, ки њама оид ба тасаввуф бањс мекунанд. 

 В.А. Жуковский вижагињои осори тасаввуфии Ансориро арзёбї 

намуда, ба содагиву кўтоњии суханони ў ишора мекунад. Мафњумњои 

тасаввуфї дар рисолањои ў хеле содаву фасењ шарњ ёфтаанд. Масалан 

«дўст»-ро ин тавр шарњ додаст: «Дўст дарёст, боќї њама љўй. Агар дуст 

љўйї, зи дарё љўй на зи љўй « [44, 84]. 

 Ё дар бораи мафњумњои шариат, тариќат ва њаќиќат навиштааст: 

  Ба зоњир рост рав, инак шариат, 

  Ба ботин соф шав, инак тариќат. 

  Чу зоњирро ба ботин рост кардї, 

  Худобин шав зи дил, инак њаќиќат. [44, с.84] 

 Андешањои тасаввуфии Абдуллоњи Ансорї беш аз њама дар ашъори ў 

хеле барљаста ва равшан баён шудаанд. Аз ин рў, В.А. Жуковский дар 

маќола 20 ѓазали ўро њамчун тарона оварда, ба забони русї тарљума 

кардааст. Таронаи аввал аз 7 байт иборат буда, бо ин байтњо шурўъ 

мешавад: 

  Дило, дар кори њаќ мекун назарњо, 

  Ки дар роњи ту мебинам хатарњо. 

  Кушо аз хоби ѓафлат чашм, то ман 

  Ба гўши њуши ту гўям хабарњо…[44, с.85] 

  Таронањо дар ќолаби ѓазал буда, њама мазмуни тасаввуфї 

доранд. Аксари онњо дорои арзиши ахлоќианд ва мисли ѓазали зер 

хислатњои некро талќин менамоянд: 

  Эй шуда умри азизи ту ба ѓафлат барбод 

  В-аз кафан мўйи сафеди ту туро ёд надод. 

  Гар бидонї, боша  роњ аст туро андар пеш, 

  Барнаёрї ба њама умр аз он як дам шод. 

  Чанд аз ин хоби гарон хезу даме тоат кун, 

  Эй ки дар зери замин кас чу ту дар хоб мабод [44, с.88]. 

Хислатњои бадро Ансорї мазаммат намуда, онњоро душмани инсон 

мешуморад: 

  Фасли ту доранд нафсу шањвату њирсу амал, 

  Оќило, эмин машав з-ин душманон гар огањї[44, с.107]. 

Дар баъзе ѓазалњо шайхону зоњидони риёкор, муфтињои худпараст, 

њокимони золим, сарватмандони бахил ва ѓайра мавриди танќид ќарор 

гирифтаанд: 

  Оламе бинам харобу мардуми ѓофил дар ў 

  Дар пайи дунёзиёни охиратро дида суд. 

  Обидони худпарасту нафспарвар зоњиранд, 

  Кист, к-ў аз дуди ѓафлат ботини худро зудуд. 

  Њокимон худ бар раоё њамчу гурге дар рама, 

  Гўиё њаргиз дар эшон рањмату раъфат набуд. 

  Мунъимонро бар дари дил ќуфли бухли устувор, 

  На забони лаѓв баста, на кушода дасти људ. 

  Зоњидонро рўзрўза њилаи дарюза аст, 

  Шаб барои сайди дилњо доми эшон дар суљуд. 

  Сўфиён аз сер хўрдан рўйи дил карда сиёњ, 

  Бањри дунё сурх чашму тайласон карда кабуд[44, с.91]. 

 Ансорї махсусан, хислатњои риёкоронаи баъзе сўфиёнеро, боша 

ниќоби дарвешї ба корњои ношоям машѓул мешаванд, мазаммат 

менамояд: 

  Кай бувад сўфї касе, к-андар пайи сурат бувад, 

  Ситу ваљду ном љўяд, бар сараш бодо амуд. 

  Кай бувад сўфї касе, к-ў нафсро бар њаќ гузид, 

  Дўстро аз бањри душман бевафоињо намуд. 

  Кай бувад сўфї касе, к-ў хуфта бошад то сањар, 

  Оњи дилсўзе надорад њар дам аз шавќи вадуд. 

  Кай бувад сўфї касе, к-ў дар рањи ислому дин 

  Кизб гўяд чун насоро, буѓз дорад чун яњуд [44, с.91-92]. 

 Аз нигоњи Ансорї сўфї бояд дорои хислатњои нек бошадва њатто 

нисбат ба бадї њам хубї кунад: 

  Сўфии софї кї бошад? Он ки ўро хулќи њусн, 

  Чун бадї дид аз бародар, дарљазо некї фузуд. 

  Сўфии софї кї бошад? Он ки бе дидори ёр 

  Гар њама дорулќарор аст, ў намехоњад хулуд[44, с.92]. 

 Дар ѓазали дигар дарвешон тавсифу тамљид мешаванд ва дар симои 

онњо сўфиёни асил зуњур мекунанд: 

  Хуш он соат, ки дар хилват бувад дидори дарвешон, 

  Зи ёди њаќ шавад хуррам хуљаста кори дарвешон. 

  Гадоёни фалаксойро фаќирони малаксират 

  Чу оби Кавсару Замзам бувад асрори дарвешон. 

  Бувад дидорашон неъмат, бувад гуфторашон рањмат, 

  Њама илму адаб бошад яќин кирдори дарвешон. 

  Њузури он азизонро ѓанимат дон, агар донї, 

  Зи нури мањзи субњонї бувад анвори дарвешон. 

  Чу Ансорї сухан гўяд, шавад хушваќт сўфия, 

  Чї хуш мурѓест ансорї, ки шуд гулзори дарвешон[44, с.97]. 

 В.А. Жуковский дар наср низ мањорати баланди суханварї доштани 

Анвариро таъкид мекунад ва барои намуна порае аз рисолаи ўро меорад, 

ки дар њаќиќат хеле содаву равон буда, аз санъати саљъ ба таври фаровон 

истифода кардааст: «Эй дарвеш, бидон, ки дунё љањони ѓурур аст ва 

шањристони шурур аст, ѓаддораи ѓарпеша асту маккораи ѓадрандеша аст, 

работест бе иќомату соботест дур аз истиќомат» [44, с.108]. 

 Санъати саљъ дар ќисматњои дигари пораи мансур низ моњирона 

корбаст шудааст: «дарвешони поку азизони хок, ки дуои туро љўёнанд ва 

ба забон гўёянд, ки эй љавонони ѓофилу пирони бењосил, девонаед, ки 

чунин дар хобед ар бегонаед, ки дарнамеёбед, ки дар хоку хун хуфтаед ва 

чењра дар ниќоб чун нуњуфтаем ва њар якмоњи дуњафтаем ва нуњуфта аз ёди 

шумо рафтаем» [44, с.189]. 

 Ба ин минвол, В.А. Жуковский мањорати баланди суханварии орифи 

бузург Абдуллоњи Ансориро таъйид намуда, арзиши осори ўро дар 

омўзиши адабиёти давр нишон медињад. 

В.А. Жуковский “Девон”-и Бобо Кўњиро дар солњои охири њаёташ 

тањќиќ ва нашр кардааст.Бояд зикр кард, ки вобаста ба ин масъала 

маќолаи људогонаи А. Тањирљонов бо номи “Девон”-и Бобо Кўњї дар 

тањќиќоти В.А. Жуковский” мављуд буда, муњаќќиќи тотор кўшиш 

кардааст, ки чи гуна машѓул шудани  Жуковскийро ба нашру тањќиќи 

девони Бобо Кўњї дар ин маќола баён созад. Мо дар ин бахш бештар ба 

њамин маќолаи А. Тоњирљонов такя кардем. 

Бояд гуфт, ки масъалањои шеъри сўфия диќќати В. Жуковскийро 

њанўз соли 1895 ба худ љалб карда, ў маќолањои “Суруди Пири Њирот (В. А. 

Жуковский. Песни Хератского старца. Восточные заметки, СПб., 1895, 

с.79-113), “Инсон ва маърифат аз назари сўфиёни форсї” (В.А. Жуковский, 

Человек и познание у персидских мистиков. СПб., 1895), “Шарњ ба 

рубоиёти Абўсаид” ва “Рисолаи њурония”-и Убайдуллоњ ибн Мањмуд аш-

Шоширо чоп карда буд. Чунони дар боло ишора шуд, ў дар ин замина 

маќолаи “Бобо Тоњири Њамадонї” ва маъруза дар бораи китоби Љуллобї 

“Кашф-ул-мањљуб” низ баъдан навишт. 

Аммо дар мавриди пажўњиши “Девон”-и Бобо Кўњї ў аз соли 1902 

љиддї машѓул шуда,  дар навбати аввал матни девони шоир ва тарљумаи 

онро ба забони русї ба нашр омода намуд. Чунонки дар ин маврид 

Абдурањмон Тоњирљонов менависад: “Ў дар солњои охири њаёти худ, њатто 

то рўзи маргаш ба тањияи матн ва омода намудани нашру тарљумаи 

“Девон”-и Бобо Кўњї машѓул буд” (А.Т. Тагирджанов. “Диван” Баба Кухи 

в иследования В.А. Жуковского. Очерки по истории русского 

востоковедения. Сборник 5. Памяти В.А. Жуковского. Академия наук 

СССР. Институт Востоковедения. –М.: Восточной литературы.  –сс. 59-62.  

с. 59-60). 



 85 

В. Жуковский дар тањияи “Девон”-и Бобо Кўњї асосан аз ду нусхаи 

дастнавис истифода бурдааст. Нухсаи аввал дуснависи №1144 –и буда, дар 

китобхонаи факултаи Шарќшиносии Донишгоњи давлатии Ленинград, ки 

дар он љо 2 феврали соли 1915 сабти ном шудааст, нигањдорї мешавад. 

Номи котиби ин нусха Муњаммад Њасан аш-Шерозї, ки тахаллуси адабии 

“Дабир” доштааст, буда. Матни ин нусха хулосеаст, ки бар асоси 

фењрастњо, ки солњои 1169 њ. /1755-1756 м. ё 1189 њ./ 1775-1776 м.љамъоварї 

шудааст. Бояд гуфт, ки нусхаи ин девон тавассути олими рус В Иванов аз 

Шероз оварда шуда, яке аз нусхањои муътабари девони Бобо Кўњї ба њисоб 

меравад.  

Тибќи маълумоти А. Тоњирљонов ин нусха дебочае дорад, ки дар 

навбаи худ боз ба чањор бахш таќсим мешавад: 1) пешгуфтори манзуме аз 

котибест, ки ба ќитъаи шеър ба таърихи марги Бобо Кўњї ишора дорад ва 

шумори солњое, ки аз рўзи марг то истинтохи нусхаи девонро фаро 

мегирад. 2) Ду шеъри Мирзо Муњаммад Хусайни Шуои Шерозї, ки дар 

хусуси бунёди оромгоњи Бобо Кўњї аз љониби Мирзо Њабибуллоњхон 

Солор ас-Султон ва Мирзомуњаммад Алихон Насруддавла дар солњои 

1906-1907 бањс мекунад. 3) зикри он бахш аз “Маљмаъ-ул-фусањо” ва “Риёз-

ул-орифин”-и Ризоќулихони Њидоят, ки ба Бобо Кўњї марбут аст ва 4) 

ёддоштњои носих дар хусуси шумораи тањияи фењрист бар асоси нусхаи 

зикршуда.  

Нусхаи мазкури “Девон”-и Бобо Кўњї аз 247 ѓазал, як тарљеъбанд, 4 

ќитъа ва 19 рубої иборат аст. Дар охири китоб порае аз маснавии 

“Шерознома” ва иттилооти мухтасар дар бораи зиндагиномаи Бобо Кўњї 

зикр шудааст. Нусхаи аввал тањти  

Зикри ин нукта низ бамаврид аст, ки баъдтар академик В. В. 

Бартолд бори дигар дар муќоиса бо нусхаи дигари ашъори шоир “Девон”-

и ўро ба нашр омода кард.  

Нусхаи дувум тавассути А.А. Ромаскевич харидорї шуда, андозаи 

он 21,8Х17,5 см.-ро ташкил медињад. Он аз 111 иборат аст, ки дар њар як 

сањифа 11 сатр навишта шудааст. Андозаи матн 14Х10 аст. Вараќи 



 86 

дастнавис фабрикї буда, ранги кабуд дошт. Шеърњои шоир дар ду сутун, 

ки маъмулан ашъори форсї чунин навишта мешаванд, сабт шудаанд. 

Хатти он настаълиќи зебо буда, дар муќовааш  пўст якљо бо матоъи рах-

рах истифода шудааст.  

БОБИ III 

 

САЊМИ В.А. ЖУКОВСКИЙ ДАР ЉАМЪОВАРЇ, ТАСНИФ ВА 

ТАЊЌИЌИ ОСОРИ ШИФОЊИИ МАРДУМИ ЭРОН 

 

В.А. Жуковский дар љамъоварї ва нашру тањќиќи осори шифоњии 

мардуми Эрон низ сањми бузург гузоштааст. Ў аз аввалин муњаќќиќонест, 

ки ба љамъоварї ва тањќиќи љиддии осори шифоњии мардуми Эрон машѓул 

шудаанд. 

 Дар ин росто, сафарњои В.А. Жуковский ба Эрон наќши калон доранд. 

Пас аз хатми факултаи забонњои Шарќи Донишгоњи Петербург дар соли 

1880 ва дарёфти дараљаи магистрї дар соли 1883 ў ба Эрон барои такмили 

забондонї ва љамъоварии маводи шевашиносї барои рисолаи докторї 

фиристода шуд. Аз рўзњои аввали вуруд ба шањри Тењрон В.А. Жуковский 

ба лањљањо ва осори шифоњии мардум таваљљуњи зиёд зоњир менамуд. 

Масалан, ў дар нома ба устодаш В. Розен, ки 5январи соли 1885 

фиристодааст, аз љумла иттилоъ додааст,ки «кори тарљумаи 1000 шеърро 

ба лањљаи бахтиёрї ба итмом мерасонад. «Ба назари ман ин комилан 

кофист њам барои пайдо кардани тасаввуротидуруст дар бораи осори 

шифоњии бахтиёрињо ва њам барои шиносої бо лањљаи бахтиёрї» [24, 

с.122]. 

 Аз номањои В.А. Жуковский ба устодаш бармеояд, ки ў омўзиши 

лањљањои эрониро пайваста бо осори шифоњии онњо анљом медодааст. Ў на 

танњо ба зарбулмасалу маќолњо, ки дар гуфтори мардум хеле фаровон 

истифода мешавад, балки ба љанбањои иљтимоиву сиёсии осори шифоњї, ки 

хеле ќавї ва љолибанд, таваљљуњ зоњир менамояд. 

 Пас аз 15 моњи сукунат дар Тењрон В.А. Жуковский њамроњи њамсараш 

Варвара Александровна ба Исфањон меравад ва љамъоварии маводро 

барои рисолаи докториаш идома медињад. Дар љамъоварии мавод, бахусус, 

аз занњои мањаллї ба В.А. Жуковский њамсараш, ки забони форсиро хеле 

хуб ёд гирифта буд, мадад мерасонд. Чи тавре ки худи В.А. Жуковский 

иќрор мешавад, ў аввал фикр мекард, ки шояд маводи тозае пайдо накунад, 

вале баръакси ин пиндор ў ба дарёфти маводи зиёди љолибе ноил гашт ва 

ба хулосае омад, ки лањљањои забони форсї «дорои ќаъри тиллоие 

мебошанд, ки боз солњои зиёд ба муњаќќиќон маводи тоза ва беинтињо 

хоњанд дод» [37, с.1]. 

 В.А. Жуковский њангоми сукунат дар шањрњои Тењрон, Исфањон, 

Шероз аз мардум маводи фаровоне љамъ овард ва дар чанд маљмуа ба 

нашр расонд. Маљмуаи аввал «Мавод барои омўзиши лањљањои форсї» 

буд, ки соли 1888 дар Петербург ба табъ расид. 

 Маљмуаи дигар, ки маводи тозаи љамъовардаи В.А. Жуковскийро дар 

бар мегирифт, «Намунањои осори мардумии форсї» буд, ки соли 1902 нашр 

шуда, сурудњои сарояндагону мутрибон, сурудњои љашни арўсї, сурудњои 

алла, чистонњо ва намунањои дигари гуногунро дар бар мегирифт. Китоб аз 

пешгуфтор, панљ бахш ва иловањо иборат аст. 

 Дар пешгуфтор, пеш аз њама,муаллиф ёдовар мешавад, ки осори 

шифоњии мардуми Эрон дуруст тањќиќ нашудааст. Дар асари Ходзко 

«Намунањои назми мардумии Форс», ки ќаблан дар Лондон чоп шудааст, 

унсурњои эронї хеле кам буда, намунањо фаќат дар тарљума наќл шудаанд. 

Муаллиф ќайд мекунад, ки дар китоб маводеро, ки солњои 1883-1886 дар 

шањрњои Тењрон, Исфањон, Шероз ва дењоти атрофи онњо љамъоварї 

шудаанд ва соли 1899 дар натиљаи сафари дувуми ў ба Тењрон пурра 

гардидаанд, љой дода шудаанд. 

 Муаллиф дар бораи њадафу сохтори асараш сухан ронда, ќайд 

мекунад, кимаводи љамъовардааш ба панљ бахш таќсим мешаванд: «1) 

сурудњои мутрибону сарояндагон; 2) сурудњои базмї; 3)сурудњои лолої; 4) 

чистонњо ва 5) намунањои дорои мазмунњои гуногун; бахши шашум аз 

рўйхати калимањоеро, ки дар фарњангњо ворид нашудаанд ва дар зимни 

сабти асарњои халќї дучор омадаанд, иборат аст» [46, с.1]. 

 Сипас барои рањнамоии хонанда муњимтарин хусусиятњои 

намунањои дар китоб овардашуда ба ќалам дода мешаванд. Пеш аз њама 

таъкид мешавад, ки мардуми форс ба ашъори шоирони классик 

дилбастагии зиёд доранд. Аз ин рў, ба осори халќї чандон эътибор 

намедињанд ва њатто онро «бемаънї» ё «њарфи муфт» мешуморанд.

 Њангоми сабти шеърњо В.А. Жуковский ба душворињо дучор 

меомад. Гўяндањо аксаран ба иштибоњ роњ медоданд, мисраъњоро дарњам 

мекарданд, суханњоро фаромўш менамуданд, маънии баъзе калимањоро 

шарњ дода наметавонистанд. Бинобар ин, намунањои зиёдеро, ки ў дар 

ихтиёр доштааст, ба китоб дохил нашудаанд. 

 Дар китоб намунањо бештар аз мањалњои ќисмати љанубии Эрон 

оварда шуда, аз дигар ќисматњо, бахусус, Тењрон кам аст. Сабаби инро 

муаллиф аз он медонад, ки дар Тењрон ў бештар ба омўзиши забон машѓул 

шудааст. Њангоми дар Исфањону Шероз будан бештар ба љамъоварии 

осори шифоњии мардум таваљљуњ намудааст. 

 В.А. Жуковский барои рањнамої ба хонанда баъзе хусусиятњои 

забони гуфтугўии форсї ва тарзи талаффузи калимањои људогонаро шарњу 

тавзењ медињад. Барои намуна чанде аз онњоро зикр менамоем. Дар гўйиши 

форсї овози о пас аз овозњои м ва нба тарзи у талаффуз мешавад (бодум, 

Тењрун, њаммум, табассумкунун…). Овозњои м ба н (бун), р ба л (халворї, 

шикол, занљил…), б ба в (бебафо, савз…), ф ба б (лабз) табдил меёбанд. Бо 

дарназардошти хусусиятњои мазкур баъзан чунин тарзи ќофиябандї роиљ 

аст: дандун – мардум, бодом – долон, савор – шикол, асирам - бубинам. 

Дар калимаи чўб ба љои бк пайдо мешавад: чукї. Агар дар охири калима 

ду њамсадо паи њам оянд, овози охирин талаффуз намешавад: куљос (бо 

Њиљоз њам ќофия), чаш (бо каш њам ќофия), дасмол. Овозњои ст дар 

мобайни калима ба сс табдил меёбанд: усто-уссо. Дар калимаи як аксаран к 

ба й табдил мегардад: йейло. Пасванди љамъи њо шакли о-ро мегирад: 

навкаро, ришдоро. Дар баъзе калимањо њамсадоњо љои худро иваз 

мекунанд: ќулф. Дар калимаи занкалон ду пасванди љамъ-курдї ва форсї 

истифода шудааст. Пасоянди ро баъзан ба о табдил меёбад: халило, мано 

(ба љои манро). Бандаки изофї аксаран њазф мешавад: баччашер. Ба 

феълњое, ки бо ш тамом мешаванд, т илова мегардад: равишт, гардишт. 

Пасвандњои љонишинї бо пасоянди аз (азт, азм) ва ба (баш, бам) пайваст 

мешаванд.  Дар феълњо аксаран ду њиљо дар талаффуз пайваст мешаванд: 

намеём, намедам, мешам, намехом меша, намешад, мерам. Феъли шахси 

сеюми шумораи танњои замони њозира бо а тамом шуда, бо номњо 

њамќофия мешавад: Бисўза, бишкана, дора, Салима, Карима, месўза-

Фирўза… Бо ёрии феъли доштан шакли хоссаи феъли замони оянда сохта 

мешавад: дора мераќса. 

Пешояндњо баъзан њазф мегарданд: бурданат асирї, меёд њаммум. Дар 

сурудњое, ки дар Шероз сабт шудаанд, ба исмњо пасванди онњамроњ 

мешавад, ки дар забони адабии форсї дида намешавад.  

Масалан: 

  Духтарон мастї ё на? 

  Шиша бар дастї ё на? 

  Ман мехоњам шавњар бидињам, 

  Ту розї њастї ё на?[46, с.VІІІ] 

 Дар порањое, ки аз сокини дењаи Сивенд сабт шудааст, шаклњои 

феъли бастат ба љои бастааст, мазанен ба љои мазанед ба кор рафтааст.  

Дар бахши аввал, чунонки зикр шуд, сурудњои мутрибону сарояндагон 

мавриди баррасї ќарор гирифтаанд. В.А. Жуковский пеш аз њама мафњуми 

мутрибонро шарњ дода, тањти он мафњум дар назар доштани сарояндагону 

раќќосонро таъкид намуда, ба маънии он, яъне тараббахшу 

хушњолкунанда ишора месозад. Дар баробари мутрибони мард вуљуд 

доштани мутрибони зан њам таъйид мешавад. 

 Муаллиф дар баррасии худ бештар ба таври мухтасар дар бораи 

шаклу мундариљаи сурудњо ва вожањои сурудњо таваќќуф намудааст. Аз 

нигоњи ў сурудро «тасниф» меноманд, ки офарандаи онњо маълум нестанд. 

Таснифњо одатан дар асоси байтњои машњури шоирони маъруф бо илова 

кардани мисраъњои тоза сохта мешаванд. Њаљми таснифњо муайян нест. 

Базан таснифњо аз насри мусаљљаъ иборатанд. Мавзуи асосии таснифњо аз 

ишќ, васфи маъшуќ ва шароб, яъне њар чї ки инсонро хушњол месозад, 

иборат аст. 

 В.А. Жуковский таъкид мекунад, ки беш аз њама таснифњои Гелону 

Мозандарон шуњрат доранд. Сабаби инро мардум аз он медонанд, ки 

занони ноњияњои мазкур рашки зиёд надоранд. 

 Муњаќќиќ дар таснифњо ифода шудани мавзуъњои муњимми рўзро 

мушоњида намуда, онњоро ба булварњои Париж монанд месозад. Дар чунин 

таснифњо назари мардум ба иваз шудани шањрдорон, кирдори 

сарватмандон, ситами пулисњо, гаронии нархи колоњо ва амсоли инњо 

ифода ёфтаанд. Дар баъзе таснифњо њаљви тунди њодисањои иљтимої ба 

назар мерасад, аз ин љост, ки онњо ба силоњи таќлидчиён табдил ёфтаанд. 

Муќаллидон онњоро бо оњанги сурнай бо шўхї замзама мекунанд. «Чунин 

таснифњои муњимми рўзмарра, -менависад В.А. Жуковский, - ва њикояти 

муќаллидон њамчун маводи зинда, дањонї, албатта, аз Эрон берун 

намераванд, вале чун «садои мардум» ќобили таваљљуњ мебошанд ва 

арзиши баланди таърихї доранд» [46,с.5]. 

 Таснифе, ки дар он рафтори ношоистаи яке аз сарватмандон 

Муаййири Сонї фарзанди яке аз дарбориёни Носириддиншоњ ва домоди 

шоњ мазаммат мешавад, бо байте аз як ѓазали Њофиз оѓоз меёбад: 

 

  Акси рўи ту чу дар ойинаи љом афтод, 

  Ориф аз хандаи май дар тамаи хом афтод. 

  Санами парданишин њурмати исмат нашинохт, 

   Эй ба фидоят Исмат1. 

  Кўси расвоии мо буд, ки аз бом афтод, 

  Равзанеро, ки дар ў мўр намекард убур 

   Бо суъубату сахтї. 

  Бешае шуд, ки дар ў баччаи зарѓом афтод 

   Бо камоли осонї 

   Дод аз ин мусулмонї, 

                                                 

1Исмат- Исматуддавла, номи зани Муаййири Сонӣ. 

   Эй, Муаййирии Сонї 

   Ќадри худ намедонї. 

  Барзадї пањн шалвори фанордори маро, 

  Кўси расвої маро дар сари бозор задї. 

   Фахри Тољи эронї, 

   Зарканда ту мењмонї, 

   Гањвора мељунбонї, 

   Эй Муаййирии Сонї, 

   Ќадри худ намедонї. 

  Гуфт Муаййир ба хонум Фахри Тољ: 

  «Тухме, ки коштам, ту худ кун илољ». 

  Дасти ману домани ту ќобила, 

  Ки аз падари худ шуд њомила. 

  Эй МуаййирииСонї, 

  Ќадри худ намедонї[46, с.3-4]. 

 Дар таснифи мазкур шахсони воќеї намояндагони табаќаи ашроф – 

Муаййирии Сонї, њамсари ў Исматуддавла ва духтараш Фахри Тољ 

мавриди њаљв ќарор гирифтаанд. В.А. Жуковский таърихи суруда шудани 

таснифро баён намуда, шахсияти симоњои мазкурро муайян кардааст. 

 Дар бахши аввал сурудњои ишќї зиёд ба назар мерасад, ки яке аз 

онњо ин аст: 

  Болои даргоњ 

  Даромада моњ. 

  Ёрамро дидам, 

  Алњамдулиллоњ. 

   Лайлї, Лайлиљонам, 

   Ман туро ќурбонам, 

   Ман бар ту мењмонам.  

  Болои пуштї, 

  Ошиќро куштї. 

  Аз хуни ошиќ 

  Нома навиштї. 

   Лайлї, Лайлиљонам, 

   Ман туро ќурбонам, 

   Ман бар ту мењмонам[46, с.5-6]. 

 Суруде, ки В.А. Жуковский соли 1899 дар Тењрон сабт намудааст, 

дар асоси рубоии Умари Хайём бо афзудани порањо ба њар мисраъ эљод 

шуааст: 

  Сармаст ба майхона гузар кардам дўш, 

                                                 Љонам, Лайлї. 

  Пире дидам масту сабўе бар дўш. 

                                                 Эй дўст, эй дўст. 

  Гуфтам: «Зи Худо шарм надорї, эй пир?» 

                                                  Љонам, Лайлї. 

  Гуфто: «Карам аз Худост, рав, бода бинўш!» 

                                                   Эй дўст, эй  дўст [24,с.29]. 

 Дар суруди дигар, ки соли1886 дар шањри Шероз сабт гардидааст, 

таъсири ѓазали Мавлоноро ба таври равшан метавон эњсос намуд: 

  Рафтам дари майхона, 

  Хўрдам ду-се паймона. 

  Ман мастаму девона, 

  Мастро кї барад хона? 

Бар ин биёбон зи нотавонї 

  Фитодам аз по, њар он чи донї. 

  Рўят гули насрин аст, 

  Гуфтори ту ширин аст. 

   Бар ин биёбон зи нотавонї 

   Фитодам аз по, њар он чи донї. [37, с.31]  

 Дар яке аз сурудњои бахши аввал тавсифи гурба ба назар мерасад: 

  Рўйи ношуста се моњаш нигарї, 

  Абрўи пайваста камонаш нигарї, 

  Чашми бесурма сиёњаш нигарї, 

  Гурба дорам чи бароќ чї бароќ. 

   Меравад шањри Ироќ, 

   Меёрад аспу Буроќ. 

 Пишт- пишташ накунї, дўст дорамаш, мемирам аз ѓамаш, 

  Пешам биё,ба пешам, 

  Момолам ба ду баѓалам. 

 Тавре ки В.А. Жуковский дар тавзењи суруд навиштааст, «Ањли 

Исфањон, ба хусус занон ба гурбањо муњаббати зиёд доранд, ки ин на танњо 

шоирон, балки рассомонро низ илњом бахшидааст». 

 Дар бахши Vаз забони пиразани ќашшоќ шеъре сабт шудааст, ки ба 

воќеаи таърихии ба тахт нишастани Музаффариддиншоњ бахшида 

шудааст. Дар ин шеър, чунонки В.А. Жуковский навиштааст, умеди 

мардум ба омадани Музаффариддиншоњ, вале пас аз он ки бењбуде дар 

мамлакат ба вуљуд наомад, ноумед гаштани халќ тасвир шудааст: 

  Тењрон шуд чи лавлав, 

  Шоњи тоза шуду нав. 

  Гуфтем, ки шоњи нав меёд, 

  Бўйи бањор хазон меёд. 

  Гуфтем об равон мешавад, 

  Гуло њама хазон мешавад. 

  Дари хазина во мешавад, 

  Љинсњо њама арзон мешавад, 

  Балки Тењрон обод мешавад. 

  Мулки Эрон обод мешавад. 

  Њар дам садои най меёд, 

  Овози пай дар пай меёд. 

  Ин шоњи хуб пас кай меёд? 

  Як ваќт меёд, ки ваќт бошад, 

  Соя рўи дарахт бошад. 

  Хиёбон обу љорў карданд, 

  Бозороро чароѓборун карданд. 

  Гуфтанд, ки имрўз шоњ меёд, 

  Садои занги шутур меёд… 

  Ваќте ки рафтанд саломаш бах-бах, 

  Диданд, ки обљиш Музаффар омада, 

  Бо як бори туку хар омада, 

  Дастаи райњон омада, 

  Мисоли њайвон омада, 

  Бори чаѓандар омада, 

  Мисли ќаландар омада. 

  Чорќади арўс гарон шуда, 

  Обљї Музаффар омада пинњон шуда. 

  Яке мегўяд њол надорам, 

  Бирав, бо ту корнадорам, 

  Бо ту майлу сарукор надорам [46, с.6-7]. 

 

 Сурудњои ишќие, ки дар «Намунањо» оварда шудаанд, хеле 

самимиву сода буда, сўзу гудози дили ошиќонро ифода менамоянд. Дар 

суруди зер, ки дар Шероз соли 1886 сабт шудааст, аз як тараф, њусну 

љамоли маъшуќа ва, аз тарафи дигар, дарди ишќи ошиќ, ки аз људої аз 

дилдодааш ранљ мебарад, баён шудааст: 

  Ин зулфи мусалсалат барои дили ман, 

  Ин холи лабат уќдакушои дили ман. 

   Эй Худо, њабибам наёмад, 

   Мурдаму табибам наёмад. 

  Ман дил ба ту додаам барои дили ту, 

  Ту дил ба касе мадењ барои дили ман. 

   Эй Худо, њабибам наёмад, 

   Мурдаму табибам наёмад [46, с. 43]. 

 Суруди кўтоњи дигаре, ки дар Исфањон сабт шудааст, ба суруди 

фавќ монанд буда,эњсоси ошиќи ранљурро хеле содаву самимї 

баён месозад : 

  Дар фикри ту будам, ки яке њалќа ба дар зад, 

  Гуфтам: «Санамо, ќибланамо балки ту бошї. 

   Шањо, балки ту бошї, 

   Мањо, балки ту бошї». 

  Ранљидани шоњон зи гадо расми ќадим аст, 

  Шоње, ки наранљад зи гадо, балки ту бошї. 

   Шањо, балки ту бошї, 

   Мањо, балки ту бошї [46, с. 44]. 

 Дар сурудњои ишќї ошиќ шахси содиќу вафодор буда, аз њеч 

душворї њарос надорад. Њарчанд модари маъшуќ ба васли ў монеъ аст ва 

маъшуќниз бонозу хитоб аз ў дурїмељўяд, вале ошиќи дилдода дар роњи 

ишќ собиту устувор аст: 

  Офтоб ба сари дарахти нор бандон аст, 

  Ошиќ бенаво миёни кўча саргардон аст. 

  Сесад гули сурху як гули насронї, 

  Эй модари ќањба маро аз сар буридан метарсонї. 

  Агар ман аз сар буридан метарсидам, 

  Бар кўчаи ошиќон намегардидам. 

   Эй Худо, њабибам наёмад, 

   Эй Худо, табибам наёмад, 

   Эй Худо, дилбарам наёмад, 

 Эй Худо, сарварам наёмад.   

Эй то туро дидам, надодам дил ба кас, 

Эй Худо, ошиќам кардї, ба фарёдам бирас![46,с.67] 

 Фасли бањору зебоињои нотакрори он дили ошиќро ба ваљд меорад 

ва муњаббати ўро ба дилбар ва зиндагї афзун месозад: 

  Мужда ба булбул дињед, фасли бањор омада, 

  Гул ба њама рангу бў њамрањи хор омада, 

  Эй љонам, эй лувлам, мехомат дилбар чї созам. 

   Намеойї, ќањр мекунам азат, 

   Ариза ба шањр мекунам азат, 

   Шоњон хабар мекунам азат[46,с.67]. 

 Дар баъзе сурудњо панду насињат ва масъалањои ахлоќї матрањ 

шудааст. Аз љумла, дар суруди кўтоњи зер садоќату вафодорї дар ишќ 

талќин мешавад: 

  Дило, бо касе ошної макун 

  В-агар мекунї, бевафої макун. 

   Љонам, Лайлї, оњ! 

  Ба њар кас ки лофи муњаббат задї, 

  Аз ў то ќиёмат људої макун. 

   Љонам, Лайлї, оњ! [46, с. 50] 

 Дар суруди дигар оњанги насињату андарз ќавитару баландтар садо 

медињад ва пандњои Аттору Саъдиро ба ёд меорад: 

  Њар дўст, ки бевафост, душман бењ аз ўст, 

  Њар нуќра ки камбањост, оњан бењ аз ўст. 

   Эй Худо, то кай бинолам, биноламу нанолам, 

   Шом шуд, то кай бисўзам, бисўзаму насўзам. 

  Њар кас ки намак хўрду намакдон шиканад, 

  Дар мазњаби риндони љањон саг бењ аз ўст. 

   Эй Худо, то кай бинолам, биноламу нанолам, 

   Шом шуд, то кай бисўзам, бисўзаму насўзам [46, с. 63]. 

 Сурудњо мавзуъ ва масъалањои мухталифи марбут ба табаќањои 

гуногуни мардуми Эронро дар бар мегиранд. Масалан, дар суруде, ки соли 

1885 дар Исфањон сабт шудааст, лањзањои зиндагии талабагони мадраса 

тасвир ёфтааст: 

  Мо алимавлоем, 

  Дар мадрасаи шоем. 

  Њар субње, ки бархезем, 

  Њуљраро тарњ резем[46, с.65]. 

 Дар сурудњои мардумї байту мисраъњои маъруфи шоирони классик 

зиёд истифода мешаванд, ки чанде аз онњо ёд мешавад: 

  Ба љањон хуррам аз онам, ки љањон хуррам аз ўст, 

  Ошиќам бар њама олам, ки њама олам аз ўст. 

  Борњо доштам аз кунљи лабонат њавасе, 

  Мурдам аз њасрату иброз накардам ба касе[46, с.70]. 

                                                     *** 

  Имшаб ба бари ман аст ин мояи ноз, 

  Ё Раб, ту калиди субњ дар чоњ андоз. 

  Маљнун наям, Лайлї девонаи ишќам[46, с.76]. 

*** 

  Рўзе ба тифле гуфтам, ки моилам шуморо, 

  Дардо, ки рози пинњон хоњад шуд ошкоро…[46,с.77]. 

 Дар байни сурудњои мардумї њаљвияњо њам ба назар мерасанд. Дар 

њаљвияи зер, ки соли 1886 дар Исфањон сабт шудааст, Лайло мавриди 

мазаммат ќарор гирифтааст. Аз тавзењи ба ин суруд навиштаи В.А. 

Жуковский равшан мегардад, ки Носириддиншоњ соли 1879 пас аз сафари 

Аврупо дар Тењрон идораи пулисро таъсис дода, Граф де Монтефортеро 

раиси он идора таъйин кардааст. Граф барои ба тартиб даровардани 

пойтахт, барњам додани фисќу фасод аксари фоњишахонањоро баста, танњо 

ду-се торо мисли «Чои Сайлобї» ё «Гувдии Сайлобї» боќї гузошта, 

низоми ќатъї љорї намудааст. Њамчунин ў ба фарзандони худ либоси 

эронї пўшонида, ба онњо номи эронї додааст. Аз љумла, яке аз 

духтаронашро Лайлї ном нињодааст. 

 Мардум дар бораи ин духтари Граф њаљвия эљод кардаанд ва он 

худ ба шањрњои дигари Эрон мисли Шерозу Исфањон пањн мегардад. 

Њаљвия тўлонї буда, банди аввали он ин аст: 

 Лайлоро бурданд Чоли Сайлобї, 

 Бахшааш оварданд нону серобї. 

 Лайлоро бурданд Дарвозаи Дулоб, 

 Барояш хариданд урсиву љўроб. 

 Лайлоро бурданд њаммоми Гулшан, 

 Кунти беѓайрат, чашми ту равшан. 

  Филфили тундам, Лайло, 

  Духтари Кунтам, Лайло, 

  Лайло молус аст, 

  Шањаш арўс аст, 

  Оѓош  дайюс аст…[46,с.80]. 

 Ба духтари Граф Лайло њаљвияи дигаре низ дар Исфањон сабт 

шудааст, ки ба њамин сабк иншо шуда, мавриди њаљви дурушт ќарор 

гирифтааст, ки бо зикри чанд байти он иктифо мешавад: 

   Ба Тењрони хароб афтода корам, Лайло, 

   Ба бозори касод афтода борам, Лайло. 

   Ними заръ боло кун, Лайло, 

   Моро ризо кун, Лайло…[46,с.83]. 

 Дар таснифе, ки дар Тењрон соли 1899 сабт шудааст, хонуми 

олимаќоми эронї, ки пас аз таваллуди фарзанд ба бемории занона 

гирифтор шуда, ба табиби аврупої барои муояна мурољиат кардааст, хеле 

дурушту тунд мазаммат гардидааст. Тасниф бо мисраи зер оѓоз меёбад: 

   Бонжур мусю ман њакими урусам…[46, с.84] 

 Таснифи дигаре ба њамин сабк дар «Намунањо» мављуданд, ки аз 

номи хонуми рус гуфта шудааст: 

   Бонжур мусю, ман аз занони урусам…[46, с.86] 

 Як идда таснифњои бахши аввали «Намунањо» љанбаи сиёсї 

дошта, ба воќеањои таърихии давр бахшида шудаанд. Яке аз чунин 

воќеањои таърихї вафоти Носириддиншоњ ва ба тахт нишастани 

Музаффариддиншоњ мебошад. Ба ин воќеаи таърихї чанд тасниф бахшида 

шудааст. Дар таснифе, ки соли 1899 дар Тењрон сабтшудааст, аввалан ѓаму 

ѓусса аз вафоти Носириддиншоњ баён мегардад: 

   Ахтар аз гардиш намемонї чаро? 

   Эй фалак, то чанд љафо? 

 Сониян људої аз маъшуќи камонабрў ва васфи зебоии рўю мўйи ў 

бо эњсоси пуршўри ошиќона иброз мешавад: 

   Солњо будї надидам рўи ту 

   Фидои мўи ту. 

   Љигарам хун шуд барои мўи ту, 

   Фидои рўи ту… 

 Дар ќисмати сеюми тасниф омадани шоњи нав 

(Музаффариддиншоњ) аз Табрез ба Тењрон, шодиву тараб аз ташрифи шоњ 

ва барќарор шудани низом дар пойтахт тасвир шудааст: 

   Шоњи нав, боз моњи нав, 

   Шоњи дин, боз моњи дин. 

    Омада ба Тењрон. 

   Њоло биё, то май хўрем, 

   Шароб аз моли ѓайр хўрем. 

   Шоњи Табрез, шоњи хунрез, 

   Шоњ Музаффар, тахти позар 

   Омада баТењрон[46,с.88]. 

 Дар таснифи дигар, ки он њам дар Тењрон соли 1899 сабт шудааст, 

пас аз вафоти Носириддиншоњ ба пойтахт омадани Музаффариддиншоњ ва 

шодиву хушњолии мардум аз он тасвир шудааст: 

   Нигори носозгорам, чаро бо ман соз намеша? 

   Шароби нохушгуворам, чаро бо ман соз намеша? 

   Шоњи нав боз моњи нав омада ба Тењрон. 

    Њоло биё, то май хўрем, 

    Шароби мулки Рай хўрем, 

    Њоло нахўрем пас кай хўрем? [46, с.90] 

 Тавре ки мебинем, таснифи мазкур бо таснифи ќаблї на танњо 

њаммаъно аст, балки баъзе мисраъњо айнан такрор шудаанд. Аз таснифњои 

ба ин њодисаи таърихї бахшидашуда маълум мегардад, ки мардум дар 

воќеъ аз омадани шоњи нав хушњол будаанд. 

 Дар чанд тасниф вазъи дарбориёни дигари ќољорї ба тарзи 

гуногун тасвир шудааст. Дар таснифи зер њолати ногувори Султон Масъуд 

Мирзо писари  Носириддиншоњ, ки аз сарватмандони маъруф буда, 

волигии Исфањон, Форс, Луристон, Курдистон, Кирмоншоњ, Язд, 

Буруљард, Бахтиёрї, Гулпойгон, Хонсор Мањаллот ва ѓайраро ба уњда 

доштааст, тасвир шудааст. Носириддиншоњ бо маслињати садри аъзам 

Аминуссултон аз ў њамаи вилоятњои дар тасарруфи ў бударо, ба ѓайр аз 

Исфањон, ки дар он љо зиндагї мекард, мегирад. Ин воќеаро мардум дар 

тасниф аз забони худи ў баён кардаанд, ки хеле љолиб мебошад: 

   Гории амирзода ку? 

   Љоми пур аз бода ку? 

   Он бачањои сода ку? 

  Шоњзодаљон, хуб кардї рафтї, 

  Ќочи зин бигир, наяфтї. 

   Ку Исфањон пойтахти ман ? 

   Ку тўпчї, ку тахти ман? 

   Ку њукмњои сахти ман? 

   Эй Худо, бубин ин бахти ман. 

  Шоњбобо, гуноњи ман чї буд? 

  Ин рўзи сиёњи ман чї буд?...[ 46,с.92] 

 Таснифи дигар аз номи яке аз занони Зисултон гуфта шуда, 

шикояти ўро аз зани нав гирифтани шоњзода дар бар мегирад: 

  Шоњзода чаро зан гирифтї? 

  Магар бењтар аз ман гирифтї? 

   Ќанди урусият надодам? 

   Ќур зери курсит надодам? 

   Њалвои ардат надодам? 

   Ќур пушти пардат надодам?...[46, с.95] 

 Дар таснифи зер аз Шероз рафтани њокими собиќи Форс Фарњод 

Мирзо тасвир шудааст: 

   Њаво бад-ин пурнамї, 

   Шероз бад-ин хуррамї. 

   Шоњзода чаро меравї, 

   Ёри маро бо худ мебарї?....[46,с.99] 

 Дар таснифе, ки он њам дар Шероз сабт шудааст, эътирози мардум 

аз нархњоро гарон кардани Соњибдевон ифода ёфтааст: 

   Сабилсиёњ рафт- ту дидї? 

   Чодар њаво рафт -ту дидї? 

   Ќурбаѓа роњ рафт-ту дидї? 

   Муш ту сурох рафт-ту дидї? 

   Соњибдевон хари ту бурун, 

   Чї кор дорї ба нархи нун?[46, с.101] 

 Дар охири асри ХІХ дар Эрон кишту хариду фурўши тарёк хеле 

ривољ пайдо карда буд ва он яке аз сарчашмањои даромади як гурўњ ањолї 

ба шумор мерафт. Аз тарафи дигар, ин боиси бадбахтии одамони зиёд 

мегардид. Мардум аз ин офат низ нороњат шуда, садои эътироз баланд 

намудаанд. Дар «Намунањо» аз забони муќаллиде наќли тўлонї оварда 

шудааст, ки дар он ба гармии бозори тарёк дар шањру дењоти зиёд ишора 

шудааст. Дар тавзење, ки ба ин наќл В.А. Жуковский додааст, бо далелњо 

ривољи истењсоли тарёк дар солњои охири асри ХІХ бо раќамњо нишон 

дода шуда, таъкид мешавад, ки «дар баъзе мањалњо кишти гандум, биринљ 

ва дигар мањсулоти заруриро тарк намуданд, ки ин баъзан боиси 

нарасидани нон, гоње ќањтии сахт мегардид» [46, с.102]. 

 Наќли муќаллид аз њикояти мансур ва порањои манзум иборат аст. 

Дар пораи манзуму мансури зер аз тарёк сарватманд шудани тоифањои 

гуногун тасвир шудааст: 

   Эй дил, дилбари љањон тарёк, 

   Ту нутќи маљлиси раъиятон тарёк. 

       Худоё, њар касро тарёк додї, зўру бозу бар ў бинмудї. 

 Булбули нутќи шоирон тарёк. 

Амоназтарёк, фиѓоназтарёк. Ўрўзоазгушнагїмемурданд, њолоазсерї. 

 Кисаи раъиятон пур аз зар шуд, 

 Килку топу чу сатовор шуд, 

 Булбули нутќи шоирон тарёк[46, с.104]. 

        Вале ин вазъ дер давом намекунад ва пас аз муддате аксари он 

сарватмандон муфлис мешаванд ва муќаллид њам дар охир лаб ба шикоят 

мекушояд: 

 Доштам улоѓи куррадор, 

 Бурдам фурўхтам панљ њазор, 

 Додам ба пули хастанї, 

 Як даст хонаро фурўхтам, 

 Гузоштаму гурўхтам. 

Валлоњу биллоњ, тарёкам нашуд, заифа, хиљолатам надењ[46, с.108]. 

 Ба ин минвол, дар бахши аввали «Намунањо» 79 суруд оварда 

шудаанд, ки мавзуъњои мухталифи ишќиву иљтимоиро дар бар мегиранд ва 

воќеияти замонро таљассум менамоянд. 

 Бахши дуюми «Намунањо» сурудњои арўсиро дар бар мегирад. Дар 

пешгуфтори ин бахш В.А. Жуковский менависад, ки ин навъи сурудњо 

бештар дар ќисмати љанубии Эрон маъмул буда, дар ќисматњои дигар ба 

назар намерасад. 103 суруде, ки дар бахши дуюм љой дода шудаанд, соли 

1886 дар дењаи Севанди наздикии Шероз сабт гаштаанд. Муњаќќиќ таъкид 

менамояд, ки сурудњои арўсиро одатан мутрибону сарояндагон иљро 

менамоянд ва баъзан мардум њамовозї мекунанд. Сурудњо кўтоњ буда, 

бештар аз як байт иборатанд ва ба мавзуъњои гуногун бахшида шудаанд. 

Дар суруди зер зиракўбии духтар тасвир шудааст: 

  Зира кўфтам, зира бехтам, гарди зира бам нишаст, 

  Хум ба хум њайрон бимондам, ё Алї, дастам гирифт[46, с.119]. 

 Аксари сурудњо ба домод ва сифатњои ў бахшида шудаанд. Суруди 

зер аз арўси хубе пайдо кардани домод башорат медињад: 

  Домод љойе рафта буд, дастмоли заре ёфта буд, 

  Хоњар љалуш рафта буд, сад боракаллоњ гуфта буд [46,с.120]. 

  Дар чанд суруд сухан аз интихобу хостгории арўс меравад: 

  Мо бекем, бекзодаем, бо бекон њамсодаем, 

  Зан ба кокои мо бидињед, мо калонтарзодаем [ 46, с.121]. 

 В.А. Жуковский ба маросими аќди никоњ ишора намуда, дар ин 

маврид бастани ањдро зарур медонад ва намунаеро аз он ањднома айнан 

меорад, ки рўзи панљшанбеи 9-уми рабеъуссонии соли 1261 байни Алї 

Муњаммад ва Њалима хотун баста шудааст. 

 Дар чанд суруд ба хуб гузаштани маросими аќди никоњ ишора 

мегардад: 

 Бод омад, борон гирифту об омад, долон гирифт, 

 Шера домод ѓам махўр, ки кори ту анљом гирифт[ 46, с.123]. 

 Яке аз расмњои арўсї додани ширбањо ба падару модари арўс аст, ки 

дар ин бора чандин суруд гуфта шудаанд: 

  Ин шутурњо буру бар мебаранд харљи арўс, 

  Шоњзода, манзур бидор, мебарем сї наварўс[46, с.124]. 

                                       *** 

Аспи сўзи зинтило, даври сунбаш њам тило, 

Шера домод манзур бидор, мебарем сї ширбањо[46, с.124]. 

                                      *** 

  Аз ин љо то ба Шероз мебарем дурру бароќ, 

  Хони Шероз пешкаш кун, мебарем сї ширбањо [46, с.125]. 

 Аз суруди зер бармеояд, ки баъзан домод ширбањо(бошлоќ) 

намедодааст: 

  Найи тило найи чит тилову банди найи читаш тило, 

  Хум бигардам гирди домод, зан гирифт, бошлоќ надод[46, 

с.126]. 

 Одатан,ќабл аз аќди никоњ домод бо дўстонаш ба њаммом рафта, ба 

ќалёнкашиву ишрат машѓул мешудааст, ки дар ин бора дар чанд суруд 

ишора шудааст: 

  Эй њаммомї, эй њаммомї, кокољон меёд њаммум, 

  Ќалёнаш омода кун, оби хазина тоза кун[46,с.128]. 

 Арўсро низ дугонањо ба њаммом мебаранд ва маросими 

њинобандонро ба љо меоранд, яъне нохуну мўйњои ўро ба њино ранг 

мекунанд: 

  Имшаб њино мебандем, ба дасту по мебандем, 

  Агар њино набошад, тавќи тило мебандем[46, с.135-136]. 

 Дар сурудњои зиёде домод ситоиш карда мешавад. Ўро шоњ ва љои 

нишасташро тахт меноманд: 

  Шера домод ту даромад, тољи шоњї бар сараш, 

  Ки бигардад даври тољаш хоњари кўчактараш. 

                                                *** 

  Беди боло беди поин, беди боло бењтар аст, 

  Шера домод зераш нишаста аз калонтар бењтар аст[46, с.132]. 

Дугонањои арўс ўро ситоиш мекунанд ва шоњдухтар меноманд: 

  Ту духтари фулон хонї, ту тилои беѓашї, 

  Мулки Шероз пешкашат, фулон хон, ки нозкашат[46, с.138]. 

Барои бурдани арўс дўстону хешовандони домод бо дастовезњо ба дењаи 

арўс меоянд ва суруд мехонанд: 

  Омадем, мо бибарем, мо гули сафеди пунбаро, 

  Мўниси дили нанаву шабчароѓи хиљларо[46,с.141]. 

Њангоми бурдани арўс ў аввал саркашї карда, ба тарки хонаи падарї розї 

намешавад, вале ўро маљбурї ба рафтан водор мекунанд: 

  «Гул, вохез, чодар ба сар кун, њоло ваќти рафтан аст». 

  «Ман намерам, ман намерам, хонаи бобом бењтар аст, 

  Нони бобом мехўрам, сояи коком мешинам, 

  Хонаи бобом нону писта, хонаи шавњарам нону ѓусса» [46, 

с.143]. 

 Арўсро бо шукўњу тантанаи зиёд ба асп савор карда, бо раќсу суруд 

ба хонаи домод мебаранд: 

  Бибї арўс, хонум арўс духтари фалон хон, о 

  Духтари фалон хон шуд савори аспи тило[46, с.144]. 

Дар сурудњо њамчунин муносибатњои мањрамонаи домоду арўс дар шаби 

арўсї тасвир шудааст: 

  Остони лољувардї доирабозї мекунад, 

  Шера домод бо хонумарўс бўсабозї мекунад[46, с.146]. 

Муносибати хубу муомилоти хуши заношўии арўсу домод дар як идда аз 

сурудњо тасвир шудааст: 

  Хонумарўс, љонам арўс ту азизи хунамї, 

  Сари синат гул бирезам, як бута рољунае. 

                                                  *** 

  Шерадомод рафта шикор, ин шикори њафташ аст, 

  Бибї арўс љо бияндоз, шера домод хаста аст[46, с.151-152]. 

 Чунонки зикр шуд, сурудњои базми арўсиро В.А. Жуковский асосан 

дар Шероз сабт намудааст. Дар ин бахш банудрат сурудњое ба назар 

мерасанд, ки аз забони сокинони яњудии Тењрон китобат шудаанд: 

   Хошам ба ту бошад бовар, 

   Ки ту бошї сару сарвар. 

   Бубинад хайри ту модар 

   Миёни љамъи Исроил. 

                                  *** 

   Шудї домод, муборак бо! 

   Худо пушту паноњат бо! 

   Бимонї солњои бисёр миёни ќавми Исроил![46, с.134] 

 Сурудњои арўсї хушоњангу фарањафзо буда, лањзањои тарабангези 

зиндагии мардуми Эронро ба љилва меоранд. 

 Бахши сеюми «Намунањо» сурудњои лолоии мардуми Эронро дар бар 

мегирад. Дар пешгуфтори мухтасари ин бахш В.А. Жуковский ба маънои 

луѓавии калимаи лолої ишора намуда, онро муродифи «баю-бай»-и русї 

медонад, ки њангоми хобонидани тифл занњо ба забон меоранд. Сипас дар 

бораи тарзи иљрои сурудњои лолої таваќќуф намуда, аввал аз навњаи насрї 

шуруъ шудан ва тадриљан ба байтњои мавзун гузаштанро нишон медињад. 

Баъзан оњанги мусиќї доштани ин сурудњо таъкид мешавад. Барои 

маълумоти бештар муаллиф ба хонандагон маќолаашро, ки тањти унвони 

«Сурудњои лолойїва навњасароии мардуми бумї ва кўчии Форс», ки дар 

маљаллаи Вазорати маорифи халќ чоп шудааст, тавсия менамояд. 

 Бахши сеюм бо лолоии зер шуруъ мешавад, ки соли 1886 дар Шероз 

сабт шудааст: 

   Нана, лолот бикунам шабњои зимистон, 

   Нана, лолот бикунам чи булбул дар гулистон. 

   Нана, лоло, рудам лоло, љонам лоло![46, с.156] 

 Дар сурудњои лолої беш аз њама орзуи сињњату солим ба воя расидани 

тифл ифода меёбад: 

   Лоло-лоло, гулам бошї, 

   Бимонї, мўнисам бошї. 

                                   *** 

   Лоло-лоло, гули насронї, 

   Илоњо, њамеша зинда бошї[46, с.157]. 

 Модар дар лолоии худ ба фарзандаш бахту саодат орзу мекунад ва аз 

фалак мадад мељўяд: 

   Нана, лолойи ту бошад, гул ба балои ту бошад, 

   Шамсу фалаку се ситора њамроњи ту бошад. 

   Рудам лоло, љонам, лоло, азизи дилам, лоло![ 46,с.158] 

 Модар умед дорад, ки фарзандаш дар њангоми пирї мададгори ў хоњад 

шуд: 

   Лолоият мекунам, хобат намеёд, 

   Бузургат мекунам, ёдат намеёд [46, с.162]. 

 Дар сурудњои лолої занњо ба дарду мушкилоти зиндагии худ ишора 

мекунанд. Аз љумла, дар сурудњои зер зан аз фироќи шавњараш ёд мекунад: 

   Лоло-лоло гули гирду, 

   Бобот рафта туи урду. 

   Лоло-лоло гули писта, 

  Бобот рафта сари ќисса. 

  Лоло-лоло гули финдуќ,  

 Бобот рафта сари сандуќ[46, с.164].  

                                  *** 

  Шабо номад, ки ёрам бознаёмад, 

  Нишастам  то сањар, хобам наёмад[46, с.165]. 

 Аз суруде, ки соли 1886 дар Шероз сабт шудааст, зан ѓуссаашро аз 

фавти шавњар баён мекунад: 

  Гуле аз даст бирафту хор мондаст, 

  Ба ман љабру љафои ёр мондаст. 

  Ба дастам монда тифли ширхоре, 

  Маро ин ёдгори ёр мондаст [46, с.169]. 

 Дар чанд суруди лолойї лањзањои ишќварзиву саргузашти занњо 

тасвир шудааст. Аз суруди зер бармеояд, ки занро дуздон ба Њиндустон 

бурда, ба шавњар додаанд ва ў бо шахсе ба модараш паём мерасонад: 

  Лоло-лоло, Бобо Мансун, 

  Дуо ба модарам бирасун. 

  Талаб кардам ман як нуне, 

  Ту даст кардї ба як љўе. 

  Сабад додї зи об рафтам, 

  Сари љўе зи хоб рафтам. 

  Дуто турки ба Туркистон 

  Моро бурданд ба Њиндустон, 

  Шавњар доданд ба дањ љозе, 

  Гузар кардам бо сад нозе[46, с.169-170]. 

 Дар 38 суруди лолої, ки В.А. Жуковский дар Шероз, Тењрон, 

Исфањон, Бушањр, Сиванд сабт кардааст, орзуву умедва лањзањои њассоси 

зиндагии занони эронї бозтоб ёфтааст. 

  Дар бахши чањоруми «Намунањо» чистонњо љой дода шудаанд. Тавре 

ки дар пешгуфтори хеле мухтасари бахш В.А. Жуковский ќайд кардааст, 

чистон шакли маъмул дар забони адабї буда, дар гўйишњои љанубии Форс 

«вогўшак» ва «верверонак» номида мешудааст. Њамаи 95 чистони ин бахш 

дар Шероз ва дењаи Сиванд асосан аз забони занњо сабт шудаанд. 

 Чистонњо дорои мавзуъ ва масъалањои гуногун буда, ба ашёи 

мухталифи рўзгор ва унсурњои гуногуни табиат бахшида шудаанд. Аксари 

чистонњо хеле кўтоњу ихчам мебошанд: 

  Меравад, охир бармегардад. 

                                      *** 

  То нарезї, ѓунд накунї. 

                              *** 

  Мехўраду мерезаду мегардад. 

                                      *** 

  Њар чи мехўрад, сер намешавад. 

    *** 

  Сар дорад, љон надорад [46, с.176-190]. 

 Тавре ки В.А. Жуковский ишора мекунад, шакли чистонњо гуногун 

буда, ба тарзи насри одї, насри  мусаљљаъ ва назм ифода шудаанд. 

 Чистонњои зерин насри одианд: 

Чањорто коко аќиби њамдигар мераванд[46, с.176]. 

То туяш накунї, хобаш намеояд [46, с.176]. 

Як мор ту дуто сулола(сўрох) сар мекунад[46, с.176]. 

То турш накунї, туяш намеояд [46, с.177]. 

Ту намехўрї ўро, ў туро мехўрад [46, с.179]. 

Паси дарича яке мегўяд њу [46, с.178]. 

Сандуќдори хонаи Худо [46, с.182]. 

Осмони кўча барф мерезад [56, с.180]. 

 Дар чистонњои зер саљъ истифода шудааст: 

Дукони аввалї тофтафурўшї, дукони дувумї ордфурўшї, дукони севумї 

њимафурўшї [46, с.177]. 

Тар меояд, хушк дармеояд [46, с.180]. 

Мехўраду мерезаду мегардад [46, с.180]. 

Сар дорад, љон надорад [46, с.189]. 

Сандуќе њаст дарбаста, пур аз хонум рўбаста [46, с.191]. 

То шаб наравад, рўз ба љое нарасад [46, с.191]. 

 Чистонњои манзум: 

Аљаб санъате дидам дар ин дашт, 

Ба љон чањор, ба тан панљ, ба по њашт [46, с.175]. 

                          *** 

Долони дарозу тангу торик, 

Оќо хобида дарозу борик [46, с.189]. 

                         *** 

Ёќуту бурљи зарнигор аст, 

Рў карда зумурради савор аст. 

Эй луъбатаки чунин мушавваш 

Мурѓи сањар дар интизор аст [46, с.192]. 

 Дар охир В.А. Жуковский љавоби чистонњоро ба форсї ва русї сабт 

кардааст. 

 Бахши панљуми «Намунањо» сурудњои гуногунро дар бар мегирад. 

Аксари сурудњои ин бахш ба мавзуъњои ошиќона бахшида шудаанд. Дар як 

гурўњ рубоиву дубайтињо зебоии маъшуќу ишќи пурсўзу самимии ошиќ, 

шодиву тараби васлу ѓаму дарди људої ва амсоли инњо баён шудаанд. 

 Ошиќ ба ду дилбар дил бастааст, ки њар ду зебову дилкашанд: 

  Дуто ёре гирифтам ногањонї, 

  Яке раштї, яке мозандаронї. 

  Ма ќурбони сари раштї бигардам, 

  Дилу дас(т) мебарад мозандаронї[46, с.235]. 

 Васл ба ошиќ ба осонї муяссар мегардад: 

  Он шаб, ки борун омад, 

  Ёрам лаби бун омад. 

  Рафтам лабаш бибўсам, 

  Нозук буду хун омад[46, с.237]. 

 Ошиќи дигар аз фироќу бевафоии маъшуќ шикоят менамояд: 

  Баландболо, надидам коме аз ту, 

  Кашидам солњо бадномї аз ту. 

  Кашидам солњо дар кунљи хона, 

  Наёмад бевафо пайѓоме аз ту[46, с.232]. 

 Дар чанд суруд воќеањои сиёсиву иљтимої тасвир шудаанд. Аз љумла, 

ба воќеаи кушта шудани Носириддиншоњ аз љониби Ризо Кирмонї дар се 

суруд батафсил сухан рафтааст. Дар он сурудњо Носириддиншоњ тавсиф 

шуда, Ризои Кирмонї мазаммат мегардад. Суруде, ки бо матлаи зер оѓоз 

меёбад, аз 50 байт иборат буда, аз забони зани кошонї гуфта шудааст: 

  Нависам яке нома бо дарду ѓам, 

  Ки њам нома гирён шавад, њам ќалам [46, с.256]. 

 Сурудњои мазкур илова бар арзиши баланди бадеї ањаммияти 

таърихї низ доранд ва барои арзёбии вазъи сиёсии Эрон дар он даврон низ 

муњим мебошанд. 

 Бахши шашуми «Намунањо» номгўи калимањоеро, ки хоси гўйишњои 

эронї буда, аксари онњо дар фарњангњо сабт нашудаанд, дар бар мегирад. 

Дарвоќеъ вожаву иборањои «о» (кўтоњшудаи оѓо), «по шудан» (бархостан), 

«талхак» (зебо дар гўйиши шерозї), «тия» (чашм), «хушгил» (зебо), «дої» 

(модар), «топї» (сабзї), «ѓурї» (чойник), «ќуруша» (сабўс), «ќашанг» 

(зебо), «горї» (ароба), «миса» (зарфи мисї), «воса» (барои), «вил» (гул) ва 

амсоли онњо танњо хоси гўйишњои шањру ноњияњои Эрон мебошанд ва дар 

забони адабии форсї ва гўйишњои дигари забонњои эронї маъмул нестанд.  

 Тавре ки А.А. Ромаскевич дуруст таъкид кардааст, «Намунањои 

осори мардумии форс» «аввалин кўшиши ба таври муназзам љамъ овардан 

ва баррасї намудани осори мардумии Форс на танњо чун маводи ёрирасон 

барои њалли ин ё он масоили забоншиносии филологияи Эрон, балки 

њамчун осори каломи форсї, ки дар он хусусиятњои хоси рўзгор ва афкори 

халќи форс, хусусиятњое, ки дар осори бадеии Форс љустани онњо бењуда 

аст, бозтоб ёфтааст» [87, с.415]. 

 Намунањои љамъовардаи В.А. Жуковский ганљинаи пурбањо буда, 

арзиши баланди бадеъї дошта, завќу дарки амиќи зебошинохтии мардуми 

Эронро нишон медињанд. Њамчунин онњо дорои арзиши зиёди 

забоншиносї ва мардумшиносї мебошанд. Тавассути ин намунањо метавон 

бо расму оинњои зиёди мардуми Эрон шинос шуд. Ба ањаммияти калони 

намунањои мазкур дар омўзиши фолклори мардуми Эрон А.А. Ромаскевич 

ишора намуда, таъкид мекунад, ки В.А. Жуковский «аввалин шуда ба ин 

соњаи каломи мардумии форсї таваљљуњ зоњир намуда, муроќиби 

сарнавишти он буд» [87,с.419]. 

 Ба осори фолклоршиносии В.А. Жуковский донишмандони зиёде 

бањои баланд додаанд. Академик С.Ф. Олденбург хидматњои ўро ёдовар 

шуда, таъкид менамояд, ки «бар таърихи омўзиши Форс, ки вай (В.А. 

Жуковский) умри худро бахшидааст, номи ў њамеша љойгоњи шоиставу 

намоёнро ишѓол менамояд; аз осори ў мутахассисон ба муддати тўлонї 

истифода хоњанд кард, аз китобњои ў пайравонаш таълим хоњанд гирифт» 

[82, с.2068]. 

 Хидмати В.А. Жуковский дар љамъоварї ва тањќиќи осори шифоњии 

мардуми Эрон дар воќеъ хеле бузург аст. Вале ў орзу дошт, ки дар ин росто 

корњои бештар анљом дињад. Дар ин бора академик Бартолд навиштааст: 

«Арзиши илмии ин корњо ва ба хусус маљмуаи «Намунањои осори 

мардумии форсї», ки В.А. Жуковский дар соли 1902 ба табъ расондааст ва 

дар асоси таќризи С.Ф. Олденбург бо медали тиллои Анљумани Љуѓрофии 

Рус таќдир шудааст, дар суханронии људогона арзёбї хоњад шуд. Дар ин 

маврид њам В.А. Жуковский натавонист њамаи он чиро ба наќша гирифта 

буд, иљро намояд; аз љумла маљмуаи сурудњои форсиро аз бойгонии Н.В. 

Хаников, ки дар Китобхонаи оммавї нигањдорї мешавад ва ў мехост чоп 

кунад, рўйи нашрро надид» [10, с.409-410]. 

 Бо вуљуди ин, асарњои ба осори шифоњии мардуми Эрон бахшидаи 

В.А. Жуковский дар таърихи эроншиносии рус ва олам љойгоњу арзиши 

баланди илмии худро нигоњ медоранд. 

3.1. Масъалањои адабиёт дар пажуҳишҳои таърихшиносии  

В.А. Жуковский 

 

Тавре ки зикр шуд, фаъолияти илмии В.А. Жуковский њанўз дар 

замони донишљўияш бо тањќиќи сарчашмаи таърихии солномаи 

нависандаи турки усмонї Алї-афандї «Куюнглу-л-ахбор»шуруъ шудааст, 

ки он њам сазовори медали тилло гаштааст. 

 Бояд гуфт, ки омўзиши шањрњои Осиёи Миёна баъди пайвастани 

губернияи Туркистон ба Русия оѓоз шуд. Роњбарии ин корро созмони 

илмии марказї -Комиссияи бостоншиносии назди Љамъияти 

бостоншиносии Русия ба уњда гирифт. Соли 1867 бо супориши ин 

ташкилот П.И. Лерх ба шањрњои «биёбоншуда» ва «мављуда»-и њавзаи 

Сирдарё, хусусан, Хаљанд ва Уротеппа сафар кард. Соли 1885 Н. И. 

Веселовский ба омўзиши водињои Зарафшон ва Фарѓона бо дастури њамин 

љамъият сафарбар шуд.  Ў шањри Оќсу (дар Фарѓона) дар минтаќаи 

«Афросиёб»   (дар наздикии Самарќанд) ба њафриёт пардохт. Ў нахустин 

шуда тарњи топографии шањраки Афросиёбро тањия кард. 

 Њамин гуна сафари илмиро соли 1890 В.А. Жуковский бо супориши 

Комиссияи бостоншиносии Анљумани бостоншиносии Русия дар њайати 

бостоншиносон ба шањри Марв анљом дод, то ки ин мањалро омўхта, 

ёдгорињои бостонии он љойро аксбардорї намояд ва ба тањќиќи 

њарљонибаи он пардозад. Сафари ў се моњро дарбар мегирифт. 

 Анљумани бостоншиносии Русия ба Жуковский, супориш дод, ки 

таваљљуњи худро, пеш аз њама, ба тањќиќи даќиќи харобањои мањаллї ва 

навоњии наздиктарин ба онњо, хусусан, ду соњили Мурѓоб тамаркуз дињад. 

Илова ба ин, Комиссияи бостоншиносї аз В.А. Жуковский дархост кард, 

ки дар сурати имкон њамаи тарњњо осори куњанро, ки ба илми 

бостоншиносї робита дошта бошад, хусусан, наќшу нигорањои меъмориро 

аксбардорї намояд, то низоми ботартиби дар њавзаи омўзиши илми 

бостоншиносии минтаќа фароњам ояд. Баъди баргаштан, 28 ноябри соли 

1890 Жуковский дар љаласаи Шуъбаи шарќии љамъияти бостоншиносии 

Руссия дар бораи корњои гузаронидашуда дар ин минтаќа гузориш дод. 

Натиљањои семоњаи сафар ва бозёфтњои илмии ў дар асари маъруфаш 

«Осори ќадими кишвари соњили Каспий. Харобањои Марв» љамъбаст 

мешаванд.  

 В.А.  Жуковский пеш аз њама ба омўхтани таърихи Марв дар асоси 

сарчашмањомашѓул шуда, корњои омодагї ба њафриёти бостоншиносиро 

анљом медињад. Дар бахши аввали асар таърихи Марв аз замонњои ќадим 

баррасї мешавад. Муаллиф аз сарчашмањои зиёди таърихиву адабї аз 

«Авесто» шуруъ намуда, то солномањои асрњои охир маводи фаровоне 

љамъ меоварад. Ў махсусан, аз нусхањои хаттии осори Ибни Хурдодбењ, 

Яъќубї, Ибни Фаќењ, Истахрї, Ањмади Тўсї, Ибни Њавќал, Муќаддасї, 

Ёќут, Закариёи Ќазвинї, Њамдуллоњи Ќазвинї, Њофизи Абрў, 

Абдурраззоќи Самарќандї, Исфизорї, Њољї Халифа, Муњаммад Миралии 

Бухорої ва дигарон, ки дар китобхонањои Санкт-Петербург мањфузанд, 

самаранок истифода кардааст. 

Дар бахши дувуми асари мазкур «Харобањои Марви куњан» В.А. 

Жуковский ёдгорињои боќимондаи ин шањрро тасвир намудааст. Ў бо 

далелњои фаровон ањаммияти таърихиву фарњангии Марвро дар ањди 

бостон ба ќалам дода, таваљљуњи ањли илмро ба тањќиќи осори бостонии 

шањрњои куњан љалб менамояд. 

Ба асари В.А. Жуковский муњаќќиќон бањои хеле баланд дода, онро 

бењтарин тањќиќот рољеъ ба шањрњои Осиёи Миёна медонанд. 

Донишмандоне чун В.Г. Тизенгаузен, В.В. Бартолд, И.А. Харузин, С.Ф. 

Олденбург ва дигарон ањаммияти махсусии асари мазкурро таъкид 

кардаанд. Тавре ки академик В.В. Бартолд менависад: «Дар бораи ягон 

шањри эронї чунин асари барљаста нест, ки дар он ахбори нусхањои хаттї 

дар бораи гузашта ва осори боќимонда дар рўйи замин аз ин осори 

гузашта тањќиќ шуда бошад» [8, с.120]. 

В.В. Бартолд дар зимни баррасии сарчашмањо осори тањќиќотии 

давраи истилои муѓулњо низ ба асари мазкур бањои баланд дода, онро 

намунаи ибрат барои муњаќќиќони дигар медонад: «Аз рисолањои ашхос 

танњо як асари профессор В.А. Жуковский дар бораи Марв талаботи илми 

муосирро ќонеъ месозад, хуб мешуд, ки мисли ин асар таърих ва осори 

ќадими шањрњои калони Осиёи Миёна, бахусус, Бухоро, Самарќанд, Балх 

тањќиќ мегардиданд» [11, с.113]. 

Аз сарчашмањои таърихї самаранок истифода кардани В.А. 

Жуковскийро дар асари мазкур академик С.Ф. Олденбург ва дигар 

донишмандони маъруф низ таъкид намудаанд. Аз љумла, ховаршиноси 

маъруф В.Г. Тизенгаузен ба ин љанбаи тањќиќоти В.А. Жуковский бањои 

баланд дода, навиштааст: «Таърихи Марви мусулмониро муаллиф на танњо 

дар асоси осори ќаблан чопшудаи Ибни Асир, Мирхонд ва Хондамир, 

балки маълумоти аз нусхањои ќадимии форсии Исфизорї, Њофизи Абрў, 

Абдурраззоќи Самарќандї, Њофизи Таниш, Амин Ањмади Розї, 

Искандари Муншї Абдулкарим, Муњаммад Миралии Бухорої ва дигарон 

гирифтааст» [81, с.186]. 

Аз ин љост, ки асари «Осори ќадими кишвари соњили Каспий. 

Харобањои Марви куњан» њамчун бењтарин тањќиќоти илмї дар бораи 

шањрњои Осиёи Миёна бо медали тиллои Анљумани бостоншиносии Русия 

сазовор гардид. 

Асари мазкур ва осори дигари ба таъриху бостоншиносї бахшидаи 

В.А. Жуковский илова бар ањаммияти калони таърихї дорои арзиши 

баланди адабиву фарњангї низ мебошанд. Аввалан ў аз сарчашмањои адабї 

чун «Авесто» ва осори адибони асрњои гунонгун истифода кардааст. 

Сониян дар асар баробари нишон додани таърихи Марв ба њодисањои 

фарњангиву адабии он низ ишорањои зиёд кардааст. Баъзе мушоњидаву 

мулоњизањои В.А. Жуковский барои равшан намудани масъалањои 

адабиёти форсї ањаммияти калон доранд. Аз љумла, ў дар бораи таърихи 

бостонии Марв сухан ронда, яке аз марказњои муњимми адабиёту фарњанги 

халќњои эронї будани онро таъкид менамояд: «бо номи Марв њолати дар 

назар арзиши хос надошта, дар њаёти маънавии Форс, вале дорои 

ањаммияти дараљаи аввал вобаста аст: дар Марв аз дањони марвї бори 

аввал пас аз танаффуси тўлонї, ки бар асари истилои арабњо ба вуљуд 

омад, шеъри форсї садо дод, ин аз эњёи адабиёти форсї мужда медод» [35, 

с.10]. 

Ин ишораи В.А. Жуковский барои омўхтани таърихи шеъри форсї 

хеле арзишманд аст. Бинобар ин,тањќиќи масъалањои фарњангиву адабї 

дар осори таърихшиносии ў хеле муњим буда, метавонад дар њалли 

масъалањои зиёд мусоидат намояд. Аз ин рў, ба ин масъала таваљљуњи хос 

зоњир мегардад. 

Тавре зикр шуд, бањори соли 1890 бо супориши Комиссияи 

бостоншиносии Академияи илмњои Русия В.А. Жуковский ба тањќиќи 

бостоншиносии кишвари соњили Каспий сафарбар мегардад. Ба ў вазифаи 

баррасии амиќи харобањои Марви куњан вогузор мешавад. В.А. 

Жуковский, ки то ин ваќт ба кори бостншиносї машѓул нашуда буд, бо 

мадади њамкорону дўстон ба иљрои вазифа шуруъ менамояд ва моњњои 

июн, июл ва август соли 1890 ба тањќиќи харобањои Марв мепардозад. 

Ќабл аз он ки ба тањќиќи харобањо шуруъ кунад, ў тасмим мегирад, 

ки аввал дар бораи ин шањри бостонї маълумот ба даст оварад. Бинобар 

ин,ба љустуљў ва омўхтани сарчашмањои таърихї мепардозад. Зеро ў 

тасаввур мекард, ки замоне дар љойи ин харобазори кунунї «њаёти 

пурљўши сиёсиву тиљоратї љорї буд, ба љойи ќалъањои хомўши кунунї, 

хишттўдањо, пойдевору сутуни иморатњо шањру дењоти пуродаму шукуфон 

доман пањн карда буданд» [35, с.1]. 

В.А. Жуковский аз захирањои китобхонањои оммавии Петербург, 

Музейи Осиёи АИ Русия, Донишгоњи Петербург сарчашмањои зиёдеро дар 

бораи таърихи Марв пайдо менамояд. Вале, мутаассифона, як силсила 

таърихномањо, ки бевосита ба Марв бахшида шудаанд, ба ў дастрас 

намегарданд. 

Асари В.А. Жуковский бо зикри таърихи Марв аз замонњои бостон 

шуруъ мешавад. Муаллиф ќайд мекунад, ки ќадимтарин сарчашма дар 

бораи Марв китоби муќаддаси Авесто мебошад, ки дар он ба Марв њамчун 

мањалли зисти хушобу њаво ва муќаддаси Њурмуз ишора шудааст. 

Њамчунин дар катибањои Бесутуну Доро ишорањо ба ин сарзамини 

пањновар ба назар мерасад. 

Дар бораи сарзамини Марв таърихномањои Риму Юнони ќадим низ 

маълумот додаанд. Масалан, донишманди юнонї Страбон Марвро 

сарзамини пањновари њосилхезе дар байни биёбон донистааст. 

Таърихшиносону љуѓрофиядонони бостон махсусан, ангурњои он љойро 

ситоиш кардаанд. 

Марв дар ањди бостон яке аз мањалњои муњимме будааст, ки шоњроњи 

абрешим аз Чин аз он љо мегузаштааст, ки дар ин бора таърихномањои 

чинї маълумот додаанд. 

Фољиаи сарнагун шудани давлати Сосониён низ мањз дар Марв ба 

вуќуъ пайвастааст. Охирин шоњи сосонї Яздигурди ІІІ пас аз шикаст 

хўрдан дар муњориба бо арабњо ба Марв мегурезад ва дар осиёбе пинњон 

мешавад ва оќибат аз тарафи он осиёбон кушта мегардад. 

Пас аз истилои арабњо Марв ба як љузъи хилофат ва њатто пойгоњи он 

дар Хуросон табдил меёбад. Исёнгари маъруф Абумуслими Хуросонї низ 

фаъолияти сиёсии худро дар Марв шуруъ намуда, ба њукумат мерасад. 

Писари Њорунаррашид Маъмун сарлашкари вафодори худ Тоњир 

ибни Њусейнро њокими Хуросон таъйин менамояд. Дар ањди Тоњириён 

њарчанд пойтахт ба Нишопур мекўчад, вале Марв њанўз аз марказњои 

муњимми иќтисодиву фарњангї ба шумор мерафт. Тавре зикр шуд, В.А. 

Жуковский ба як падидаи муњимми адабии ин давра, ки ба Марв марбут 

аст, ишора менамояд, ки ин «бори аввал аз дањони марвї» садо додани 

шеъри форсист, ки дар ин бора дар фасли људогона бањс хоњад шуд. 

Пас аз Тоњириён сарзамини Хуросон дар ќаламрави давлатњои 

Саффориён, Сомониён, Ѓазнавиён ва Салљуќиён ќарор мегирад. 

Дар бораи вазъи Марв дар асрњои миёна дар сарчашмањои таърихї, 

аз љумла асарњои сайёњону љуѓрофиядонони араб маълумоти зиёд дода 

шудааст, ки чанде аз онњоро В.А. Жуковский мавриди баррасї ќарор 

додааст. Зимнан дар он маълумот ба масоили фарњангї низ ишорањои зиёд 

шудааст.  

Ибни Хурдодбењ зебоињои шањри Марвро тасвир намуда, дар бораи 

дар сари роњи Баѓдод ќарор доштани он, масофаашро бо шањрњои дигар, 

пешрафтњои иќтисодиву дороии шањр маълумоти даќиќ додааст. Яъќубї 

дар китоби «Масолик-ул-мамолик» Марвро бузургтарин шањри Хуросон 

дониста, дар бораи ањолии он маълумот медињад ва таъкид мекунад, ки дар 

ин шањр асосан дењќонони форс ва намояндагони баъзе ќабилањои араб 

зиндагї мекунанд. 

Ибни Фаќењ дар бораи бунёди шањри Марв аз љониби Искандари 

Зулќарнайн ва ќалъаи он аз тарафи Тањмурас ривоятњо оварда, бо 

харбузаву оби сард ва пахтаи мањиннах машњур будани шањрро таъкид 

кардааст. 

Дар асари Истахрї рољеъ ба масљиду бозорњои Марв, рўдхонаву 

дарвозањои шањр ва дигар сарватњои он маълумот дода шудааст. Истахрї 

њамчунин таъкид кардааст, ки Марв илова бар сарватњои табиї дорои 

донишмандону суханварони маъруф, сарлашкарону вазирони машњур њам 

будааст. Мардуми шањр бо саводнокиву истеъдоди худшуњрат доштанд. 

Табиби машњур Бария, муѓаннии номї Борбад аз њамин шањр сабзидаанд. 

В.А. Жуковский зимнан дар бораи баъзе сарчашмањои ба забони 

форсї навишта шуда низ маълумот медињад. Аз љумла, ў маълумоти дар 

бораи Марв додаи китоби «Њудуд-ул-олам»-ро наќл менамояд, ки дар он 

шањр чунин тасвир шудааст: «Марв шањри бузург аст ва андар ќадим 

нишасти мири Хуросон он љо будї ва акнун ба Бухоро нишинанд ва љое 

бонеъмат аст ва хуррам ва ўро куњандиз аст ва онро Тањмурас кардааст. Ва 

андар вай кушкњои бисёр аст ва он љойи хусравон будааст. Ва андар њама 

Хуросон шањре нест аз нињоди бозори вай некў ва хирољашон бар об аст. 

Ва аз вай пунбаи нек, уштурѓоз ва фалота ва сирка ва обкома ва љомањои 

ќазин ва мулњам хезад…» [35,с.21]. 

Ба ин минвол, В.А. Жуковский маълумоти сайёњону љуѓрофиядонони 

араб Ибни Њавќал ва Муќаддасиро мавриди баррасї ќарор медињад. 

Махсусан, маълумоти Муќаддасї хеле муфассал буда, вазъи Марвро дар 

он замон ба таври даќиќ нишон медињад. Муќаддасї дар баробари шањри 

зебову шукуфон, дорои мардуми наљибу фаќењони доно, масљиду бозорњо, 

њаммомњои калон будан, ба доштани пунба, мевањои гуногун мисли ангуру 

харбуза, асал, ѓизои њариса ва ѓайра ишора менамояд. 

Дар ањди салтанати Салљуќиён Марв аз нав рў ба рушд менињад ва 

пойтахти ин давлат мегардад. Махсусан, дар замони њукмронии Султон 

Санљар Марв ба шањри шукуфону пешрафта табдил меёбад. Санљар 

сарватњоеро, ки аз тасарруфи кишварњои дигар, бахусус, сарзамини 

Ѓазнавиён ба даст оварда буд, барои ободонии Марв сарф менамояд. Вале 

дере нагузашта ба Марв ѓузњо њамла мекунанд ва њамаи сарватњои 

љамъовардаи Санљарро ба ѓорат мебаранд. Њамлаи ѓоратгаронаи ѓузњоро 

муаррих Њофизи Абрў ба ќалам дода, навиштааст, ки ѓузњо њатто 

мардумро дучори шиканљаи сахт намуда, сарватњои пинњонкардаи онњоро 

њам тасарруф кардаанд. 

Пас аз шикасти Салљуќиён Марв ба тобеияти Хоразмшоњиён 

мегузарад. Рољеъ ба вазъи Марв дар ањди Хоразмшоњиён дар «Аљоиб-ул-

махлуќот»-и Ањмади Тўсї ва «Муъљам-ул-булдон»-и Ёќути Њамавї 

маълумот дода шудааст. Ањмади Тўсї ањолии Марвро «мардуми покдин» 

ва «ањли дин» номида таъкид мекунад, ки «шањри Марвро ќуббаи ислом 

хонанд дар вилояти Хуросон» [35, с.32]. 

Дар бораи Марв маълумоти Ёќути Њамавї низ хеле муфассал ва 

љолиб аст. Ў аз љумла ба њаёти фарњангии шањр таваљљуњ зоњир намуда, аз 

љумла ишора мекунад, ки «ягон шањр наметавонад бо пайдоиши миќдори 

зиёди донишмандону њар навъ одамони машњуру муњим фахр кунад» 

[35,с.34]. Дар бораи китобхонањои бузурги ин шањр, ки худи ў дар онњо кор 

карда асарашро таълиф кардааст, батафсил наќл менамояд. Аз љумла ў 

менависад: «Марв њангоми рафтани ман дањ китобхонаи ваќф дошт, ки 

нисбат ба китобхонањои дигар осори баргузида ва ѓанї буд. Ман ду 

захираи китобњоро, ки ба масљиди љомеъ тааллуќ дошт, зикр менамоям: яке 

«Азизия» ном дошт, ки ба номи бунёдгузори он Азизуддин Абубакр Отик 

ал-Занљонї (Райњонї) ё Отик ибни Абубакр гузошта шудааст, ки 

дастархондори султон Санљар будааст. Ин шахс, ки аз фурўши мевањо ва 

гиёњњои хушбўй дар бозор шуруъ карда буд, ба дараљаи дастархончии 

аввали султон расида, дар дарбор соњиби иззату икром шуд. Ин китобхона 

таќрибан дувоздањ њазор љилд китоб дошт. Дигаре «Камолия» буд, ки 

пайдоиши ин ном ба ман маълум нест. Китобхонаи Шарафулмулк, 

Муставфї Абусаид Муњаммад ибни Мансур дар мадрасаи ў; ин Муставфї 

дар соли 1100 даргузашт ва аз ањли мазњаби њанифї буд. Китобхонаи 

Низомулмулк ал-Њасан ибни Исњоќ дар мадрасае, ки ў сохта буд. Ду 

китобхона ба хонаводаи Самъонї тааллуќ дошт. Китобхона дар мадраса 

бо унвони «Амидия» (Умария) Китобхонаи Маљдулмулк яке аз вазирони 

замони баъд. Китобхонаи «Хотуния» (Хонумия) дар мадрасаи дорои њамин 

ном. Нињоят китобхонаи «Думайрия» дар яке аз дайрњо, аз он ба осонї 

метавон китоб гирифт: дар хонаи ман аз он љо 200 љилд аз он њам бештар 

китоб буд бидуни замонате ба арзиши 200 динор. Дар ин китобхонањои 

гуногун ман таќрибан њамаи ваќти худро мегузаронидам, дар ширинии 

љустуљўйњо ватану хонаводаи худро фаромўш мекардам: он љой ман ќариб 

њамаи маводро барои мураттаб кардани ин китоб ва навиштањои дигари 

худ љамъ овардам…» [35, с.34-35]. 

Дар ибтидои асри ХІІІ Марв низ мисли шањрњои дигари Хуросон ба 

фољиаидањшатангез дучор шуд. Муѓулњо бо сардории писари Чингизхон 

Тулихон бо 80 њазор сипоњї лашкар кашида, Марвро ба хок яксон карданд 

ва беш аз 700 њазор ањолиро ќир намуданд. «Зери зарбаи кўчиёни вањшї 

Марв садсолањо нопадид гашт; ва бояд эътироф кард, ки ба вазниниву 

ќуввати муѓулњо ба дараљае тањлукаи умумї ќабл аз урдуњои вањшї, 

њарисии шахсии мансабдорон, дасисаву кашмакашњои гурўњњо, адами 

якпорчагиву наќшаи ба таври љиддї андешидаи муњофизат мусоидат 

намуданд» [ 35, с.48]. 

Њодисаи мазкурро Атомалики Љувайнї дар «Таърихи Љањонкушо» ба 

таври муфассал ва воќеї ба ќалам додааст. В.Жуковский маълумоти 

Љувайниро наќл намуда, таъкид мекунад, ки «дар замони омадани муѓулњо 

Марв бузургтарин, ѓанитарин, шукуфотарин шањр буд ва зарбае, ки ба он 

расид чунон вазнин буд, ки ба зудї наметавонист аз он рањо шавад; эњёи 

Марв аз хокистару харобањо пас аз таќрибан 200 сол ба вуќуъ пайваст» [ 35, 

с.53]. 

Танњо дар замони њукмронии писари Темур Шоњрух, ки соли 1336 

њокими Хуросон таъйин шуд, Марв аз нав эњё гардид. Дар бораи эњёву 

бозсозии шањр дар он замон Њофизи Абрў дар асари таърихиву љуѓрофии 

худ хеле батафсил сухан рондааст. Тавре ў навиштааст: «Њоло ки таърихи 

њиљрї ба њаштсаду бисту як расидааст, шањри Марв маъмур шудааст. 

Маъмурии он рўй дар зиёдатї дорад. Боѓоту бўстони зиёд бунёд карданд 

ва масљиду мадорис ва хавониќу работу њаммомот ва асвоќ ва баъзе 

нотамом расида ва баъзе мерасад» [35, с.68]. 

Њамин тариќ, В.А. Жуковский дар асоси маълумоти таърихномањо 

вазъи Марвро дар давраи њукмронии Шайбонињову Сафавињо, 

Ќољорињову Манѓитињо, ки борњо ба торољу ѓоратгарињо дучор шуда, 

хароб мегардад ва нињоят ба сабаби вайрон шудани сарбанд ба хушксолї 

гирифтор шуда, љойи худро иваз мекунад, ба ќалам додааст. 

Ќисмати дувуми китоб «Харобањои Марви куњан» бо наќли 

маълумоти сайёњони аврупої дар бораи Марв шуруъ мешавад. Сайёњони 

аврупої Фрезер, Бернс, Аббота, Волф, Донован, А.Комаров ва дигарон, ки 

дар асри ХІХ аз харобањои Марви куњан дидан кардаанд, дар бораи 

ёдгорињои ин шањр маълумот додаанд. Сипас В.А. Жуковский њафриёту 

бозёфтњои худро аз харобањо батафсил шарњ дода, њар мањаллу ёдгориро 

дар ќиёс бо маълумоти сарчашмањо баррасї менамояд. Ў њамчунин 

ривоятњоро, ки мардум дар бораи баъзе мањалњо бофтаанд, наќл мекунад. 

В.А. Жуковский ба катибањои гуногуни санги рўи ќабрњо низ таваљљуњ 

намуда, њатталимкон ќисмате аз онњоро мехонад, ки дар ин бора дар фасли 

оянда тавзењи бештар хоњем дод. 

Тавре ки мебинем, асари В.А. Жуковский «Осори ќадими кишвари 

соњили Каспий. Харобањои Марви куњан» на танњо таърихи шањрро аз 

замонњои бостон то асри ХІХ дар бар мегирад, балки дар бораи фарњанги 

бою бостонии ин шањр низ маълумоти фаровон медињад. 

Дар номањои В.А. Жуковский, ки њанўз ба табъ нарасидаанд ва 

порањое аз онњо дар маќолањои гуногун наќл шудаанд, маълумоти зиёдеро 

дар бораи вазъи њаёти фарњангии Эрон мисли њолати китобхонањо ва тарзи 

кори онњо, китобфурўшиву китобхонї дар Эрон пайдо кардан мумкин аст. 

Аз љумла, дар номањои худ ба устодаш Розен дар бораи сохта шудани 

китобхонаи бузург дар назди масљиди Тењрон аз њисоби маблаѓњои 

сипањсолор Мирзо Њусейнхон, ки 8 њазор нусха китобро дар бар мегирифт, 

китобхонаи Санеъу-д-давла-ношири рўзномаи «Эрон» муфассал наќл 

намудааст. 

Номањои шогирдони В.А. Жуковский, ки дар Эрон зиндагї ва кор 

мекарданд, ба ў низ дар бораи вазъи китобфурўшиву китобдорї дар он љо 

ва дигар масъалањои њаёти фарњангии кишвар маълумот медињанд. Дар ин 

бора Ю.Е. Боршевский чунин изњори аќида дорад: «номањои шогирдони 

Жуковский њамчунин маълумотро оид ба бозори китоб дар Эрон, дар 

бораи асарњои оммавии адабї, тавсифи арбоби намоёни сиёсиву фарњангии 

он замонро дарбар мегирад. Мавод рољеъ ба матбуоти даврии Эрон, 

ќайдњо дар бораи лањљањо, маълумот оид ба фирќаи дарвешон, асарњои 

њаљвии халќї, ки дар онњо њокимони золим мавриди мазаммат ќарор 

мегиранд, хеле мароќовар аст. 

Номањои А.Р. Барановский, Г.Д. Батюшков, Д.Д. Беляев, Н.З. 

Бравин, М.М. Гирс, Н. Дубровин, А.Я. Миллер ва В.П. Никитин 

ањаммияти бештар доранд» [35, с.27-28]. 

В.А. Жуковский дар љамъовариву омўзиши нусхањои хаттии шарќї 

хидмати шоиста карда, сарчашмањои зиёдеро ба доираи тањќиќ ворид 

намудааст. Дар ин бора адабиётшинос ва мунаќќиди рус Б.В. Лунин бањси 

батафсил намуда, сањми калони В.А. Жуковскийро дар омўзиши нусхањое, 

ки дар Санкт-Петербург ва китобхонањои Осиёи Миёна мањфузанд, нишон 

додааст, ки аксари онњо арзиши баланди фарњангиву адабї доранд[81, 

с.121]. 

 Дар асари муњимми таърихшиносии В.А. Жуковский «Осори ќадими 

кишвари соњили Каспий. Харобањои Марви куњан» чунонки зикр шуд, 

маълумоти зиёде дар бораи падидањои адабии Марв дар даврањои 

гуногуни таърихї мављуд аст. В.А. Жуковский дар зимни баррасии вазъи 

сиёсиву иљтимої ва фарњангии Марв дар њар давру замон ба њаёти адабии 

он низ ишорањо кардааст, ки баъзе аз онњо барои омўхтани раванди адабї 

хеле муњим мебошанд. 

 Яке аз муњимтарин ишорањои В.А. Жуковский, ки арзиши баланд 

дорад ва барои њалли як масъалаи бањснок мадад мерасонад, масъалаи 

пайдоиши шеъри форсист. Дар ин мавзуъ асрњост, ки бањси доманадоре 

сурат гирифтааст, вале то њол њал нагардидааст. Дар сарчашмањо ва 

асарњои тањќиќотї дар ин бора андешањои мухталиф баён шудаанд. 

 Тавре ки аз сарчашмањо маълум мегардад, то истилои арабњо дар 

Эронзамин чандин забон мисли забонњои пањлавї, суѓдї, хоразмї, форсї, 

дарї, хузї ва ѓайра вуљуд доштанд. Илова ба он, лањљањои зиёде низ амал 

мекарданд, ки аз баъзе аз онњо осори адабї њам боќї мондаанд. Аз љумла, 

бо лањљаи забони дарї «Суруди оташкадаи Каркўй», шеъри Язид ибни 

Муфарраѓ (Обасту набиз аст…), шеъри балхиён, ки ба шикасти лашкари 

Асад ибни Абдулло дар Хатлон бахшида шудааст (Аз Хуталон омадия…), 

шеъри Абулянбаѓї дар таассуф аз харобии Самарќанд (Самарќанди 

кандманд…) ва ѓайра боќї мондаанд, ки њама дорои ќофия ва вазни њиљої 

мебошанд. Ин њама далели он аст, ки дар давраи Сосониён ва аз он њам 

пештар ба забону лањљањои форсї асарњо офарида мешуданд.  

 Дар сарчашмањо дар бораи аввалин касе, ки ба форсї шеър гуфтааст, 

низ баъзе маълумот ба назар мерасад. Аз љумла, дар «Таърихи Систон» 

омадааст, ки пас аз футуњоти Хуросон дар ситоиши Яъќуб ибни Лайси 

Саффорї шоирон ба забони арабї дар мадњи ў ќасида мегўянд. Яъќуб, ки 

забони арабиро намедонист, мегўяд: «Чизе, ки ман андар наёбам чаро бояд 

гуфт? Муњаммад Васифи Сагзї пас шеъри порсї гуфтан гирифт ва аввал 

шеъри порсї андар Аљам ў гуфт ва пеш аз ў касе нагуфта буд, ки то 

порсиён буданд, сухан пеши эшон ба рўд бозгуфтандї бар тариќи 

хусравонї» [133, с.168]. Сипас ќасидаи Муњаммад ибни Васиф наќл 

мешавад, ки бо матлаи зер оѓоз меёбад: 

  Эй амире, ки амирони љањон хосаву ом, 

  Бандаву чокару мавлою сагбанду ѓулом… 

 Муаллифи «Таърихи Систон» њамчунин ба шеър гуфтани Бассоми 

Курд, Муњаммад ибни Мухаллад дар он замон ишора кардааст. 

 Муњаммад Авфї дар «Лубоб-ул-албоб» дар ин мавзуъ навиштааст: 

«Аввал касе, ки шеъри порсї гуфт, Бањроми Гўр буд» [ 133, с.169]. 

 Авфї дар бораи сурудњои Борбад таваќќуф карда, онњоро аз вазну 

ќофия дур мешуморад ва шуруъи шеъри форсиро дар ањди ислом медонад: 

«Ва дар он ваќт, ки рояти давлати Маъмун разиаллоњу анњу ба Марв омад, 

дар санаи салоса тисъин ва миа дар шањри Марв хољазодае буд ном Аббос 

бо фазле беќиёс, дар силки шеър ўро мањорате комил ва дар даќоиќи њар ду 

луѓат ўро басорате шомил. Дар мадњи Амирулмуъминин Маъмун ба порсї 

шеър гуфта буд ва матлаи он ќасида ин аст. Шеър: 

  Эй расонида ба давлат фарќи худ то фарќадайн, 

  Густаронида ба људу фазл дар олам ба ядайн. 

  Мар хилофатро ту шоиста чу мардум дидаро 

  Дини яздонро ту боиста чу рухро њар ду айн. 

Ва дар аснои ин ќасида мегўяд : 

  Кас бар ин минвол пеш аз ман чунин шеъре нагуфт, 

  Мар забони порсиро њаст то ин навъ байн. 

  Лек з-он гуфтам ман ин мидњат туро то ин луѓат 

  Гирад аз мадњу санои њазрати ту зебу зайн. 

 Чун ин ќасида дар њазрати хилофат ривоят карданд, 

Амирулмуъминин ўро бинавохт ва њазор динори айн вайро сила фармуд ва 

ба мазиди иноят ва отифати махсус гардонид ва чун фузало он бидиданд, 

њар кас табиат бар ў баргумошт ва ба ќалами баён бар сафњаи замон наќши 

фазеъе нигошт. Баъд аз вай касе шеъри порсї нагуфт то дар навбати Оли 

Тоњир ва Оли Лайс шоире чанд маъдуд хостанд ва чун навбати давлати 

Оли Сомон даромад, рояти сухан боло гирифт ва шуарои бузург падид 

омаданд ва бисоти фозилиро басит карданд ва олами назмро низом доданд 

ва шоириро шиор сохтанд» [133, с.177]. 

 Ќасидаи мазкур њамон шеърест, ки В.А. Жуковский «аввалин шеъри 

форсї» дониста, 4 байти онро дар тарљумаи русї дар асараш сабт кардааст. 

 Шамс Ќайси Розї низ дар «Ал-муъљам» ба аввалин шоири форсигўй 

ишора кардааст: «Ва њамчунин ибтидои шеъри порсї ба Бањроми Гўр 

нисбат мекунанд» [86, с.171]. Ва каме пас ба ин мавзуъ бармегардад 

вачунин менависад: «Ва баъзе мегўянд, ки аввал шеъри порсї Абуњафси 

Њаким ибни Ањваси Суѓдї гуфтааст аз Самарќанд» [87, с.172]. 

 Алоуддини Дада дар китоби «Муњозират-ул-авоил ва муомират-ул-

авохир фї табаќот-ил-Аљам» Абулаббоси Марвазиро аввалин шоир 

медонад. 

 Ризоќулихон Њидоят низ Бањроми Гўр ва Абуњафси Суѓдиро аввалин 

касоне медонад, ки ба форсї шеър гуфтаанд. Сипас дар бораи замони 

хилофат менависад: «Машњур аст, ки тамоми кутуб ва таворихи аљамиёнро 

аъроб сўхтанд. Боз фузало ва булаѓо таљдиди шеъру шоирї карданд, 

чунонки дар замони хилофати Маъмун дар Хуросон фузало ўро мадоењ 

гуфтандї ва силањо гирифтандї, аз љумла Хоља Абулаббоси Марвазї дар 

санаи яксаду њафтоду се аз њиљрат шеъри форсї омехта ба арабї ба мадњи 

Маъмун бар ў бихонд ва Маъмунро хуш омад ва маблаѓи як њазор динори 

зари айн ба љињати хоља вазифа муќаррар кард. Гуфтаанд, ки пас аз Бањром 

ва Абуњафси Њакими Суѓдии Самарќандї дар назми форсї касе бар хољаи 

мазкур таќаддум надошта ва баъд аз вай дар рўзгори давлати Оли Тоњир ва 

Оли Лайс Њаким Њанзалаи Бодѓисї ва Абушакури Балхї ва Фирўзи 

Машриќї ва љамоае дигар аз фузало ба гуфтани шеъри форсї мубодират 

љустанд» [133, с.176]. 

 Тавре ки мебинем, дар аксари сарчашмањо Аббоси Марвазї аз 

љумлаи аввалин шоирони форсигўй дониста шудааст. Вале Забењуллоњ 

Сафо пас аз наќли маълумоти сарчашмањо онњоро арзёбї намуда 

менависад: «Аббоси Марвазї ё Абулаббоси Марвазї ё Абулаббос ибни 

Њануд ал-Марвазї ба ривояти Суютї марде фаќењ ва муњаддис ва шайхи 

тасаввуф дар замони худ буд ва ба соли 300 њ. даргузашт. Агар ривояти 

Суютї ва њамчунин ривояти њамаи касоне, ки ќасидаи «Эй расида»-ро ба ў 

мансуб донистаанд, дуруст бошад, бояд ин ќасида дар авоили ќарни севум 

суруда шуда бошад ва бинобар ин Абулаббос наметавонад нахустин шоири 

форсї бошад. Ќабули ривояти Авфї ва ривояти Њидоят, ки ў ин ќасидаро 

дар соли 193 њ. ё 173њ.ё 170 њ. њангоми хилофати Маъмун сохтаст, њам бо 

сойири ривоёти таърихї мубойинат дорад. Зеро ин њар ду сол муќаддам 

бар давраи хилофати Маъмун аст. Илова бар ин,бино бар њеч як аз ин 

ривоёт наметавон ќасидаи мансуб ба Абулаббосро асливу ѓайримаљъул 

донист. Зеро ин ќасида бо сабки сухану саноеъи шеърї аз ќабили тарсеъ ва 

мумосила ва таркиби пухта ва комилиёри худ наметавонад шеъри ќарни 

дувуму севум бошад ва њатто дар ќарни чањорум ва панљуми њиљрї њам як 

шоири хуросонї ва мовароуннањрї ин гуна шеър намесохт ва нисбат 

додани ин ќасида ба ќарни шашум хеле оќилонатар аст аз он ки онро 

мутааллиќ ба ќарни дувум ё севум бидонем ва агар тасаввур кунем, ки 

Аббос ё Абулаббос номе дар ќарни дувум шеъре сохта ва дар он Маъмунро 

мадњ карда бошад, шеъри ў ѓайр аз ин ва аз ќабили шеъри Абулянбаѓї ва 

шеъри кўдакони Балх ва амсоли он буда бошад» [133, с.178]. 

 Њамин тариќ,донишманди номии эронї Забењуллоњи Сафо ќасидаи 

Аббоси Марвазиро њамчун намунаи яке аз аввалин шеърњои форсї 

намепазирад ва аз лињози сабк онро ба асри ХІІ мансуб медонад. Вале бояд 

тазаккур дод, ки пухтагии шеър, истифодаи санъатњои гуногуни бадеї 

мисли тарсеъу тамсил далел барои радди дар асрњои VІІІ-ІХ суруда шудани 

он наметавонад бошад. Зеро тавре аз ќасида бармеояд, он дар заминаи 

ќасидањои арабї, ки он замон хеле рушд пайдо карда буд, эљод шудааст. 

Бинобар ин,таъсири ќасидаи арабї дар сабки баёни шеър њувайдост. 

Сабаби ба Маъмун хуш омадани мадњияи Аббоси Марвазї њам дар он бояд 

бошад, ки ба ќасидањои арабї хеле монанд аст. Њамин тарзи баёну сабки 

расоро мо метавонем дар ќасидаи Муњаммад ибни Васиф, ки муаллифи 

«Таърихи Систон» онро аввалин шеъри форсї донистааст, мушоњида 

кунем. Зеро он ќасида њам дар замина ва пайравии ќасидањои арабї 

навишта шудааст. Яъне, ин ќасидањо ба таври њирфаї навишта шудаанд ва 

онњоро бо шеърњои шифоњии мардумї ќиёс кардан нашояд. 

 Далели ќотеъи дар асрњои VІІІ-ІХ навишта шудани ќасидаи Аббоси 

Марвазї он аст, ки дар замони Маъмун ва дар мадњи ў эљод гардидааст. 

Зеро Муњаммад ибни Васиф, Мухаллад ва дигарон дар ањди Саффориён 

зиндагї ва эљод кардаанд. Бинобар ин, њам дар асоси санадњои мављуда ва 

њам ишораи сарењи Муњаммад Авфї ва худи Аббоси Марвазї метавон 

дурустии фарзияи В.А.Жуковскийро тасдиќ намуд. Ќасидаи Аббоси 

Марвазї бар хилофи ашъори Абуњафси Суѓдї ва Абулянбаѓї, ки дар 

оњанги сурудњои мардумї эљод гардидаанд, дар пайравї ва таъсири 

ќасидањои арабї навишта шудааст. Ин матлабро муќоясаи сабки он 

шеърњо таќвият медињад. Дар байти Абуњафси Суѓдї ва ќитъаи 

Абулянбаѓї ягон калимаи арабї истифода нашудааст ва њар ду њам дар 

вазни њиљої гуфта шудаанд. Вале ќасидаи Аббоси Марвазї бо вазни арўз 

ва истифодаи зиёди калимањои арабї навишта шудааст. 

 Арзиши баланди адабии асари В.А. Жуковский боз дар он аст, ки ў 

њангоми ковишњо ва баррасии маќбараву гўристонњои Марви куњан ба 

катибањои рўи санги мазорњо таваљљуњи хос зоњир намуда, њатталимкон 

онњоро хондааст ва дар асараш овардааст. Он катибањо бештар ба забони 

форсї буда, ба тариќи манзум навишта шудаанд. Чанде аз онњоро њамчун 

намуна зикр менамоем: 

  «Кавкаби афлок бирехт хуноба зи дида». 

                                              *** 

  «Омад ба љањон дардеву ба зери хок нињон кард». 

                                              *** 

  «В-аз гулшани фироќи ту бар дида хор монд». 

                                              *** 

  «Аз ѓунча бурун омаду дархок монд». 

                                             *** 

  «Рўз он бе ту надидї чашмам. Эй манам бар сари хоки ту, ки 

хокам бар сар Рафтиву дарди њаљри туам». 

                                    *** 

 Чунин сатрњои манзум дар катибањои дигар низ ба назар мерасанд. 

Дар катибаи санги мазори Мизробшоњ сабт шудааст: 

  «Такбир мефиристам њар дам ба рўњи покат» 

 Дар сангњои мазор ба В.А. Жуковский хондани чанд пораи дигари 

манзум муяссар мегардад: 

  «Ё раб, ќароргоњи ту доруссалом бод, 

  Аз мо ба рўњи поки ту њар дам салом бод. 

  Њарчанд аз наъими љањон мунќатеъ шудї, 

  Аз њаќ туро њазор-њазор эњтиром бод». 

                                           *** 

  «Агар сад сол монї, дар яке рўз 

  Бибояд рафт аз ин кох…» 

                                          *** 

  «Кош он рўз, ки дар пойи ту шуд хори аљал, 

  Дасти гетї бизадї теѓи њалокам бар сар. 

  То бад-ин рўз љањон бе ту надидї чашми ман, 

  Эй манам бар сари хоки ту, ки хокам бар сар». 

                                           *** 

 Дар санги мазори Момо Хадича Султон бинти Муртазо, ки соли 1503 

дар љавонї фавтидааст, сабт шудааст: 

  «Дареѓи љони љавони гулизор дареѓ, 

  На як дареѓ, ки њар дам њазор дареѓ». 

                                         *** 

  «Аз љонгудоз дунё рафтї ба сўи љаннат, 

  Эй орзуи чашмам рўят ба хоб дидан. 

  Такбир мефиристам њар дам ба рўњи покат, 

  То ваќти он бошад моро ба њам расидан». 

                                         *** 

  «Бо њар ки инояти ту њамроњї кард, 

  Ў бар сари шоњони љањон шоњї кард. 

  Кардї ту дар ин љањон басе лутфу карам, 

  Донам, ки дар он љањон њамин хоњї кард». 

*** 

  «Бар сари турбатам, эй дўст, замоне биншин… 

  Коми љонам, ки чунин талх шуд аз зањри фироќ…» 

*** 

  «Эй љони љањон, куштаи афлок шудї, 

  Мењмони азизи хокии пок шудї. 

  Гулњо њама аз хок бурун меояд, 

  Ё Раб, ту чї гул будї, ки дар хок шудї». 

*** 

  «Њамаро оќибати кор њамин хоњад буд…» [133, с.196-197]. 

 Зањмати семоњаи худро дар њафриёту љустуљўйњои бостоншиносии 

Марви куњан љамъбаст намуда, В.А. Жуковский аз хеле дер сурат 

гирифтани ин сафар афсўс мехўрад. Зеро ёдгорињои зиёди он нобуду хароб 

шудаанд. Ў дар назди бостоншиносон вазифа мегузорад, ки њар як ёдгории 

боќимондаро њифз намуда, мавриди омўзиш ќарор дињанд. 

Ишораву мулоњизањо ба масъалањои адабиёти форсї дар осори 

дигари таърихшиносии В.А. Жуковский низ зиёданд. Ў ривояти таърихиро 

дар бораи Темур ва Носири Хусрав, ки бо унвони «Темурнома» маъруф 

аст, тарљума карда, ба он муќаддима менависад. Ў пеш аз њама муаллифи 

он асар будани Абдуррањмони Сиратро муайян менамояд.  

Ю.Е. Боршевский, ки муњаќќиќи бойгонии В.А. Жуковский мебошад, 

дар ин маврид аќидаеро пеш меронад:«дар муќаддимаи нотамом ба 

тарљумаи худ Жуковский навиштааст, ки ин асар њамчун сарчашмаи 

таърихї арзиш надорад, вале чун «ривояти адабї» маънии зиёд дорад» [18, 

с.12]. 

Дар асарњои ба тањќиќи таърихи шањрњои Машњад, Тўс, Нисо, 

Абевард, Майхона ва ѓайра бахшидаи В.А. Жуковский низ ишорањо ба 

масъалањои фарњангиву адабии он шањрњо мављуданд. Аз љумла, дар 

маќолае, ки ба тавсифи шањри Тўс бахшида шудааст, вазъи ногувори 

маќбараи шоири бузург Абулќосими Фирдавсиро ба ќалам дода, аз 



 130 

беэътиноии эрониён ба маќбараи ин суханвари беназир изњори таассуф 

мекунад[40, с.308-314]. 

В.А. Жуковский дар асарњо ва суханронињои худ рољеъ ба љунбиши 

динии бобњо, дарвешњо ва дигар падидањои иљтимої низ зимнан ба 

масъалањои адабї ишора мекунад. Аз љумла, ў дар бораи сарчашмањои 

муњимми тасаввуф будани «Кашф-ул-мањљуб»-и Љуллобї ва «Нур-ул 

улум»-и Абулњасани Хараќонї сухан ронда, зарурати тарљума ва нашри 

онњоро ба миён мегузорад. 

Ишора ба рўйдодњои адабї, масъалањои гуногуни назму наср дар 

сафарномаву гузоришњои В.А. Жуковский низ ба назар мерасанд. Дар 

«Гузориш аз будубош дар Форс» ишорањои зиёде ба масъалањои адабиро 

метавон мушоњида кард. В.А. Жуковский сафари худро ба Эрон ба ќалам 

дода, хабар медињад, ки ў, пеш аз њама, он љо ба мутолиаи «Мантиќ-ут-

тайр»-и Фаридуддини Аттор машѓул шуда, њамроњи дўстони эрониаш ба 

муќоясаи тарљумаи ин асар бо аслаш пардохтааст ва норасоињои зиёди 

онро ошкор намудааст. 

Њамчунин дар зимни ин сафар ба мутолиаи девони Носири Хусрав 

машѓул шуда, дарёфтааст, ки «Носири Хусрав панднавис, файласуф ва 

фаќењ буда, дар баъзе мавридњо сарбаста ба назар мерасад, ки бо шуљоат 

дар баёни андешањо ва таъбирњо аз дурдонањои Умари Хайём камї 

надоранд» [16, с.38]. 

Дар гузориши мазкур оид ба масъалаи вазъи адабиёти бачањо дар 

Эрон низ таваќќуф шудааст. В.А. Жуковский таъкид мекунад, ки дар Эрон 

ба адабиёти кўдакон ва наврасон таваљљуњи зиёд дода мешавад. Наврасони 

эронї пас аз шиносої бо Ќуръон ба хондани «Мушу гурба»-и Убайди 

Зоконї барин асарњои бадеї мегузаранд. Маснавии «Мушу гурба» дар 

Эрон хеле маъмул буда, ќариб њамаи бачагон онро медонанд. 

Тавре ки зикр шуд, В.А. Жуковский солњои охири умр ба тарљумаи 

ривоёту асарњои таърихї машѓул шудааст, ки аксари онњо то њол чоп 

нашудаанд. Ривоят дар бораи Темур аз «Темурнома»-и Абдуррањмони 

Сират, «Њикоят дар бораи Муќаннаъ», ривоят аз «Ќандия» ва ѓайра аз 

њамон љумлаанд, ки дар бораи онњо Ю.Е. Боршевский маълумот дода, 

арзиши баланди бадеии онњоро таъкид кардааст[20,с.21]. 

Љамъоварї ва нашри номањои В.А. Жуковский ва номањои 

шогирдону њамкоронаш ба ў хеле арзишманд буда, бешубња ба омўхтани 

њаёти фарњангиву адабии Эрон дар охири асри ХІХ ва равшан кардани 

масъалањои зиёди адабї низ мусоидат хоњад кард. 

3.2. Арзиши илмии таҳқиқоти осори забоншиносии  

В.А. Жуковский 

 

 Чунонки зикр шуд, омўзиш ва тањќиќи забон ва гўйишњои эронї аз 

самтњои асосии фаъолияти илмиву таълимии В.А. Жуковский ба шумор 

меравад. Дар сафари авали худ ба Эрон њам њадафи асосии ў, пеш аз њама, 

аз худ кардани забони форсї будааст. Дар ин бора ў дар номааш ба В. 

Розен навиштааст: «Нимсолаи авали буду боши ман дар Форс замони 

корњои омодагї буд. Бо барории машѓулиятњои ман аз озод ёд гирифтани 

забони гуфтугўии форсї вобастааст, ман барои худ тасмим гирифтам, ки 

аввал тамоми таваљљуњамро то љое, ки ба ман дахл дорад ва имкон дорам, 

ба он љалб намоям» [25, с.7]. 

 В.А. Жуковский барои омўзиши амиќи забони форсї ва нозукињои 

гўйишњои он аз пайи пайдо кардани омўзгор мешавад. Аз номањояш 

бармеояд, ки ў дар интихоби омўзгор ба касоне мурољиат кардааст, ки дар 

баробари донистани забону гўйишњо аз адабиёт низ огоњии хуб доштаанд. 

Яке аз чунин омўзгорон Иброњими Мозандаронї аст, ки пайрави 

Љалолуддини Балхї ва марди хеле бо маърифат буда, «Маснавии 

маънавї»-ро хуб медонистааст. Тавре ки П.П. Бушев навиштааст: «Бо ин 

омўзгор В.А. Жуковский муддати тўлонї машѓул шудааст» [25, с.117]. Ба 

ин тартиб, ў омўзиши забонро пайваста бо осори адибон идома дода, аз 

љумла ашъори Фаридуддини Аттор ва Носири Хусравро мутолиа мекард 

ва њаловат мебурд. 

 В.А. Жуковский њангоми тадрис дар донишгоњ низ њамеша аз ашъори 

шоирон суњбат мекардааст. Яке аз шогирдони ў И.И. Умняков дар 

хотироти худ наќл мекунад, ки В.А. Жуковский «дар суханронињояш 

ашъори манзуми Саъдї, Фирдавсї ва Њофиз, рубоињои Умари Хайём, 

шайх Абусаиди Майхонаиро мехонд» [94,с.184].  

 Кўшишу талошњои В.А. Жуковский самараи хуб доданд ва ў на танњо 

забон ва гўйишњои форсиро хуб аз худ намуд, балки маводи фаровон њам 

љамъ овард. Дар сафари дуюмаш ба Эрон низ ў маводи зиёдеро аз 

гўйишњои гуногуни форсї ба даст овард ва дар натиља дар асоси онњо 

рисолаи докториро таълиф ва дифоъ намуд. Дар љамъоварии мавод ба В.А. 

Жуковский, тавре ки ќаблан зикр шуд, њамсари ў Варвара Ивановна 

Карлошева, ки ў њам забони форсиро хуб аз худ карда буд, мадади зиёд 

мерасонад. 

 Натиљаи сафарњои илмии В.А. Жуковский ва маводи фаровони 

љамъовардаи ў дар китоби «Мавод барои омўзиши гўйишњои форсї» соли 

1888 дар Санкт Петербург ба табъ мерасад. Љилди аввали асар маводи 

лањљањои минтаќаи Кошонро, аз љумла лањљањои Вонишун, Коњрўд, Кеше, 

Зефреро дар бар мегирад. Дар пешгуфтори мухтасар В.А. Жуковский ќайд 

менамояд, ки маводи китоб дар сафари ў, ки соли 1883 сурат гирифтааст, 

љамъоварї шудааст. Сипас, дар бораи лањљањои минтаќаи Кошон 

маълумоти мухтасар медињад. Дар ќисмати «Матнњо» љумлањо дар њар 

лањљаи мазкур сабт шудаанд. Масалан, љумлаи «Худо намемирад» ба 

лањљањои мазкур ба ин тарз оварда шудааст: Худо натмеру. Худо намирї. 

Худо намура. Худо неумуру [94, с.134-135]. 

 Дар бахши «Тарљумаи порањои манзум аз кишоварзони форс» 

намунањои зиёди ашъори гуногун оварда шудаанд. Аз љумла, шеъри аввал, 

ки ба лањљаи Бохру сабт шудааст, ѓазалест, ки дорои вазну ќофия ва 

радифи марѓуб мебошад: 

  Рафтему ёрро ба раѓибун гузоштем, 

  Маљнун шудему сар ба биёбун гузоштем. 

  Дасти тамаъ дароз накардем дар чаман, 

  Гулро барои зинати бустун гузоштем. 

  То боѓ сабз бувад, манаш боѓбун будам, 

  Ваќте ки беша шуд, ба раѓибун гузоштем[ 37,с.2]. 

 Сипас тарљумаи русї ва тарзи лањљавии шеър оварда мешавад. Ба 

њамин тартиб аз лањљаи Кеше 45 пора ва аз лањљаи Зефре 10 пораи манзум 

наќл шудааст, ки ба мавзуъњои гуногун амсоли ишќ,васфи занон, панд, 

тасвири гирифторї ба вабо, лолої, њаљв бахшида шудаанд. 

 Дар байни порањои манзум баъзан шеърњои машњури шоирони 

классик низ ба назар мерасанд, Масалан,шеъри зерини мансуб ба 

Љалолуддини Балхї ба ин тарз сабт шудааст: 

  Даст бар сулоло дора, аз мор андеша кун, 

  Пой бар гил менињї, аз захми хор андеша кун. 

  Гар шиновар нестї, бар мављи дарё по манењ, 

  Гар миёни ѓарќ гардї, аз канор андеша кун[37,с.24]. 

 Дар баъзе порањои манзум танќиди њокимону мансабдорон ба назар 

мерасад. Дар манзумае, кибо банди зерин шуруъ мешавад, њатто ба таври 

мушаххас номи вазире, ки мавриди танќиди сахт ќарор гирифтааст, зикр 

гардидааст: 

  Мирзо Њасан вазир шуд, 

  Нун ба танур хамир шуд. 

  Бевазанон бинолед, 

  Гўњ ба ришаш бимолед. 

  Эй сол барнагардї…[ 37,с.44] 

 Бахши сеюми асар ба сарфу нањви забони форсї ихтисос дода 

шудааст. Дар ин бахш дар бораи шумораи љамъ, падежњо, сифат, шумора 

љонишин, феъл, пешванду пасвандњо, сиѓа ва дигар категорияњои сарфу 

нањви забони форсї маълумот дода шудааст. Дар ин бахш низ порањои 

манзумро мисли байти зерин дидан мумкин аст: 

  Ќурбон меравам равишти мурѓобиро, 

  Ин њавзи булўри гардишти моњиро [37, с.46]. 

 В.А. Жуковский дар зимни овардани намунањо назари худро дар 

бораи муаллифи онњо баён кардааст. Аз љумла, шеъри Бобо Тоњири 

Урёнро зикр намуда, ўро «шоири шевагии Эрон» меномад ва таъкид 

мекунад, ки шеъри ин шоирро ањли њар шева мисли курд, лурї, бахтиёрї ба 

таври худ мехонанд. Бинобар ин,ў зарурати нашри илмии ашъори шоирро 

дар асоси нусхањои ќадимї ба миён мегузорад [37, с.218]. 

 Љилди дувуми «Мавод барои омўзиши гўйишњои форсї»-и В.А. 

Жуковский, ки маводи лањљањои Сангисеру Шумурзоди Симнон, Сада, Газ, 

Кафрони Исфањон, Сивенду Абдуи Шероз, Талахедешки Гургон, лањљаи 

яњудиёни Кошон ва лањљаи Таљришро дар бар мегирад, пас аз вафоти 

муаллиф дар соли 1922 дар Петроград ба табъ мерасад. Дар сарсухани хеле 

кўтоњ В.А. Жуковский ќайд менамояд, ки љилди аввали китоб соли 1888 

чоп шуда буд, вале ба сабаби ба корњои дигар машѓул шудан тањияи љилди 

дувум ба таъхир афтод.  

 Дар пешгуфтори асар академик С. Олденбург ба хидмати профессор 

В.А. Жуковский бањои баланд дода менависад: «Мавод барои омўзиши 

гўйишњои форсї»-и В.А. Жуковский то ба нашр расидани он, ки ў надид, 

њамеша љойи намоёнро дар таърихи филологияи Эрон ишѓол менамояд, 

зеро В.А. Жуковский аввалин касест, ки ба љамъоварии васеи мавод аз 

гўйишњои Форс машѓул шуда, дар муќаддимаи љилди аввали мавод 

аввалин бор кўшиши љиддї намуд, ки таснифи гўйишњои форсиро њамон 

тавре ки эроншиноси маъруф В. Гейгер кардааст, анљом дињад» [37, с.V]. 

 Дар матни китоб намунањои осори манзум хеле зиёданд, ки ба тарзи 

талаффузи лањљањо сабт шудаанд. Дар байни ин порањои манзум ашъори 

машњури шоирон низ ба назар мерасад, ки ба чанде аз онњо В.А. 

Жуковский ишора кардааст. Масалан, аз дењаи Сада ду таронаи дар асоси 

ашъори Бобо Тоњир эљодгардида сабт шудааст: 

  Саре дорон зи ишќут гипу бипу, 

  Муже бар њам жинон селобе рижу. 

  Дили ошиќ мисоли чўби тар бу: 

  Сери сўзу сери хунобе рижу[39,с.2]. 

                                        *** 

  Зи беси дидеу дил њар ду фарёд, 

  Ки њар чи дида вену, дил кару ёд. 

  Бесозон ханљаре нешаш зи пўлод 

  Инон бар диде, то дил ессу озод[ 39,с.32]. 

 Дар байни порањои манзум шеърњои Њофиз ва њофизона низ ба назар 

мерасанд, ки аз интишору шуњрати ашъори ў миёни мардум шањодат 

медињад. 

 Дар бахши «Иловањо» мавод аз гўиши яњудиёни Кошон ва дењаи 

Таљриш бо тарљумааш љой дода шудааст. 

 Љилди сеюми «Мавод барои омўзиши гўйишњои форсї»-и В.А. 

Жуковский, ки маводи лањљањои бахтиёрї, чањорланг ва њафтлангро бар 

бар мегирад, низ пас аз вафоти муаллиф дар соли 1922 нашр мешавад. 

Китоб бе пешгуфтор бо матн ва тарљумаи русї шуруъ мегардад. Ин љилд аз 

љилдњои дигар, пеш аз њама, бо он фарќ мекунад, ки ашъору порањои 

манзум хеле зиёданд. Асар бо суруди «Моли гармсер» (суруд дар бораи 

зимистон) оѓоз меёбад, ки аз 59 байт иборат аст ва бо ин байтњо шуруъ 

мешавад: 

  Шуштаре барф игира, 

  Деспила борун. 

  Дер бе римуи нигунен 

  Дервозедорун[39, с.32]. 

Сипас сурудњо «Дар бораи малах» (иборат аз 13 байт), Сањад (21 б.), 

Гафал (8 б.), Оќо Ризо (7 б.), Амир (5 б.), Балохун (8 б.), Амунуллохон (15 

б.), Муњаммад Ёр (14 б.), Алї Оѓохон (10 б.), Барот (22 б.), Парвизхон (10 

б.), Валї (55 б.), Њасан Искандарї (8 б.), Абдул (14 б.), Њољї Мирзо (10 б.), 

Фаридун (14 б.), Нумдорхон (15 б.), Мењробхон (12 б.), Њољї Козим (23 б.), 

Расул (13 б.), Сабу Њошим (13 б.), Абдулло (12 б.), Њасан Оѓо (18 б.), 

Алидод (2 б.), Дарвешхон (8 б.), Хусравбек (14 б.), Иброњим (14 б.), 

Ѓуломхон (14 б.), Мулло Тоњир (4 б.), Нозири довталаб (14 б.), бародарони 

сайёд (27 б.), сартип (24 б.), Шелала (14 б.) мурдани певун (72 б.), Каљкўл 

(17 б.), Элхонї (12 б.), Париљун (127 б.), ошиќї (21 б.), арўсї (99 б.), лолої 

(99 б.) паи њам бо тарљумаи русї оварда шудаанд. Дар воќеъ, асар ба баёзи 

ашъор монанд гаштааст. Зеро таќрибан 900 байтро дар бар мегирад. Тавре 

ки аз унвони шеърњо бармеояд, аксари онњо ба шахсони воќеї бахшида 

шудаанд. Аз ин рў, љилди мазкур илова бар арзиши баланди шевашиносиву 

забоншиносї доштан барои омўхтани фолклори мардуми Эрон ва шинохти 

воќеањои таърихии давр низ хеле судманд аст. 

Намунањои љамъовардаи В.А. Жуковский бо њаёти мардум, расму оин 

ва маросимњои гуногуни он марбут мебошанд. Аз ин рў, онњо њам арзиши 

баланди зистшиносиву фарњангшиносї доранд. Аз ин љост, ки А.А. 

Ромаскевич осори В.А. Жуковскийро «аввалин кўшиши ба таври муназзам 

љамъ овардан ва баррасї намудани осори мардуми Форс на танњо чун 

маводи ёрирасон барои њалли ин ё он масоили забоншиноси Эрон, балки 

њамчун осори каломи форсї, ки дар он хусусиятњои хоси рўзгор ва афкори 

халќи форс, хусусиятњое, ки дар осори бадеии Форс љустани онњо бењуда 

аст, бозтоб ёфтааст» [87, с.415]. 

Асари дигари забоншиносии В.А. Жуковский, ки њамроњи 

эроншиноси маъруф К.Г. Залеман таълиф кардааст, «Сарфу нањви 

мухтасари забони нави форсї бо иловаи вазн, библиография» мебошад, ки 

соли 1890 ба нашр расидааст. В.А. Жуковский ва К.Г. Залеман ин асарро 

аввал ба забони олмонї дар Берлин соли 1889 ба нашр расонда буданд[ 39, 

с.3]. Ин асар дар Аврупо шуњрат ёфта, борњо њамчун китоби таълимїнашр 

шудааст. 

Дар пешгуфтори мухтасари асар сабабу њадафи таълифи асар баён 

мешавад, ки пеш аз њама таваљљуњи зиёди мардум ба забони форсї 

мебошад. Дар асар таваљљуњ бештар ба забони зиндаи форсї љалб шудааст. 

Асар аз бобњои зерин иборат аст: 

Боби 1. Дар бораи хат ва овозњо. 

Боби 2. Дар бораи њиссањои нутќ ва пешванду пасвандњо. 

Боби 3. Калимасозї. 

Китоб дорои мулњаќот мебошад, ки дар он дар бораи вазн, ќофия, 

навъњои шеър маълумоти мухтасар дода шудааст. 

Муаллифони асар барои баёни матлаб бештар ба осори шоирони 

маъруф таваљљуњ намудаанд. Дар ин бора онњо навиштаанд: «Мо саъй 

намудем тибќи наќша нуктањои муњимро дар асоси (осори) Фирдавсї 

(асосан), Умари Хайём, Хоќонї, Анварї, Саъдї ва дигарон баён намоем» [ 

92, с.308]. 

Маълумоте, ки дар бораи навъњои шеър дода шудааст, хеле кўтоњ 

буда, дар асоси маълумоти сарчашмањо баён шудаанд Аз ин рў, дар онњо 

баъзе норасоињо ба назар мерасанд. Масалан, муаллифон навъи шеърии 

ќитъаро, ки дар адабиёти форсу тољик як навъи мустаќили шеър 

мебошад,чунин шарњ додаанд: «Ќитъаро ѓазали бематлаъ (шоњбайт) 

меноманд» ва тарзи ќофиябандиашро аб, сб, дб…медонанд[92, с.11]. 

Дар њоле ки дар осори Рўдакї ва муосиронаш ва шоирони асрњои 

баъдина ќитъањои дорои матлаъ хеле зиёданд. 

Њамчунин дар байни рубої ва дубайтї, ки навъњои људогонаи 

шеъранд, фарќ гузошта нашудааст. Дар байни мардум шуњрат доштани 

рубоиро таъкид намуда, шеърњои зеринро мисол овардаанд: 

 Дуто ёрем, ки марг аз њам набинем, 

 Гулњо хирман кунем, солим нишинем. 

 Гулњо хирман кунем соя надорад, 

 Ки дарди ошиќї чора надорад[92, с.83]. 

                                *** 

 Ту дар болову ман дар пои бумам, 

 Ту султуниву ман банда ѓулумам. 

 Ту он сарвї, ки дар бустун нишинї, 

 Ман он обам, ки дар поят равунам[92, с.83]. 

Асари мазкур низ барои омўхтани адабиёти форсї мадад мерасонад. 

Зеро дар он дар мавридњои гуногун 42 шеър бо тарљумаи русї оварда 

шудаанд. 

Хидмати В.А. Жуковский дар ташаккулу такомули шевашиносии 

Эрон хеле бузург аст. Ў на танњо шеваю лањљањои гуногуни Эронро омўхт 

ва маводи фаровонро љамъ овард, балки равишњои илмии ин соњаи 

забоншиносиро муайян кард ва муњаќќиќони дигарро ба тањќиќи љиддии 

шеваю лањљањо њидоят намуд. В.А. Жуковский Эронро «захираи бузурги 

шеваю лањљањо медонад, ки дар ќаъри тиллоии он солњои зиёд муњаќќиќон 

њамеша маводи тоза хоњад дод» [92, с.83]. 

Ба осори шевашиносии В.А. Жуковский бањои баланд дода, М.Н. 

Боголюбов таъкид мекунад, ки ў бо осори худ омўзиши гўйишњои зиндаи 

Эрон асос гузошт. «Мавод» ва «Намунањо»-и ў бори аввал матнњои асили 

зиёди форсиро ба гардиши илмї ворид намуданд. Дар «Очерки шаклњои 

сарфу нањв», ки ба ќисми аввали «Мавод» илова шудааст, дар «Сарфу 

нањви забони форсї ва дар «Намунањо» низ бори аввал асосњои сохти 

нањвии забони зиндаи форсї, луѓат ва маънии муосираш дар фарњанги 

«Мавод» ва шарњи «Намунањо» баён шудаанд» [37, с.11]. 

 Њамчунин М.Н. Боголюбов таъкид мекунад, ки В.А. Жуковский 

масъалањои забоншиносї ва шевашиносиро пайваста бо осори адабиёти 

классики тољику форс мавриди баррасї ќарор медод. Масалан, ў ишора 

мекунад, ки дар «Сарфу нањви забони нави форсї» ба забони Фирдавсї 

такя намудааст ва бо ин ба мураттаб кардани сарфу нањви асосноки забони 

форсї асос гузошт» [16, с.47]. 

 Шарќшиноси барљастаи рус И.М. Оранский дар мавриди 

“«Сарфу нањви забони нави форсї» чунин мулоњиза меронад: “Омўзиши 

сохтории дастури забони тољикї ва форсии адабиёти классикї барои 

навиштани китобњои бењтарини сарфу навњи форсї, ки Г. Залеман бо 

њаммуаллифии В.А. Жуковский замина фароњам овард”[84, с.148].  

 Аз асарњои ба тањќиќи масъалањои забоншиносї бахшидаи В.А. 

Жуковский ва аз асарњои дигари ў бармеояд, ки ин муњаќќиќи рус ба 

забони форсї ва гўйишњои он дилбастагиву муњаббати зиёд доштааст. 

Инро на танњо дар тањќиќи даќиќи нозукињои забон ва гўйишњо, ки дар 

саросари асарњои ў ба назар мерасад, балки дар истифодаи калимаву 

мафњумњои форсї ва дохил кардани онњо ба гардиши илмї мушоњида 

кардан мумкин аст. Масалан, ў дар зимни асарњои илмї ва номаву 

гузоришњояш калимаву истилоњоти форсии китобхона, муаллим, 

китобфурўшї, фарангї, сипањсолор, тасниф ва амсоли инњоро борњо 

истифода кардааст, њол он ки аксари ин калимањо муродифи русї доранд. 

Вежагии муњимми тањќиќоти В.А. Жуковский он буд, ки ў ба 

масъалањои гуногуни таъриху фарњанг ба таври љомеъ машѓул мешуд, ки 

ба ин дониши васеи ў аз соњањои гуногуни илм имкон медод. 

И.М. Оранский таърихи омўзиши забонњои тољикиву форсиро дар 

Русия мавриди баррасї ќарор дода, ба хидматњои В.А. Жуковский низ 

бањои баланд медињад ва ба њамин равиши љомеи ў дар тањќиќоти илмиаш 

ишора мекунад: «В.А. Жуковский њарчанд муњаќќиќи таърихи забон 

набуда, вале бо вуљуди ин,зарурати дар робита бо ёдгорињои ќадими 

забонњои эронї гузоштани маводи шевањоро амиќ дарк мекард. Матнњои 

интиќодии нашркардаи ў аз ёдгорињои асримиёнагї ба забонњои тољикї ва 

форсї на танњо барои омўхтани таърихи адабиёт ва таърихи фарњанг, 

балки љињати омўхтани таърихи забон низ арзишманд аст. Дар 

пешгуфторњои муфассал дар ин нашрияњо В.А. Жуковский хусусиятњои 

забони муаллиф ва имлои котибонро ќайд намудааст» [84,с.151]. 

Дар њаќиќат, асарњои забоншиносии В.А. Жуковский соњањои 

гуногуни забони адабї ва бахусус, гўйишњои шифоњии форсиро фаро 

гирифта, маводи дар ин замина љамъовардаи ў ганљинаи пурбањое 

башумор меравад. Осори В.А. Жуковский дар эроншиносии рус, махсусан, 

дар шевашиносї марњалаи тозаеро оѓоз намуд ва кори ўро муњаќќиќони 

зиёде дар Русияву Тољикистон, Эрон ва кишварњои дигар босамар идома 

медињанд. Тавре М.Н. Боголюбов таъкид кардааст: «осори В.А. 

Жуковский дар шевашиносии Эрон дар замони худ ба эроншиносии ватанї 

шуњрат овард. Бахусус, ќайд кардан зарур аст, ки ин асарњо на танњо 

марњалае ва ё давраи муайяне дар илм гаштанд, балки ба рушди он таъсири 

мустаќим ва бевосита расонданд» [84, с.48]. 

В.А. Жуковский масъалањои забоншиносиро пайваста бо масъалањои 

таърихшиносиву мардумшиносї ва дар заминаи адабиёт тањќиќ намудааст, 

ки ин равиши илмии ў ќобили пайравї мебошад. 

Тавре ки И.М. Оранский дуруст таъкид кардааст, В.А. Жуковский ва 

устодони дигари Донишгоњи Петербург омўзиши љомеи таърихиву 

филологии Шарќро усули кори худ ќарор дода, онњо «њамзамон муаррих, 

бостоншинос, мардумшинос, сиккашинос, адабиётшинос, фолулоршинос 

ва ѓайра буданд» [84, с.141]. Ў њамчунин таъкид мекунад, ки В.А. 

Жуковский њарчанд мутахассиси таърихи забон набуд, вале бо вуљуди ин 

маводи шевањоро дар муќояса бо маводи ёдгорињои ќадим тањќиќ мекард. 

Матнњои зиёде, ки ў нашр намудааст, барои омўхтани таърихи забон хеле 

судманданд. Аз ин љост, ки осори В.А. Жуковскийро барњаќ марњилаи 

тозае дар омўзиши фарњанги омма ва гўйишњои мардуми Эрон донистаанд. 

ХУЛОСА 

 

 Шарќшиносї дар асри ХІХ дар Русия хеле рушд пайдо карда, дар 

соњањои гуногун ба дастовардњои муњим соњиб гардид. Эроншиносї, ки яке 

аз соњањои муњимми он ба шумор меравад, дар ин давра тавсеа ёфта, 

соњиби шуњрати љањонї гардид ва як зумра донишмандони маъруфро ба 

майдон овард. Яке аз чунин донишмандони маъруф В.А. Жуковский 

мебошад, ки дар пешрафти соњањои гуногуни эроншиносии олам сањми 

бузург гузоштааст. 

 В.А. Жуковский дар хонаводаи шахси маърифатдўсте ба дунё омада, 

аз хурдї ба омўзиши илму дониш, бахусус, омўзиши Шарќи куњан 

таваљљуњи зиёд зоњир намуд. Шарќ барои толибилми љавон сарчашмаи 

тамаддуни башарї буд. Аз ин љост, ки ў њанўз аз замони тањсил дар 

Донишгоњи давлатии Петербург ба омўзиши таърихи Шарќ машѓул шуд ва 

аввалин рисолањои илмии ў ба бањои баланди устодон ва дарёфти медали 

тиллої сазовор дониста шуд. 

 Пас аз хатми донишгоњ В.А. Жуковский таќдири худро ба 

эроншиносї пайваст ва то охири умр дар ин соњањо содиќона хидмат кард. 

Доираи фаъолияти илмии В.А. Жуковский хеле васеъ буда, шохањои 

гуногуни эроншиносї чун забоншиносї, таърих, адабиёт, фолклор, 

мардумшиносї ва амсоли инњоро дар бар мегирифт. Дар њар соња ў 

асарњои пурарзиш офарида, шуњрати эроншиносии русро дар сатњи љањонї 

баланд бардоштааст. 

 Хидматњои В.А. Жуковский дар љамъоварї ва тањќиќи маводи 

шевашиносї беназир аст. Ў шеваю лањљањои зиёди Эронро дар тўли 

сафарњои худ љамъ оварда, мавриди омўзиши њарљониба ќарор додааст.  

1. Забоншиносї яке аз пањлуњои тањќиќоти серпањлуи В.А. 

Жуковскийро ташкил медињад. Ин донишманд дар тањќиќи маводи 

лањљањо равиши тозаеро пеш гирифта, дар таснифи лањљањои эронї 

таѓйироти љиддї ворид менамояд ва беасос будани таснифоти 

шарќшиносони Ѓарбро ба субут мерасонад.«Мавод барои омўзиши 

гўйишњои форсї», ки дар сељилд омода менамояд, дастоварди муњимми 

эроншиносии рус шуморида мешавад». Илова бамаводи забоншиносї В.А. 

Жуковский маводи фаровони адабиёти омиёнаи Эронро низ љамъоварї 

менамояд ва дар китоби «Намунањои эљодиёти халќии форсї» (с.1902) ба 

табъ мерасонад. Бояд гуфт, ки ин ду китоби В.А. Жуковский солњои тўлонї 

њамчун маводи асосии донишљўёни бахши форсии Донишгоњи Санкт-

Петербург мавриди истифода ќарор гирифтааст [7-M; 10-М].  

2. Адабиётшиносї яке аз мењварњои асосии тањќиќоти В. А. 

Жуковский ба њисоб меравад. В.А. Жуковский махсусан, дар тањќиќи 

масъалањои таърихи адабиёти тољику форс хидмати арзанда ба љой 

гузоштааст. Рисолаи давраи магистрии ў «Алї Авҳадуддин Анварї. Мавод 

барои шарњи њол ва тавсифи ў» аввалин тањќиќот дар бораи ањволу осори 

шоири маъруф мебошад, ки то имрўз арзиши илмии худро гум накардааст 

ва бењтарин тањќиќот дар бораи ин шоири тавоно ба шумор меравад. В.А. 

Жуковский муносибати якљонибаи муњаќќиќони хориљиро ба осори 

Анварї њамчун шоири мадењасаро нишон дода, љанбањои гуногуни осори 

шоирро баррасї менамояд ва дар зери таъсири сиёсати дарбор ќарор 

доштани осори шоир ва умуман адабиёти даврро таъкид менамояд. В.А. 

Жуковский дар рисола ба масъалањои гуногуни осори шоир, робитаи ў бо 

шоирони гузашта ва муосир, шарњњо ба осори шоир, забону сохтори 

ашъораш ва ѓайра таваљљуњ зоњир шуда, мавќеи ў дар адабиёти давр 

муайян гардидааст [3-M; 8-М; 9-М]. 

Асари дигари В.А. Жуковский, ки шуњрати ўро афзуд, маќолаи 

«Умари Хайём ва рубоињои «сайёр» мебошад, ки соли 1897 омода ва чоп 

шудааст. Дар маќола масъалаи муњим ва бањсноки марбут ба осори 

донишманди бузург матрањ шуда буд. В.А. Жуковский масъалаи ба Умари 

Хайём нисбат дода шудани рубоињои зиёдро мавриди омўзиш ќарор 

медињад. Ў пеш аз њама маълумоти сарчашмањоро дар бораи ањволу осори 

Умари Хайём мавриди баррасї ќарор дода, дар асоси онњо шарњи њоли 

њакимро барќарор менамояд ва шахсияти ўро њамчун донишманду њаким 

ба ќалам медињад. Сипас ба тањќиќи рубоињои мансуб ба Умари Хайём 

пардохта, аз рўи маљмўае, ки Николас нашр кардааст, 82 рубоии «сайёр»-

ро, ки дар тазкирањову маљмуањои гуногун ба 39 шоир нисбат дода 

шудаанд, муайян менамояд. Ин иќдоми В.А. Жуковский марњилаи тозаеро 

дар хайёмшиносї боз менамояд ва мавриди пайравї ќарор мегирад. 

Донишмандони маъруф А. Кристенсен, Денисон Росс, Ф. Розен, К. Ремпис, 

Елвел Сотен, Э. Фитсљералд, Љалолуддини Њумої, Содиќ Њидоят, Свами 

Говинда Тиртња, Фурўѓї, Рашиди Ёсамї, Мањдии Фўлодванд, Њасани 

Донишфар, Алии Даштї ва дигарон кори ўро идома дода, барои муайян 

кардани рубоињои асили Умари Хайём кўшишњо ба харљ додаанд. Маќолаи 

В. А. Жуковский то имрўз роњнамои муњаќќиќон дар шинохти рубоињои 

Умари Хайём мебошад. 

Дар бораи пешрафти сареъи адабиёту фарњанг дар давраи Сомониён 

ва сабабњои он асарњои зиёде таълиф шудааст. Аксари муњаќќиќон сиёсати 

фарњангии Сомониён ва таваљљуњи зиёди онњо ба адабиёту фарњангро 

омили ин пешрафтњо донистаанд. Яке аз аввалин муњаќќиќоне, ки ин 

масъаларо таъкид кардааст, В.А. Жуковский мебошад. Ўдар китобхонаи 

Донишгоњи Санкт-Петербург маљмуаи рисолотеро тањти унвони «Љунг дар 

тасаввуф» пайдо мекунад. Яке аз он рисолањо «Эътиќодоти њазрати Хоља 

Муњаммади Порсо» таваљљуњи ўро бештар љалб менамояд ва ба тањќиќи он 

мепардозад. В.А. Жуковский ба натиљае мерасад, ки мањз таваљљуњи зиёди 

Сомониён ба урфу одати мардум ва забони онњо омили офарида шудани 

асари мазкур шудааст, ки ин бори дигар аз фарњангдўстии онњо гувоњї 

медињад [2-M]. 

3. Адабиёти шифоњї ё фолклор низ аз самтњои дигари пажўњишњои 

В.А. Жуковский буда, мавсуф аз зумраи аввалин донишмандонест, ки ба 

таври љиддї ба љамъовариву тањќиќи осори шифоњии мардуми Эрон 

машѓул шудаанд. Ў дар зимни сафарњояш ба Эрон аз шањру дењоти 

гуногуни мамлакат дар баробари омўхтани забону шевањо ба љамъоварии 

осори шифоњии мардум пардохта, онњоро дар асарњои «Мавод барои 

омўзиши лањљањои форсї» ва «Намунањои осори мардумии форсї» ба нашр 

расондааст. Дар китоби «Намунањои осори мардумии форсї», ки аз панљ 

бахш иборат аст, В.А. Жуковский сурудњои мутрибону сарояндагон; 

сурудњои базмї; сурудњои лолої; чистонњо ва намунањои дорои мазмунњои 

гуногунро, ки зимни сабти асарњои халќї дучор омадаанд, овардааст. 

Тавре муњаќќиќон таъкид кардаанд, асари мазкур «аввалин кўшиши ба 

таври муназзам љамъ овардан ва баррасї намудани осори мардумии Форс 

на танњо чун маводи ёрирасон барои њалли ин ё он масоили забоншиносии 

филологияи Эрон, балки њамчун осори каломи форсї, ки дар он 

хусусиятњои хоси рўзгор ва афкори халќи форс, хусусиятњое, ки дар осори 

бадеии Форс љустани онњо бењуда аст, бозтоб ёфтааст» Намунањои 

љамъовардаи В.А. Жуковский ганљинаи пурбањо буда, арзиши баланди 

бадеї дошта, завќу дарки амиќи зебоишинохтии мардуми Эронро нишон 

медињанд. Њамчунин онњо дорои арзиши зиёди забоншиносї ва 

мардумшиносї мебошанд. Тавассути ин намунањо метавон бо расму 

оинњои зиёди мардуми Эрон шинос гардид  [8-M; 10-М]. 

4. Лањљашиносї низ дар доираи тањќиќоти В.А. Жуковский шомил 

буда, ў китобе бо номи «Мавод барои омўзиши гўйишњои форсї» мураттаб 

сохт, ки беш аз ним аср дар донишгоњи Санкт-Петербург њамчун дастури 

таълимї мавриди истифода ќарор дошт. Дар тањќиќоти мазкури ў бештар 

ба омузиши лањљањои эронии кеша, коњрўдї, рўдаштї, зефра, бахтиёрї ва 

чањорлангу њафтланг таваљљуњ шудааст. Хусусан, равиши тањќиќоти ўро 

дар мавриди лањљашиносии тољикї метавон истифода кард  [9-М]. 

5. Таърихшиносї аз самтњои дигар ва асосии фаъолияти илмии В.А. 

Жуковский ба шумор меравад. Ў фаъолияти илмиро бо омўзиши таърихи 

мардуми Шарќ шуруъ намуда, ба тањќиќи масъалањои гуногуни таърихиву 

бостоншиносї асарњои мондагорро эљод кардааст. «Осори бостон дар 

кишвари Соњили Каспий. Харобањои Марви куњан»-и В.А. Жуковский 

бењтарин тањќиќот дар бораи таърихи шањрњои Эрон шинохта шудааст. Ин 

асари донишманди номиро муњаќќиќон бењтарин асари таърихї дар бораи 

шањрњои Эрон донистаанд. Дар асарњои таърихшиносии В.А. Жуковский 

ба вазъи фарњанг дар даврањои гуногуни тахрихии шањрњо таваљљуњи зиёд 

зоњир шудааст. Дар асари мазкур доир ба шукуфоии фарњанг дар Марв дар 

ањди бостон, китобхонањои бузурги шањр, мадрасаву масљидњои он 

маълумоти сарчашмањо оварда шудааст. 

 Дар асарњои таърихшиносии В.А. Жуковский ба масъалањои њаёти 

адабии мамлакатњо низ таваљљуњ зоњир шудааст. Аз љумла, дар «Осори 

ќадими кишвари соњили Каспий. Харобањои Марви куњан» ба масъалаи 

бисёр муњимми адабї ишора шудааст, ки он масъалаи пайдоиши шеъри 

форсї мебошад. Дар бораи аввалин шеъри форсї дар сарчашмањо 

маълумоти мухталиф мављуданд. В.А. Жуковский мањз дар Марв аз забони 

як сокини ин шањр садо додани шеъри форсиро дар ањди Тоњириён ба 

ќалам додааст. Ин ишораи донишманд барои муайян кардани намунаи 

аввалини шеъри форсї арзишманд аст. 

 В.А. Жуковский њангоми њафриёти харобањои Марв ба катибањои 

зиёди санги мазорњо дучор меояд. Ў саъй менамояд, ки он катибањоро бо 

вуљуди хароб шуданашон хонад. Аксари он катибањо ба забони форсї 

буда, ба таври манзум навишта шудаанд ва дорои арзиши бадеї мебошанд. 

Дар асарњои дигари таърихшиносии ў масъалањои мухталифи 

бостоншиносї, њаёти иљтимої, сиёсї, иќтисодї ва фарњангии мардуми 

Эронро дар даврањои гуногун, бахусус, замони нав дар бар мегиранд [1-M; 

4-М; 5-М]. 

6. Тасаввуф низ диќќати ин донишмандро ба худ љалб карда буд. 

Адабиёти халќњои эронизабон дар асрњои миёна бо тасаввуф робитаву 

пайвастагии зич дорад. Инро В.А. Жуковский дар љавонї пай бурда, ба 

омўзиши решањо ва хусусиятњои тасаввуф мепардозад. Суханронии ў 8-уми 

феврали соли 1895 дар љаласаи солонаи Донишгоњи императории Санкт-

Петербург дар мавзуи «Инсон ва маърифат аз назари сўфиёни форсї» 

натиљаи љустўљўњои чандинсола мебошад. В.А. Жуковский моњияти 

тасаввуфро мавриди тањќиќ ќарор дода, махсусан, арзишњои маънавию 

ахлоќии онро таъкид менамояд. Дар асарњои дигари ба тањќиќи ањволу 

осори шайхони маъруфи тасаввуф Абдуллоњи Ансорї Абусаид Фазлуллоњ 

ибни Абулхайр Муњаммад ибни Мунаввар бахшидаи В.А. Жуковский низ 

бештар ба њамин љанба таваљљуњ шудааст [10-M]. 

7. Таълифоти китобњои дарсиро низ метавон ба доираи тањќиќоти 

В.А. Жуковский илова кард. Нуктаи бисёр муњим он аст, ки В.А. 

Жуковский, ки забони форсиро дар сатњи нињоят хуб балад буд, барои 

донишљўёни Донишгоњи Санкт-Петербург бо њаммуаллифии забоншиноси 

машњури рус К.Г. Залеман китоби дарсии «Сарфу нањви мухтасари забони 

нави форсї бо иловаи вазн, библиография» таълиф кард, ки то њанўз яке аз 

бењтарин китобњои омўзиши забони форсї мебошад. Ин донишмандон 

барои омўзиши забон порањои манзум ва ашъори омиёнаро хеле фаровон 

истифода кардаанд, то омўзандаи забон ба умќ ва моњияти усулии забон 

бирасанд [8-M]. 

8. Тарљумањо низ яке аз самтњои дигари фаъолияти ин ховаршиноси 

мумтозро ташкил медињад. Хидмати В.А. Жуковский дар омўхтани дину 

оини халќњои эронї низ хеле бузург аст. Ўдар бораи љараёнњои динии 

Эрон, вазъи габрњо, фаъолияти дарвешон,љунбиши бобњо ва амсоли инњо 

асарњо таълиф карда, бахусус, дар тањќиќи ањволу осори шайхони маъруфи 

тасаввуф сањми арзанда гузошта, осори муњимми тасаввуфиро мисли 

«Кашф-ул-мањљуб» ва девони Бобо Кўњии Шерозї тарљума ва тањкиќ 

кардааст [10-M]. 

9. Гирдоварї, тањќиќ ва нашри китобњои форсї. Хидмати В.А. 

Жуковскийдар тањќиќу тарљумаи осори муњимми тасаввуфї низ ќобили 

таваљљуњ мебошад. Аз љумла, китобњои «Њолот ва суханони шайх Абусаид 

Фазлуллоњ ибни Абулхайр ал-Мейњанї» ва «Асрор-ут-тавњид фї маќомоти 

шайх Абусаид»-и Муњаммад ибни Мунаввар, ки асарњои бисёр муњимми 

љараёни тасаввуфи эрониро ба нашр омода карда, ањли илмро бо ин 

сарчашмањои муњим ошно намуд [1-M]. 

10. Тарѓиб ва муаррифии асарњои кўдакона. Аз љумла, дар яке аз 

гузоришњои худ В.А. Жуковский ба адабиёти бачагон дар Эрон ишора 

намуда, таъкид мекунад ки дар ин кишвар ба адабиёти бачањо таваљљуњи 

зиёд зоњир мешавад. Њар бачаи эронї бо ќиссаи «Мушу гурба»-и Убайди 

Зоконї ошної дорад ва ба њамин васила мехоњад, ки кўдакони рус њам бо 

ин гуна шоњкорњои адабии форсї ошної пайдо кунанд [8-M]. 

11. Сафарномањои В.А. Жуковский низ бисёр љолиб мебошанд. Ў 

дар ин гуна навиштањояш дар баробари манзарањое, ки ба чашм дидааст, 

хусусан, шањрњо, масљидњо, донишгоњњои Эрон, шахсиятњои алоњида, 

инчунин расму оинњои мардуми таваљљуњ карда, дар бораи онњо ќиссањои 

мароќангезе наќл мекунад. Вале бо ин њама, дар бештари њолатњо риштаи 

суханро ба масъалањои адабї ва адабиётшиносї , умуман ба њаёти адабии 

Эрон боз мегардонад, ки онњоро сафарномањои адабї низ метавон номзад 

кард [8-M]. 

12. Номањои В.А. Жуковский низ барои кушудани бисёр лањзањои 

рўзгор ва эљодиёти ў наќши муњимро мебозанд. Ў дар доираи фаъолияти 

илмияш аз Эрон ба устодонаш, ки дар Санкт-Петурбург буданд номањо 

менависад ва аз онњо посух мегирад. Ин номањо дар бойгонии таърихии 

давлатии Петербург мањфузанд, фаќат аз онњо фаќат  якчанд намуна чоп 

шудааст. Бинобар ин, мо дар оянда ният дорем, ки ба тањќиќ ва чопи онњо 

шуруъ намоем [4-M; 7-М].   

 Умуман, мавод оид ба масъалањои адабиро дар навиштањои зиёди 

В.А. Жуковский, ки дар бойгонињои гуногун нигањдорї мешаванд ва њанўз 

чоп нашудаанд, дучор омадан мумкин аст. Захираи ѓании маводи марбут 

ба В.А. Жуковский дар бойгонии таърихии давлатии Петербург, бойгонии 

Академияи илмњои Русия, Институти Шарќшиносии Русия ва ѓайра 

мањфузанд, бояд њарљониба тањќиќ гардида, ба нашр расонда шаванд. 

Њоло зарурати љамъоварии осори парешони В.А. Жуковский, ки асосан 

дар асри ХІХ чоп шуда, имрўз дар дастраси муњаќќиќону хонандагон 

нестанд ва нашри онњо ба миён омадааст. Зеро осори эроншиносии ин 

донишманди варзида арзиши баланди илмї доранд ва метавонанд барои 

пешрафти соњањои гуногуни эроншиносї мусоидат намоянд. 

  



 149 

ТАВСИЯЊО ОИД БА ИСТИФОДАИ АМАЛИИ  

НАТИЉАЊОИ ТАЊЌИЌ 

 

Аз таҳқиқи мавзуъ ва масъалаҳои баррасигардида бармеояд, ки 

рӯзгор ва осори шарқшиноси номии рус В.А. Жуковский то кунун ба таври 

комил омӯхта нашуда, таҳқиқи монографӣ ба вуҷуд наомадаанд. Доираи 

мавзуи таҳқиқи осори эроншиносии рус доманадор буда, перомуни осори 

адабиётшиносӣ, забоншиносӣ, таърихшиносӣ, бостоншиносӣ, тасаввуф, 

шевашиносӣ, фолклори мардуми эронӣ чандин таҳқиқи монографӣ анҷом 

дод. Дар диссертатсия саъй карда шудааст, ки рӯзгор ва осори марбут ба 

адабиёти форсии тоҷикӣ таълиф кардари В.А. Жуковский мавриди 

баррасию омӯзиши амиқ қарор дода шавад. Дар канори ин, бо натиҷагирӣ 

аз таҳқиқи мавзуъ барои истифодаи амалии он чунин тавсияҳо дода 

мешаванд: 

1. Диссертатсия ба унвонҷӯёни дараҷаҳои илмӣ ва муҳаққиқони баъдӣ 

дар омӯзиш ва таҳқиқи вижагиҳои рушду такомули шарқшиносӣ дар асри 

XIX дар Русия ва муайян кардани ҷанбаҳои эроншисонӣ мусоидат карда 

метавонад. 

2. Дар диссертатсияи алоҳида мавриди омӯзиши амиққарор додани 

зиндагинома ва таълифоти илмии В.А. Жуковский барои муайян кардани 

ҷойгоҳи ӯ дар рушди эроншиносӣ дар Русия, аз ҷумла дар таҳқиқ ва 

баррасии масъалаҳое чун эроншиносӣ чун забоншиносӣ, шевашиносӣ, 

таърих, адабиёт, фолклор, мардумшиносӣ муҳим шуморида мешавад.  

3. В.А. Жуковский дар адабиётшиносии рус бори аввал бо номи «Алӣ 

Авҳадуддин Анварии Абевардӣ» рисола навишта, аҳволу осори ин шоири 

маъруфро ба хонандаи рус муаррифӣ намуд, ки имрӯз низ дар таҳқиқи 

осори Анварӣ арзиши илмии худро ҳифз карда меояд ва ҳамчун яке аз 

манбаъҳои аслии рӯзгор ва осори Анварӣ ба ҳисоб меравад. 

4. Саҳми В.А. Жуковский дар таҳқиқи рӯзгору осори Умари Хайём 

низ дар шарқшиносии рус хеле бузург аст. Ӯ яке аз аввалин донишмандони 

рус аст, ки симои Умари Хайёмро чун ҳакиму донишманд ва суханвари 

бузург муайян кард ва масъалаи шинохти рубоиёти аслии ӯро ба миён 

гузошта, дар ин масъалаи хеле душвори илмӣ мушоҳидаву мулоҳизаҳои 

муқаддимотиро баён намуд, ки минбаъд дар осори муҳаққиқони дигар 

такомул ёфт. 

5. Таҳқиқоти В.А. Жуковский дар ҳаёт ва осори Абуабдуллоҳи 

Ансорӣ ва Бобо Тоҳири Урён, ки намояндагони адабиёти сӯфия мебошанд, 

низ назаррас буда, дар омӯхтани ин бахши адабиёт метавонад ҳамчун 

дастури раҳнамо хидмат намояд. 

6. Китобҳои «Мавод барои омӯзиши лаҳҷаҳои форсӣ», «Намунаҳои 

осори мардумии форсӣ» ва «Мавод барои омӯзиши гӯйишҳои форсӣ» дар 

самти таҳқиқи осори шифоҳӣ ва забоншиносии эронӣ арзишманд буда, дар 

омӯзиши минбаъдаи ин соҳаҳо мусоидат кардааст. Албатта, дар доираи 

диссертатсияи номзадӣ баррасӣ ва таҳқиқи ҳамаҷонибаи эҷодиёти ин ё он 

адиб имкон надорад. Аз ин рӯ, таҳқиқи густарда ва фарогири самтҳои 

дигари фаъолияти илмии В.А. Жуковский аз ҷумлаи мавзуъ ва масъалаҳои 

илми эроншиносӣ дар оянда ба ҳисоб меравад. 

